
Прадмова  

Асоба ксяндза Вінцэнта Гадлеўскага часта трапляе пад увагу беларускіх 
дасьледчыкаў. У розных публікацыях адзначаецца ягоная роля як 
палітыка і сьвятара ў часы Беларускай Народнай Рэспублікі, у 
міжваенным заходнебеларускім нацыянальным і рэлігійным руху, 
згадваюцца высілкі Гадлеўскага ў справе арганізацыі беларускага 
школьніцтва ў часы нямецкай акупацыі, ягоная публіцыстыка і 
пераклады. Аднак дагэтуль абыходзіцца (альбо нават і ігнаруецца) ўдзел 
Вінцэнта Гадлеўскага ў беларускім нацыянальным антынацыскім 
Супраціве ў 1941-42 гг. Напрыклад, у біяграме Гадлеўскага, зьмешчанай 
у кнізе Лявона Юрэвіча “Вырваныя бачыны. Да гісторыі Саюзу 
Беларускай Моладзі” (Менск, Беларускі Гістарычны Агляд, 2001) няма 
нават згадкі пра дачыненьне В. Гадлеўскага да Супраціву. Як, дарэчы, і 
ў ягонай біяграме ў кнізе “Успаміны” Анэлі Катковіч і Вэранікі Катковіч-
Клентак (Беласток, Беларускае Гістарычнае Таварыства, 1999) ды шмат 
у якіх іншых публікацыях. Леанід Лыч у сваім артыкуле “Беларускі 
ксёндз Вінцэнт Гадлеўскі” (Голас Радзімы, 2000, 23 лютага) ня толькі 
нічога ня піша пра яго палітычную дзейнасьць падчас вайны, але нават і 
пра даваенны “Беларускі фронт”. 
 
Асабліва вызначыўся ў справе замоўчваньня ролі В. Гадлеўскага ў 
беларускім нацыянальным антынацыскім Супраціве гісторык з Варшавы 
Юры Туронак — аўтар публікацый і манаграфій, у якіх вельмі станоўча 
асьвятляеццадзейнасьць у часы другой сусьветнай вайны Арганізацыі 
(Партыі) Беларускіх Нацыяналістаў (АБН) і аднаго зь яе лідэраў Вацлава 
Іваноўскага. На думку Туронка, толькі АБН была паўнавартаснай 
беларускай кансьпірацыйнай арганізацыяй, ён згаджаецца з савецкімі 
гісторыкамі, што іншая нелегальная арганізацыя — Беларуская 
Незалежніцкая Партыя (БНП) была створаная пры ўдзеле абвэру 
(Туронак Ю. Беларусь пад нямецкай акупацыяй. Менск, 1993, б. 
232).Удзел жа В. Гадлеўскага ў Супраціве Туронак наогул адмаўляе. 
 
У рэцэнзіі на нашу кнігу “Вяртаньне БНП” (Ёрш С. ВяртаньнеБНП. Асобы 
і дакумэнты Беларускай Незалежніцкай Партыі. Архіў 
НайноўшайГісторыі. Слонім—Менск, 1998) Туронак фактычна 
зьдзекуецца з сьв. пам. Вінцэнта Гадлеўскага, калі піша, што ён 
“парадаксальна загінуў як нежаданы саюзьнік [немцаў]”. Акрамя таго, 
гісторык зьдзіўляе сваёй бездапаможнасьцю, калі піша, што ў менскім 
архіве сярод матэрыялаў, “якія тычыліся ваенных лёсаў Гадлеўскага… не 
было дакумэнтаў аб заснаваньні ім БНП”. Альбо, спасылаючыся на тое, 
што блізкія супрацоўнікі Гадлеўскага Анэля Катковічі Язэп Найдзюк 
нічога ня чулі ад яго пра “супрацьнямецкую падпольную дзейнасьць”, 
Туронак робіць выснову: “магчыма таму, што [Гадлеўскі] нічога ня ведаў 
пратакую дзейнасьць” (Туронак Ю. Да генэзы БНП, або як ствараліся 
міфы // Беларускі Гістарычны Агляд, Том 6, Сшыткі 1-2 (10-11), 1999, 
сьнежань). 



 
Вядома, што Вінцэнт Гадлеўскі быў дасьведчаным кансьпіратарам (яшчэ 
ў 1920-х гадах гэта адзначала польская тайная паліцыя. Гл.: Гарбінскі Ю. 
Беларускія рэлігійныя дзеячы ХХ стагоддзя. Менск-Мюнхэн: “Беларускі 
кнігазбор”, 1999, б. 623), таму ня мог трымаць нейкія 
падпольныядакумэнты ў сваім архіве, альбо згадваць пра 
кансьпірацыйную дзейнасьць у перапісцы. Тым ня менш, у 
Нацыянальным архіве Рэспублікі Беларусь усёж ёсьць дакумэнты 
(рэляцыі савецкай агентуры ў Маскву), якія сьцьвярджаюць, што 
Гадлеўскі меў дачыненьне да БНП — напэўна, Ю. Туронак зь імі не 
знаёмы. Займаючыся падпольнай дзейнасьцю, зусім не абавязкова (іншы 
раз гэта і небясьпечна) падключаць да яе сваіх супрацоўнікаў на працы, 
няхай і самых давераных. Зрэшты, чаму сп. Туронак так упэўнены, што 
Найдзюк і Катковіч яму расказалі альбо напісалі ў лістах усё, што ведалі 
пра таго ж Гадлеўскага? Некаторыя вэтэраны нацыянальнага руху, па 
розных прычынах, маўчаць аж да самай сьмерці… 
 
Ведаючы, што ў многіх эміграцыйных публікацыях пра В. Гадлеўскага 
згадваецца яго дачыненьне да Супраціву, Туронак спыняецца толькі на 
адной зь іх, астатнія, нібыта, не заўважыўшы. Ён бярэ пад сумніў 
праўдзівасьць артыкула “Кс. Вінцэнты Гадлеўскі — аснавапаложнік 
беларускага рэзістансу”,надрукаваны ў газэце “Беларускія Навіны” 
(Парыж, 1945, №1, 25 сьнежня). Нібыта Міколу Абрамчыку і ягонай 
групе бээнэраўцаў быў патрэбны “вобраз героя беларускага 
нацыянальнага руху супраціву, чыстага ад падазрэньняў у 
супрацоўніцтве зь немцамі”. Праўда, у далейшым не было відаць, каб 
Рада БНР актыўна выкарыстоўвала ў сваіх мэтах імя Гадлеўскага. Але 
якой каньюнктурай абумоўленыя ўспаміны Юрыя Сабалеўскага, сябры 
Беларускай Цэнтральнай Рады, які ў “Незалежнай Беларусі” 
(Лянгэнфэльд, 1953, №1, студзень) пісаў, як увосені 1942-га Гадлеўскі 
праводзіў нелегальныя сходы і арганізацыйныя канфэрэнцыі 
беларускага кансьпірацыйнага цэнтру? Альбо ўспаміны А. Пякарскага, 
якія друкавала “Бацькаўшчына” (Мюнхэн, 1952, №51-52, 25 сьнежня)? 
Альбо ўспаміны Яўхіма Кіпеля (Кіпель Я. Эпізоды. Нью-Ёрк, 1998, бб. 
214-216)? Можна згадаць яшчэ ўспаміны Г. Нямігі (Гіпаліта Паланевіча) 
“Беларускае школьніцтва пад нямецкай акупацыяй Беларусі ў вайну 
1941-1944 гг.” (Запісы БІНіМ (Нью-Ёрк), 1989, № 19, б.. 108), 
сьведчаньне Алеся Грыцука (Bialoruskie Zeszyty Historyczne, 1999, № 11) 
ды інш. Няўжоўсе гэтыя людзі пісалі пра дачыненьне В. Гадлеўскага да 
Супраціву зь нейкіх каньюнктурных меркаваньняў? Ці можа ўсе яны 
памыляліся, былі ўведзеныя кімсьці ў зман? 
 
“Створаны на эміграцыі і пашыраны Яршом на бацькаўшчыне мітпра 
Гадлеўскага як заснавальніка БНП і натхняльніка беларускага 
супрацьнямецкага руху супраціўленьня несумяшчальны з тагачаснай яго 
палітычнай пазыцыяй і дзейнасьцю”, — піша Туронак. Ён заклікае 
лічыць выдумкай і англа-амэрыканскую арыентацыю Гадлеўскага, хоць 
пра гэта сьведчаць нават многія савецкія крыніцы. Як, напэўна, ведама 
сп. Туронку, варункі і законы падпольнай працы прымушаюць людзей 



маскіраваць свае сапраўдныя погляды і думкі, што і рабіў больш году ў 
Беларусі пад нямецкай акупацыяй В.. Гадлеўскі. Што рабілі і іншыя 
людзі, напрыклад, Вацлаў Іваноўскі, пра якога напісаў кніжку Туронак, і 
які працаваў бурмістрам Менску. Альбо Ян Станкевіч, арганізатар АБН, 
які, напэўна, у сваёй легальнай дзейнасьці не дэманстраваў сваю 
прыналежнасьць да падпольля. 
 
Ня толькі неабходнасьць абвяржэньня падобных недарэчных 
сьцьверджаньняў, а таксама жаданьне аўтара зьняць многія пытаньні, 
што датычаць дзейнасьці ксяндза Вінцэнта Гадлеўскага, як ідэоляга і 
арганізатара беларускага нацыянальнага антынацыскага Супраціву, 
сталі прычынай зьяўленьня гэтай кніжкі. Намаганьнямі беларускіх 
патрыётаў, каталіцкіх колаў у бліжэйшы час можа распачацца працэс 
бэатыфікацыі айца Вінцэнта Гадлеўскага.  

 

Біяграфічная даведка 

ГАДЛЕЎСКІ Вінцэнт [Вікенцій Іванавіч; 16.11 (паводле іншых зьвестак 
16.12).1888, мяст. Поразава (паводле іншых зьвестак в. Шурычы) 
Ваўкавыскага пав.Гарадзенскай губ., цяпер Сьвіслацкі р-н Гарадзенскай 
вобл. — 24.12.1942, Трасьцянец пад Менскам], рыма-каталіцкі сьвятар, 
публіцыст, перакладчык, выдавец,пэдагог. У 1912 скончыў Віленскую 
каталіцкую духоўную сэмінарыю, у 1916 — Мітрапалітальную духоўную 
акадэмію ў Петраградзе. Пасьвечаны ў сьвятары 3.6.1914. Служыў 
вікарыем пры катэдральным саборы ў Менску. Удзельнік 1-га 
Ўсебеларускага зьезду 1917. У 1918 уваходзіў у склад Рады БНР. Адзін з 
заснавальнікаў і лідэраў Беларускай хрысьціянскай дэмакратыі. 
Рэдагаваў газ. “Krynica” (Менск, 1918). Выкладаў у Нясьвіжскай 
беларускай сэмінарыі. З 1924 пробашч у мяст. Жодзішкі на Віленшчыне 
(цяпер Смаргонскі р-н Гарадзенскай вобл.). За актыўную нацыянальна-
палітычную дзейнасьць арыштоўваўся польскімі ўладамі 25.6.1925 
(зьняволены ў віленскай турме Лукішкі), 30.9.1925. 1.3.1926 асуджаны 
на 2 гады пазбаўленьня волі (зьняволеньне заменена штрафам). 
Арыштаваны ў сакавіку 1927; асуджаны на 2 гады зьняволеньня, якія 
адбыў у Макатоўскай турме ў Варшаве. З 1929 жыў у Вільні. Адзін з 
заснавальнікаў Беларускага каталіцкага выдавецтва ў Вільні. Пераклаў 
на беларускую мову Новы Запавет (выдадзены ў Вільні, 1939). У 1936 
выйшаўз БХД, да верасьня 1939 выдаваў газэту “Беларускі фронт”, у 
якой выступаў як публіцыст, рыхтаваў стварэньне незалежніцкай 
партыі. З пачаткам 2-й сусьветнай вайны пераехаў у Коўну, у 1940 — у 
Варшаву, дзе арганізаваў паўлегальны “Беларускі Нацыянальны Фронт”, 
як прыкрыцьцё падпольных структураў. Заснавальнік Беларускай 
Незалежніцкай Партыі. У чэрвені 1941 увайшоў у склад створанага ў 
Бэрліне Беларускага нацыянальнага цэнтру. Зь верасьня 1941 у Менску; 
галоўны школьны інспэктар пры Генэральным камісарыяце Беларусі, 
сябра Галоўнай Рады Беларускай Народнай Самапомачы. Ініцыяваў 
стварэньне падпольнай арганізацыі “Беларускі Цэнтральны Фронт”, якой 



кіраваў. Спрабаваў заснаваць кіруючы цэнтар Беларускага Рэзыстансу. 
Арыштаваны СД у Менску 24.12.1942 і ў той жа дзень расстраляны ў 
Трасьцянцы. 
 
Паводле энцыкляпэдычнага даведніка “Рэпрэсаваныя літаратары, 
навукоўцы, работнікі асьветы, грамадзкія і культурныя дзеячы Беларусі. 
1794—1991” (укладальнік — Леанід Маракоў). Т 1. Менск, 2002, бб. 221-
223. 
 
За і супраць 
 
Дыскусіі наконт удзелу Вінцэнта Гадлеўскага ў беларускім 
нацыянальным антынацыскім руху Супраціву былі распачатыя ня Ю. 
Туронкам, а беларускімі эмігрантамі ў пачатку 1960-х гадоў. 
Каталізатарам гэтых дыскусіяўстаўся нарыс гісторыка Вацлава 
Пануцэвіча “Кс. Вінцэсь Гадлеўскі. Дзяржаўны Муж і Правадыр Народу” 
ў часопісе “Беларуская царква” (Чыкага, 1965, №28).Пануцэвіч, 
спасылаючыся пераважна на ўспаміны людзей (у тым ліку і на свае 
ўласныя), сьцьвярджае, што Беларуская Незалежніцкая Партыя была 
закладзеная Гадлеўскім яшчэ ўвосень 1939-га ў Вільні, пад летувіскай 
акупацыяй. У 1940-41 гг. БНП арганізоўвалася ў Польшчы і Нямеччыне, 
а пасьля пачатку нямецка-савецкай вайны перанесла сваю дзейнасьць 
на Беларусь. Пануцэвіч піша,што менавіта Гадлеўскі быў правадыром 
БНП, а Ўсевалад Родзька, як і Ян Станкевіч, былі ягонымі памочнікамі. 
 
У адказ, у газэце “Беларускі голас” (Таронта) зьяўляецца артыкул пад 
крыптанімам “Я. В-жан” “Ці правадыр нацыяналістаў?”. Аўтарам гэтага 
артыкуламог быць вядомы беларускі вайсковец, у час вайны сябра БНП і 
супрацоўнікабвэра Юрка Вежан (ён друкаваўся яшчэ ў час вайны: 
Вежан Ю. Пасьмертны ўспамін (сьв. п. Янка Шабановіч) // Bielaruski 
holas (Вільня), 1943, №4). 
 
“Аўтар нарысу, аднак, пабудаваў сваю працу аб Гадлеўскім не на аснове 
некіх рэчаістых довадаў, але на электычным мантаваньні розных 
погаласак, здагадак і ўпрост аўтаравых фантазыяў, — піша ён. — 
…В.Пануцэвіч фантазыруе, калі цьвердзіць, што “Незалежніцкая 
Партыя” была зарганізаваная яшчэ перад вайной у Вільні і што яе 
аснавальнікам быў кс. Гадлеўскі. Называньне сябе “групай незалежнікаў” 
яшчэ не абазначае, што гэта было ўжо стварэньне партыі. Кожная група 
беларусаў, як хадэкі, грамадаўцы і іншыя называлі сваю групу 
незалежніцкай. Беларуская Незалежніцкая Партыя, як узапраўдны 
партыйны твор, была ачольваная Родзькам… Лідэрам Незалежніцкай 
Партыі Гадлеўскі ў гэты час ня быў і ня меў каля сябе некай “партыйнай 
групы” (Беларускі голас, 1965, № 132, лістапад). 
 
У той жа газэце супраць вэрсіі В. Пануцэвіча выступае сябра БНП 
“Ярыла”: 
 
“Правадыром быў маёр Родзька 



 
Як актыўны сябра БНП у Менску і Вільні, мушу заявіць перад нашым 
грамадзтвам і гісторыяй, што ані Кіраўнік Родзька, ані іншыя сябры 
Цэнтральнага Камітэту БНП, ня ўважалі шаноўнага а. В. Гадлеўскага за 
закладчыка гэтай партыі, ані за ейнага кіраўніка. Навогул, нават 
сяброўства а. Гадлеўскага ў гэтай партыі ёсьць сумніўным. Таму пісаніна 
Пануцэвіча ў ягонай “Беларускай Царкве” ёсьць звычайнай брэдняй, як і 
іншыя падобныя інфармацыі”. (Беларускі голас, 1965, №133, сьнежань). 
 
У далейшым газэта “Беларускі голас” яшчэ неаднойчы вярталася да гэтай 
тэмы, праўда, не дадаючы ніякіх новых фактаў. 
 
Вернемся, аднак, у першыя пасьляваенныя гады. Упершыню пра 
Гадлеўскага, як заснавальніка Беларускага Рэзыстансу, напісала газэта 
“Беларускія навіны” 25 сьнежня 1945 году. Аўтарам артыкула, 
праўдападобна, быў будучы старшыня Рады Беларускай Народнай 
Рэспублікі Мікола Абрамчык. Ён піша: “[Гадлеўскі] прыйшоў да выснаўку 
ў неабходнасьці кансьпіратыўнае арганізацыі для барацьбы зь 
[нямецкім] акупантам. Дзеля гэтага Ён склікае ў верасьні 1941 г. 
нелегальны зьезд выдатнейшых беларускіх палітычныхдзеячоў, якім Ён 
запрапанаваў ужо разроблены шырака праект праграмы 
кансьпіратыўнай працы… У многіх пунктах Беларусі паўсталі 
закансьпіраваныя асяродкі, лучнікам для якіх быў Гадлеўскі… Сваім 
жыцьцём Ён прыкрыў усе сьляды і ніткі кансьпіратыўнай арганізацыі. 
Кінутая Ім ідэя — заснаваная Ім БНП (Беларуская Народніцкая Партыя) 
— разгортывала сваю працу ад Смаленску аж да Бэрліну, і акупанты ня 
выкрылі яе кіраўнікоў, аж да свайго собскага скананьня”. Варта 
зазначыць, што, магчыма,напачатку меркавалася назваць Беларускую 
Незалежніцкую Партыю “Народніцкай”. 
 
Юры Туронак бярэ пад сумнеўрэальнасьць прыведзеных у артыкуле 
фактаў. Ён лічыць, што задачай артыкула было стварэньне вобраза 
“героя беларускага нацыянальнага руху супраціву, чыстага ад 
падазрэньняў у супрацоўніцтве зь немцамі”. І гэты вобраз быў “вельмі 
патрэбны групоўцы Міколы Абрамчыка ў яе палітычнай гульні з 
акупацыйнымі ўладамі заходніх саюзьнікаў у Нямеччыне” (Беларускі 
Гістарычны Агляд, Том 6, Сшыткі 1-2 (10-11), 1999). 
 
Але Туронак памыляецца, калі сьцьвярджае, што толькі “Беларускія 
навіны” стваралі з Гадлеўскага “вобраз героя супраціву”. Насамрэч, такіх 
публікацый было шмат і яны будуць разгледжаны ў разьдзеле 
“Падпольны Фронт”. 
 
Пра кіраўнічыя пазыцыі Вінцэнта Гадлеўскага ў БНП сьведчыць шэраг 
савецкіх крыніцаў. Напрыклад, у кнізе “Война в тылу врага. О 
некоторых проблемах истории советского партизанского движения 
вгоды Великой Отечественной войны” (Масква, Палітвыдат, 1974) 
чытаем: “Нацыяналісты… спрабавалі ўзьдзейнічаць на беларускі народ у 
завуаліраванай форме. З гэтай мэтай яны стварылі “Беларускую 



незалежніцкую партыю” (БНП)… Узначалілі яе “ідэоляг” беларускіх 
нацыяналістаў Гадлеўскі… Родзька, Сянкевіч, Гінько ды іншыя” (б. 429). 
 
У справаздачы савецкай партызанскай разьведкі ад 1943 году праБНП 
паведамляецца: “У другой палове 1942 году ў Беларусі ўзьнікла т. зв. 
“Беларуская незалежніцкая партыя”. Цэнтар гэтай палітычнай 
арганізацыі знаходзіцца ў Менску. Актыўнымі дзеячамі… БНП 
зьяўляюцца: ксёндз Гадлеўскі…, яго правая рука Аляхновіч… — кіраўнік 
Віленскага камітэту БНП. Акрамя таго, у склад кіраўніцтва БНП 
уваходзяць: Родзька Аляксандар [трэба — Ўсевалад]… Сянкевіч 
Аляксандар [трэба — Аляксей]… і Караленка” (НАРБ, ф.4, в.33а, спр. 524, 
арк. 184-185). 
 
Пра тое, што Беларускую Незалежніцкую Партыю ачольваў Вінцэнт 
Гадлеўскі, пісаў Канстанцін Дамарад (Доморад К. Партийное подполье и 
партизанское движение в Минской области. 1941—1944. Менск, 1992, б. 
287). 
 
Пра дачыненьне Вінцэнта Гадлеўскага да БНП сьведчыць і той факт, 
што ў № 2 “Бюлетэню БНП” быў зьмешчаны пад крыптанімам “с.” ягоны 
артыкул “Апошнія гады” (падрабязны аналіз гэтага факту будзе ніжэй). 
 
Пра дачыненьне Гадлеўскага да заснаваньня БНП сьведчыць сябра ЦК 
гэтайпартыі Барыс Рагуля. Ва ўспамінах “Наваградзкі эскадрон” (Юрэвіч 
Л. Жыцьцё пад агнём. Менск, 1999; Упершыню ўспаміны былі 
надрукаваныя ў эміграцыйным часопісе “Наперад”, № 24-26, 1953 г. 
Адным з аўтараў артыкула, падпісанага “Рагулявец”, быў Б. Рагуля) ён 
піша пра заснаваньне 7 ліпеня 1942 г. Беларускай Незалежніцкай 
Партыі, “нелегальнай антыбальшавіцкай і антынямецкай арганізацыі” 
ды зазначае, што яе арганізатар Ус. Родзька “дзейнічаў у паразуменьні з 
кс. Гадлеўскім і М. Абрамчыкам” (б. 163). 
 
Сябра БНП Янка Жамойцін успамінаў, як Б. Рагуля ў канцы 1942-га 
прымаў яго ў яесябры і “растлумачыў, што Беларускую незалежніцкую 
партыю заснаваў рымска-каталіцкі сьвятар Вінцук Гадлеўскі, якога 
нядаўна за яго незалежніцкія імкненьні замардавалі немцы” (Жамойцін 
Я. З перажытага // Лёс аднаго пакаленьня. Беласток, 1996, б. 84). 
 
Такім чынам, маем супрацьлеглыя думкі і сьведчаньні, што да 
дачыненьня Вінцэнта Гадлеўскага да БНП. Многія пытаньні маглі быць 
зьнятыя пасьля апублікаваньня паказаньняў у турме савецкай 
дзяржбясьпекі Ўсевалада Родзькі, на што пакуль спадзявацца не 
прыходзіцца. 
 
Падпольны фронт 
 
Некаторыя крыніцы сьведчаць пра тое, што Вінцэнт Гадлеўскі падчас 
нямецкай акупацыі кіраваў падпольнай арганізацыяй “Беларускі 
Народны Фронт” (БНФ). Упершыню пра гэтую арганізацыю напісаў у 



красавіку 1946-га ў эміграцыйным часопісе “Ruch” (“Рух”) Станіслаў 
Станкевіч. Па ягонай вэрсіі, “Кс. В. Гадлеўскі, Генэральны Школьны 
Інспэктар Беларусі, потым расстраляны нямецкім Гэстапо, быў 
закладчыкам і правадыром “Беларускага Народнага Фронту” — вельмі 
пашыранай супроцьнямецкай нелегальнай арганізацыі. Гэтая 
арганізацыя аб'ядноўвала вялікі круг беларускай інтэлігэнцыі, і шляхам 
вуснае прапаганды выясьняла ўсю шкоднасьць нямецкае палітыкі. Яна 
інсьпіравала ўсе выступленьні беларускіх легальных дзейнікаў у абароне 
беларускага народу. Гэтак, напрыклад, зь яе ініцыятывы на зьезьдзе 
кіраўнікоў Беларускай Народнай Самапомачы ў Менску 21.8.1943 
(насамрэч, гэтая падзея адбылася ў сакавіку 1943 году — С. Ё.) 
неспадзявана для немцаў і пастаўленага імі шэфа гэтае арганізацыі было 
зложана дамаганьне злучэньня ўсіх беларускіх этнаграфічных земляў і 
прызнаньня дзяржаўнай незалежнасьці Беларусі” (Каранеўскі Я. 
[Станіслаў Станкевіч] Пад гнётам нямецкага фашызму // “Ruch” (у мэтах 
кансьпірацыі месцам выданьня пададзена “Італія”, насамрэч — Зах. 
Нямеччына), 1946, № 1, красавік). 
 
Пацьвярджае гэтую інфармацыю і Гіпаліт Паланевіч, які падчас 
нямецкай акупацыі працаваў настаўнікам у Менску: “Кс. В. Гадлеўскі 
адначасна із школьнай дзейнасьцю, а часта й пры ейнай дапамозе, вёў 
арганізацыйную працуў нелегальнай беларускай нацыянальнай 
антыфашысцкай і антыкамуністычнай арганізацыі “Беларускі Народны 
Фронт” (Няміга Г. [Гіпаліт Паланевіч].Беларускае школьніцтва пад 
нямецкай акупацыяй Беларусі ў вайну 1941-1944 гг. // Запісы БІНіМ 
(Нью-Ёрк), 1989, №19, б. 108). 
 
Усевалад Родзька ў сваіх паказаньнях у турме дзяржбясьпекі (на 
сёньняшні дзень апублікаваныя толькі ўрыўкі зь іх) згадвае, што падчас 
нямецкай акупацыі акрамя Беларускай Незалежніцкай Партыі і 
Арганізацыі Беларускіх Нацыяналістаў яшчэ існаваў Беларускі 
Цэнтральны Фронт на чале з Вінцэнтам Гадлеўскім (Соловьев А. 
Белорусская центральная рада: создание, деятельность, крах. Менск, 
1995, б. 91). 
 
Спынімся таксама на артыкуле А. Пякарскага “Сумная гадавіна (Да 
дзесятай гадавіны арышту й расстрэлу ксяндза Вінцэнтага Гадлеўскага)”, 
надрукаванага ў газэце “Бацькаўшчына” 25 сьнежня 1952 году. Пякарскі 
піша: “Дзякуючы свайму становішчу, ён (Гадлеўскі — С. Ё.) меў 
беспасярэдні кантакт зь беларускай школьнай моладзьдзю й 
настаўнікамі, што былопатрэбным для зарганізаваньня беларускага руху 
супраціву. Такія [с]еткі супраціву ўзрасталі й множыліся. Увапошнія 
месяцы свайго жыцьця ксёндз Гадлеўскі… поўнасьцю аддаецца тады 
тайнай дзейнасьці сярод беларускіх патрыётаў, раскрываючы перад 
імізлачынныя антынародныя мэты гітлераўскага акупанта й 
пераконваючы абнеабходнасьці быць стойкімі й непахіснымі ў 
змаганьні. Ён у прыватных гутарках і нарадах зь беларусамі стараўся 
ўзмацняць іхны патрыятызм і пераконваць аб неабходнасьці 
самаабароны перад нямецкім вынішчэньнем. Гэтая ягоная нацыянальна-



патрыятычная дзейнасьць гарманічна вязалася здзейнасьцю рэлігійнай”. 
 
Адным з кіраўнікоў нацыянальнага антынацыскага падпольля называе 
Гадлеўскага П. Рагач у сваім “Кароткім аглядзе гісторыі Беларусі” 
(Кліўленд—Нью-Ёрк—Талін, 1990, б. 86). 
 
Яшчэ адно сьведчаньне пакінуў Яўхім Кіпель: “Ксёндз Гадлеўскі і 
надалейтрымаў свае палітычныя кантакты і ці раз выказваў свае 
незалежніцкія погляды: ён верыў, што Беларусь зможа стаць 
незалежнай. Тым болей, што Гадлеўскі знаходзіў нямала аднадумцаў 
сярод тагачаснае беларускае інтэлігенцыі. Групы перакананых 
беларускіх незалежнікаў пэрыядычна зьбіралісято на кватэрах, то ў 
пасьляпрацоўныя гадзіны ў канцылярыях, то ў школьныхпамешканьнях 
ды дыскутавалі магчымыя крокі дзеля здабыцьця ўсё большае свабоды 
дзеяньняў, выступленьняў у друку з дамаганьнямі большае палітычнае 
самастойнасьці... Думаю, зборкі нацыянальнага актыву (незалежніцкая 
плынь) у Менску пачаліся з ініцыятывы менавіта айца Гадлеўскага” 
(Кіпель Я. Эпізоды. Нью-Ёрк, 1998, бб. 214-216). 
 
Некаторыя эміграцыйныя аўтары, асабліва на старонках таронцкага 
“Беларускага голасу”, скэптычна ставіліся да факту існаваньня 
падпольнай арганізацыі, якой кіраваў Гадлеўскі. Напрыклад, гісторык 
Юрка Стасевіч пісаў: “Пушчаныя каталіцкімі дзеячамі на эміграцыі 
пагалоскі, што існаваланекая патайная арганізацыя, ачольваная кс. 
Гадлеўскім, ня маюць ніякіх падставаў”. (Стасевіч Ю. “Нацы”, 
калябаранцтва і супраца з гітляроўскімі акупантамі // Беларускі голас, 
1982, №302, ліпень). У іншым матэрыялеСтасевіч адзначаў: “Пытаньне 
існаваньня незалежніцкай групы ксяндза Гадлеўскага не выясьнена. 
Довадаў існаваньня такой групы няма. Спробы кантактаў Грамады зь ім 
для супрацы проціў Немцаў засталіся бяз выніку. Выцягваць ўнёскі, што 
група існавала, бо ён арыштаваны і расстраляны, безпадстаўныя. Немцы 
ведалі яго як вялікага беларускага нацыяналіста, а значыць 
патэнцыяльнага ворага, а да таго каталіцкага ксяндза. Гэтага было 
даволі, узяўшы яшчэ пад увагу ягоную дэманстрацыйную адстаўку-
пратэст, з становішча Інспэктара Беларускіх школаў. Ня трэба забыць, 
што расстраляна і такога непалітыка, як Экзарха Вуніяцкай Царквы — 
Неманцэвіча і іншых. Можна найвышэй дапушчаць, што існавала некая 
маленькая каталіцка-ксяндзоўская рэлігійная групка, ходаўшаяся аб 
рэлігійныя справы, чаго даволі было, каб іх перастрэльвана” (Стасевіч Ю. 
Палітычныя групоўкі на Беларусі [19]41-45 гадоў // Беларускі голас, 
1975, № 237, кастрычнік). 
 
У рэцэнзіі на кнігу гісторыка Івана Любачкі пра Беларусь (Bielorussia 
under Soviet Rule, 1917-1957; Ivan S. Lubachko, 1972 by University Press 
of Kentacky) у часопісе“Litva” таксама паўстала пытаньне пра 
нелегальную арганізацыю Гадлеўскага: “Што датычыць “Беларускага 
Народнага Фронту”, твору кс. Вінцэнта Гадлеўскага, то Любачка адно 
паўтарае нябыліцы Вакара.У часе Другой [сусьветнай] вайны В. 
Гадлеўскі стараўся стварыць адно беларускую арыентацыю не на 



гітлероўскую Нямеччыну, алена альянтаў Амэрыкі. Гэта і прывяло яго да 
трагэдыі: нямецкага арышту і ягонай ліквідацыі” (Litva (Чыкага), 1973, 
№5, студзень-сакавік,б. 295). 
 
Вацлаў Пануцэвіч у сваім дасьледаваньні “Кс. Вінцэсь Гадлеўскі. 
Дзяржаўны Муж і Правадыр Народу” ня згадвае пра існаваньне ў 1941-
42 гг. падпольнага Фронту Гадлеўскага, бо, верагодна, нічога пра яго ня 
ведаў. Ён піша толькі пра кіраўніцтва ім БНП, падаючы дзейнасьць і 
ролю В. Гадлеўскага ў Супраціве спрошчана. 
 
Насамрэч, выглядае так, што падчас нямецкай акупацыі сапраўды 
існавала падпольная арганізацыя “Беларускі Народны (альбо 
Цэнтральны) Фронт” падкіраўніцтвам Вінцэнта Гадлеўскага. Аднак яна 
была больш падобная на рух, ня мела строгай арганізацыйнай 
структуры, прынамсі, нам пра яе невядома.Уваходзіла ў яе інтэлігэнцыя, 
пераважна настаўніцкая. Не стварыла гэтаяарганізацыя і сваёй 
дакумэнтацыі, друкаванай прадукцыі, бо выкарыстоўвала вусную 
антынямецкую прапаганду. Другім накірункам дзейнасьці БНФ 
Гадлеўскага было кантраляваньне легальных беларускіх арганізацый. Іх 
выкарыстоўвалі дзеля патрабаваньня ад акупацыйнай улады саступак у 
справе аднаўленьня беларускай дзяржаўнасьці, стварэньня беларускага 
войска, абароны мірнага жыхарства ад нямецкіх рэпрэсіяў. Зусім 
магчыма, што БНФ толькі структурна афармляўся, калі СД зьнішчыла 
яго кіраўніка. Але, паводле С. Станкевіча, арганізацыя працягвала 
дзейнічаць і пасьля сьмерціВінцэнта Гадлеўскага. 
 
Беларускі Народны (Цэнтральны) Фронт быў нелегальным варыянтам 
патрыятычнай паўлегальнай арганізацыі “Беларускі Нацыянальны 
Фронт”, якую В. Гадлеўскі імкнуўся стварыць яшчэ ў сярэдзіне 1930-х 
гадоў у Вільні, а заснаваў у 1940 г. у акупаванай немцамі Варшаве. 
Вядомы “Ideolohicny statut Bielaruskaha Nacyjanalnaha Frontu”, напісаны 
Гадлеўскім, распаўсюд якога ў акупаваным немцамі Менску быў 
забаронены (Советская Белоруссия, 1996, 20 чэрвеня). 
 
Ці была “незалежніцкая маналітная група”? 
 
Напярэдадні Другой сусьветнай вайны каардынацыйны цэнтар 
беларускага вызвольнага руху адсутнічаў. Прэзыдэнт БНР Васіль 
Захарка, які жыў у Празе Чэскай, ня меў каля сябе дзейных і шматлікіх 
прыхільнікаў, якія маглі б ажывіць ідэю Беларускай Народнай Рэспублікі 
і сфармаваць Раду альбо Ўрад. Больш таго, Захарку ў сваёй палітычнай 
гульні выкарыстоўваў ЯнЕрмачэнка, будучы старшыня Беларускай 
Народнай Самапомачы ў Менску. Віленскі беларускі актыў у гэты час 
быў разцярушаны: частка яго трапіла ў рукі НКВД, частка засталася на 
месцы, але зусім бязьдзейнаю, некаторыя выехалі на тэрыторыю 
акупаванай немцамі Польшчы альбо ў Нямеччыну. 
 
Як пішуць дасьледчыкі Ўладзімер Сакалоўскі і Ўладзімер Ляхоўскі, 
“напярэдадні наступленьня нямецкіх войскаў на Беларусь, увачавідкі 



паўстала пытаньне аб неабходнасьці стварэньня адзінага кіруючага 
цэнтру разрозьненымі беларускімі арганізацыямі” (Сакалоўскі Ўл., 
Ляхоўскі Ўл. Нямеччына й беларускі нацыянальны рух напярэдадні й у 
першыя гады Другое Сусьветнае вайны // Bialoruskie Zeszyty 
Historyczne, 2000, № 13, б. 15). І сапраўды, патрэба каардынацыйнага 
цэнтру моцна захапіла Вінцэнта Гадлеўскага і яго паплечнікаў.. 19 
чэрвеня 1941 г. у Бэрліне быў створаны правобраз будучага беларускага 
ўраду — Беларускі Нацыянальны Цэнтар (БНЦ) на чале зь Міколам 
Шчорсам (За дзяржаўную незалежнасьць Беларусі. Лёндан, 1960, бб. 77-
78). “Да кс. Гадлеўскага, які меў вялікі маральны аўтарытэт, далучаліся 
эмігранцкія асяродкі Прагі, Рыгі, Парыжа, таму ягоная група мела 
значна большую палітычную вагу, чымсьці прыхільнікі Акінчыца” 
(Bialoruskie Zeszyt Historyczne, 2000, № 13, б. 16). 
 
Аднак дзейнасьць БНЦ на Беларусі натрапіла на перашкоды з боку 
нямецкіхакупацыйных уладаў ужо летам 1941-га, і расчараваны Шчорс 
выехаў у Варшаву. Гадлеўскі, наадварот, прыяжджае ў Беларусь, каб 
мацаваць і арганізоўвацьнацыянальны рух. 
 
Пісьменьнік Рыгор Мурашка паведамляў савецкай выведцы, што летам 
1941 году (праўдападобна, у ліпені-жніўні) ў Менску прайшоў 
“неафіцыйны сход” беларускага актыву. Сярод удзельнікаў ён назваў 
Аляксея Сянькевіча, Уладзіслава Казлоўскага, Міколу Караленку, Янку 
Краўчонка, Антона Адамовіча ды інш. “На сходзе выказваліся 
пажаданьні “браць самым” тое, чаго ня могуць даць улады, намякалася 
на неабходнасьць стварэньня арганізацыі паўлегальнага характару, 
напрыклад, саюзу настаўнікаў, вайсковых беларускіх зямляцтваў, саюзу 
шафёраў і чыгуначнікаў, — успамінаў Мурашка. — Можна было 
падумаць, што ўсе гэтыя выказваньні натхняюцца нейкімагульна-
беларускім палітычным цэнтрам, якому і давядзецца прывесьці іх да 
жыцьця” (Платонов Р. Белоруссия, 1941-й: известное и неизвестное. По 
документам Национального архива Республики Беларусь. Менск, 2000, б. 
98). 
 
Відавочна, што арганізатары сходу (а сярод іх, напэўна, быў Родзька) 
імкнуліся “пазандзіраваць” настроі менскага актыву, у тым ліку і 
прыхільнікаўФ. Акінчыца (Казлоўскі, Краўчонак ды інш.), прапанаваўшы 
ім агульныя тэзы нейкага тайнага пляну. Плян гэты быў распрацаваны 
яшчэ да нямецка-савецкай вайны сябрамі Беларускага Нацыянальнага 
Цэнтру (Гадлеўскім, Шчорсам, Шкялёнкам ды інш.) і пазьней 
карэктаваўся, у сувязі са зьменай сытуацыі. “Зандзіраваньне”, аднак, 
закончылася ўцечкай інфармацыі. Як паведамляе Р. Мурашка, неўзабаве 
нямецкія акупацыйныя ўлады наладзілі “палітычную праверку” 
настаўніцтва і яго “чыстку”. Было “катэгарычна забаронена ствараць 
якія-небудзь арганізацыі, саюзы, таварыствы ці аб'яднаньні бяз 
выдадзенага на гэта дазволу нямецкіх уладаў” (Белоруссия, 1941-й: 
известное и неизвестное. По документам Национального архива 
Республики Беларусь, б. 99). 
 



Аднак “агульна-беларускі палітычны цэнтар” быў увасоблены ня толькі і 
ня столькі ў БНЦ. Верагодна, рэальны “цэнтар” быў цалкам нелегальным 
і ачольваўся ён Вінцэнтам Гадлеўскім — нездарма кіраўніцтва ў 
паўлегальным БНЦ было даверана не яму, а Шчорсу. 
 
В. Пануцэвіч сьцьвярджаў, што нелегальная Беларуская Незалежніцкая 
Партыя была заснаваная ў Вільні ў канцы 1939 г. Як верагодная, гэтая 
вэрсія былападтрыманая і намі (Ёрш С. Вяртаньне БНП, б. 13, 21). Ю. 
Туронак лічыць, што ў першай палове 1940 г. у Вільні мог быць 
пакладзены пачатак Арганізацыі (Партыі) Беларускіх Нацыяналістаў 
(Беларусь пад нямецкай акупацыяй, б. 36). На карысьцьгэтага сьведчыць 
і публікацыя ў мюнхэнскай “Бацькаўшчыне” (“За й супраць”, 1948, 18 
красавіка). Аднак, на нашу думку, у абодвух выпадках варта гаварыць 
пра стварэньне аргкамітэтаў, якія складаліся зь некалькіх чалавек. 
Пануцэвіч жа згадвае толькі пра адну маналітную незалежніцкую 
віленскую групу, у якую ўвайшлі і Вінцэнт Гадлеўскі, і Ян Станкевіч. А 
на думку Туронка, яны ачольвалі дзьве асобныя беларускія палітычныя 
плыні, якія знаходзіліся ў апазыцыі адна да другой… 
 
Недаступнасьць адпаведных архіўных крыніцаў не дазваляе пакуль 
абгрунтавана высьветліць гэтае пытаньне. Аднак, як вэрсію, можам 
прапанаваць наступнае. Сапраўды, як піша Пануцэвіч, напрыканцы 
1939-га ў Вільні аформілася “незалежніцкая група” ў складзе В. 
Гадлеўскага, М. Шкялёнка, Ст. Грынкевіча (старэйшага), Ч. Ханяўкі, Я. 
Станкевіча, Б. Грабінскага. Аб'ядналіся яны наплятформе супраціву 
адкрытай пралетувіскай палітыцы ксяндза Адама Станкевіча і яго групы 
(былая Беларуская Хрысьціянская Дэмакратыя, пазьней— Беларускае 
Народнае Аб'яднаньне). Але гэта яшчэ не была ні БНП, ні АБН. Пануцэвіч 
слушна піша, што названыя дзеячы выпрацавалі “галоўныя прынцыпы 
беларускай незалежніцкай палітыкі” (Беларуская царква, 1965, №28, б. 
64). Удзельнікі групы меркавалі, што Нямеччына нападзе на СССР і “што 
ён гэтага ўдару ня выдзержыць”, але аслабленая Нямеччына прайграе 
вайну заходнім альянтам. Таму яны лічылі, што на першым этапе вайны 
трэба падтрымаць немцаў уіх барацьбе супраць бальшавікоў у Беларусі, 
а на другім этапе — заходніх альянтаў, якія будуць ваяваць супраць 
немцаў (Тамсама, б. 65). 
 
Ці сапраўды ў той час у Вільні ўтварылася “маналітная незалежніцкая 
група”? Гэта было зусім праўдападобна. А сьцьверджаньне Ю. Туронка 
пра кардынальную рознасьць палітычных канцэпцый групаў Я. 
Станкевіча—В. Іваноўскага і Гадлеўскага ў 1940-41 гг. не адпавядае 
сапраўднасьці. Яны аднолькава ацэньвалі шанцы Нямеччыны ў вайне з 
СССР, аднолькава арыентаваліся на заходніх альянтаў. Гэтыя групы 
аб'ядноўвала і тое, як слушна заўважыў Туронак, што яны імкнуліся 
выкарыстаць нямецкую акупацыю “для разбудовы сіл беларускага 
нацыяналізму” (Беларусь пад нямецкай акупацыяй, б. 36). Адзінае, што 
група Станкевіча—Іваноўскага актыўна шукала кантакты з польскім 
урадам у Лёндане, праводзіла перамовы зь ягонымі прадстаўнікамі, 
дамагаючыся саступак у “беларускім пытаньні”, пагаджаючыся на 



будучую “польска-беларускую фэдэрацыю”. Аднак і Гадлеўскі 
кантактаваў з польскім падпольлем і дапамог яму ў гэтым… праф. 
Іваноўскі (Беларуская царква, 1965, №28, б. 75). Дык ці былі нейкія 
супярэчнасьці і разыходжаньні ў праграме ды тактыцы гэтых групаў? 
 
Праўдападобна, у канцы 1939-га — у першай палове 1940-га ў Вільні 
беларускія незалежнікі прынялі агульны плян дзеяньняў ды падзялілі 
паміж сабою функцыі і накірункі працы. Гэта была першая спроба 
стварыць каардынацыйны цэнтар нелегальнага незалежніцкага руху. 
Таму ня дзіўна, што “палітычныя апанэнты” (па Ю. Туронку) Я. 
Станкевіч і В. Гадлеўскі ў чэрвені 1940 г. разам пераяжджаюць зь Вільні 
ў Варшаву. Туронак піша, што на працягу некалькіх месяцаў Станкевіч 
стварыў падпольную АБН (ПБН), пераважна з сяброў варшаўскага 
Беларускага камітэту, “апазыцыйна настроеных да палітыкі Шчорса і 
Гадлеўскага” (Беларусь пад нямецкай акупацыяй, б. 36). Але якім тады 
чынам у 1940 годзе стаў сябрам ЦК Арганізацыі Беларускіх 
Нацыяналістаў бліжэйшы паплечнік Гадлеўскага Мікола Шкялёнак? 
(Жумарь С. Оккупационная периодическая печать на территории 
Беларуси в годы Великой Отечественной войны. Менск, 1996, б. 7). Як 
стаўся прыхільнікам “Цэнтру” Станіслаў Грынкевіч, якога Туронак 
запісвае ў падпольле Станкевіча—Іваноўскага? (Пра сувязь Грынкевіча з 
“Цэнтрам” згадвае польская крыніца: NKVD o polskim podziemiu. 
Konspiracja polska na Nowogrodczyz'nie i Grodzien'szczyz'nie. Warszawa, 
1997, s. 32). Адказу на гэта Туронак не дае. 
 
У верасьні 1941 г. у Менск зь Вільні прыяжджае “высьветліць на месцы 
сытуацыю” Вацлаў Іваноўскі. І тут удзельнік групы Гадлеўскага Вітаўт 
Тумаш прапануе яму заняць ягоную пасаду бурмістра гораду, 
“паабяцаўшы ўладкавацьу Кубэ ўсе фармальнасьці”. Праўда, Туронак 
піша, што пасьля гэтага Тумаш спыніў сваё супрацоўніцтва з “групай 
Шчорса — Астроўскага” (Беларусь пад нямецкай акупацыяй, б. 86). 
 
Можна дапусьціць, што “маналітная незалежніцкая група” існавала ў 
1940-41 гг.Пры гэтым нельга выключаць зьяўленьне ў розных 
палітычных групаў і дзеячоў супярэчнасьцяў, якія, аднак, не адбіваліся 
на галоўнай стратэгічнайлініі — усе прыватныя інтарэсы былі 
падначаленыя агульнаму змаганьнюза незалежную Беларускую 
дзяржаву. 
 
Гадлеўскі і Родзька 
 
Вінцэнт Гадлеўскі і Ўсевалад Родзька пазнаёміліся ў другой палове 1940-
га — у пачатку 1941 году ў Варшаве. Родзька ў той час працаваў 
сакратаром кракаўскай філіі варшаўскага Беларускага камітэту. 
Паводле Анатоля Бадуліна, Гадлеўскі і Родзька ў Варшаве абмяркоўвалі 
праграму “Беларускага Нацыянальнага Фронту” і меркавалі, што гэтая 
арганізацыя “павінна стаць асновай усяго палітычнага жыцьця Беларусі 
пасьля яе акупацыі немцамі” ды “прызнавалі статут “АУН” за узор для 
беларускіх нацыяналістаў” (“Националист — это человек, сделавший 



уверенный шаг к фашизму” // Советская Белоруссия, 1996, № 115, 20 
чэрвеня).  
 
Бадулін сьцьвярджае, што складаць праграму БНФ Гадлеўскаму 
дапамагалі, акрамя Родзькі, яшчэ Мікола Шчорс і… Ян Станкевіч 
(Тамсама). Яшчэ адзін факт, які пацьвярджае, што В. Гадлеўскі і Я. 
Станкевіч ня мелі разнагалосьсяў, а працавалі супольна. Нацыянал-
сацыяліст Ф. Акінчыц пісаў у лістападзе 1940-га ў рапарце ў ведамства 
Розэнбэрга: “[Я.] Станкевіч і рымска-каталіцкі сьвятар Гадлеўскі плывуць 
у адным цячэньні” (Bialoruskie Zeszyty Historyczne, 2000, № 13, б. 17). 
Паводле Бадуліна, пасьля акупацыі Беларусі нямецкія ўлады ўбачылі 
небясьпеку ў дзейнасьці БНФ і “не далі яму расьці, і дзейнасьць 
арганізацыі спынілася” (Советская Белоруссия, 1996, 20 чэрвеня).Ад сябе 
дададзім, што, аднак, не спынілася дзейнасьць падпольнага 
ФронтуГадлеўскага. 
 
Такім чынам, на пачатак нямецка-савецкай вайны ў Польшчы існавалі 
паўлегальны БНФ В. Гадлеўскага і нелегальная АБН Я. Станкевіча. В. 
Пануцэвіч сьцьвярджае, што ўжо ў 1940-41 гг. у Польшчы існавала 
падпольная Беларуская Незалежніцкая Партыя і БНФ прыкрываў яе 
структуры. Заданьнем групаў БНП, нібыта, было “у далейшым ахапіць 
густой сеткай усю Беларусь пасьля спадзяванага нямецкага паходу на 
Ўсход” (Беларуская царква, 1965, №28, б. 74). Паводле Пануцэвіча, 
Гадлеўскі ў Варшаве “напісаў праграму БНП дзеля дэтальнага зьвязаньня 
пад прысягай сяброў у вернасьці яе ідэалёгіі й кіраўніцтву”. 
Арганізатарам суполак партыі ў Варшаве ён называе Я. Станкевіча, а ў 
Лодзі і Кракаве — Ус. Родзьку (Тамсама, б. 75, 76). Аднак пытаньне з 
часам заснаваньня БНП дасюль канчаткова нявысьветленае і пакуль 
неапублікаваныя дакумэнтальныя доказы існаваньня партыі ўжо ў 1940-
41 гг. Калі не лічыць першага нумару “Бюлетэню Беларускай 
Незалежніцкай Партыі”, які пазначаны 1940 годам (НАРБ, ф. 3500,в. 2, 
спр. 51, арк. 45) і які савецкая выведка называла “бюлетэням беларускіх 
эмігрантаў за 1940 г.” (Вяртаньне БНП, б. 130). Аднак “Бюлетэнь БНП” 
№1, які захоўваецца ў фондах Расейскага дзяржаўнага архіву 
сацыяльна-палітычнай гісторыі (РДАСПГ, ф. 17, в. 125, спр. 251, арк. 
119) ня мае даты і ягоны зьмест мае адрозьненьні ад “менскага 
варыянту”. Загадка… 
 
Можна дапусьціць, што ў 1940-41 гг. В. Гадлеўскі, сапраўды, напісаў 
першуюпраграму і статут БНП, і што ім да падпольнай дзейнасьці быў 
далучаны шэраг маладых беларускіх нацыяналістаў (Родзька, Зыбайла, 
Лазарэвіч ды інш.).Аднак арганізацыйна партыя аформілася ўжо ў 
акупаванай немцамі Беларусі. Усевалад Родзька, праўдападобна, 
атрымаў ад Гадлеўскага заданьне ствараць структуры БНП, уцягваючы ў 
іх патрыятычны актыў. Яны акрэсьлілі свае ролі: Гадлеўскі — гэта 
падпольны “каардынацыйны цэнтар”, паўлегальны (а пасьля — 
нелегальны) БНФ, ён — ідэоляг нацыяналістычнага руху, а ў будучыні, 
магчыма, і прадстаўнік беларускага нацыянальнага руху Супраціву на 
Захадзе; Родзька — кіраўнік падпольнай вайскова-палітычнай 



арганізацыі БНП, якая павінна складацца пераважна з моладзі і стацца 
баявой сілай Супраціву. 
 
Падобныя схемы падпольных структураў Супраціву існавалі і ў іншых 
акупаваных немцамі эўрапейскіх краінах, напрыклад, у Летуве. Там 
падчас нямецкай акупацыі дзейнічалі два падпольных цэнтры: 
Нацыянальная Рада і Вярхоўны камітэт Летувы. Цэнтры гэтыя дзейнічалі 
самастойна, але былі паміж сабой цесна зьвязаныя (НАРБ, ф. 3500, в. 2, 
спр. 46, арк. 288). Кіраўнік Нацыянальнай Рады генэрал Рашцікіс 
намагаўся стварыць адзіны летувіскі ўрад. Ягоны цэнтар спрычыніўся да 
стварэньня нелегальнай вайскова-палітычнай арганізацыі “Кейстусіс”. 
Арганізацыя гэтая зьяўлялася часткай “летувіскага фронту” і 
падначальвалася непасрэдна генэралу Рашцікісу, лідэру Нацыянальнай 
Рады. Савецкая выведка паведамляла, што пры ўступленьні ў “Кейстусіс” 
усе мусяць складаць “прысягу рэлігійнага характару”. Летувіскае 
падпольле мела сувязь з заходнімі альянтамі праз сваіх прадстаўнікоў у 
Швэцыі (Тамсама, арк. 288, 288а). 
 
Па летувіскім прыкладзе, БНП таксама магла ўваходзіць у падпольную 
структуру Гадлеўскага, як яе састаўная частка, і мусіла яму 
падначальвацца. Акрамя Родзькі пра ролю Гадлеўскага ў БНП маглі 
ведаць яшчэ некалькі чалавек (напрыклад, Шкялёнак). Аднак уцечка ўсё 
ж нейкім чынам адбылася і савецкая выведка называла Гадлеўскага 
“актыўным сябрам БНП” (НАРБ, ф. 4, в. 33а, спр. 524, арк. 184-185). 
 
Паводле В. Пануцэвіча, у канцы жніўня 1941 г. у Варшаве адбылася 
нарадагрупы Гадлеўскага (Беларуская царква, 1965, №28, б. 93). А ў 
публікацыі ў “Беларускіх навінах” за дату дату варшаўскага нелегальнага 
зьезду “выдатнейшых беларускіх палітычных дзеячоў” называецца 
верасень 1941-га. Гадлеўскі прапаноўвае распрацаваны праект 
кансьпірацыйнай дзейнасьці, які амаль цалкам быў прыняты 
прысутнымі. Нарада вызначыла кандыдатам на выезд на Захад В. 
Гадлеўскага, які, аднак, яго адтэрмінаваў, бо лічыў перадчасным 
(Беларускія навіны, 1945, 25 сьнежня). Сярод прысутных на варшаўскай 
нарадзе былі Мікола Абрамчык і Ўсевалад Родзька. Родзька, па вяртаньні 
на Беларусь, працягвае ствараць суполкі БНП ды рыхтуе арганізацыйны 
партыйны зьезд. 
 
Каардынацыйны цэнтар 
 
З часам падпольныя арганізацыі значна пашырылі свае шэрагі і 
ўжоналічвалі сотні людзей. Новыя сябры Супраціву нічога ня ведалі пра 
ягоную ранейшую дзейнасьць, структуру і г. д. У гэтай сытуацыі Вінцэнт 
Гадлеўскі летам 1942 г. распачынае стварэньне прадстаўнічага 
каардынацыйнага цэнтру беларускага нацыянальнага антынацыскага 
руху Супраціву. Характэрна, што менавіта летам 1942-га адбылася і 
першая арганізацыйная нарада кіраўніцтва Беларускай Незалежніцкай 
Партыі, якую склікаў Усевалад Родзька. 
 



Важнае сьведчаньне пра абставіны стварэньня Гадлеўскім 
каардынацыйнага цэнтру пакінуў Юры Сабалеўскі, былы пасол у польскі 
Сейм, які да 1943 г. працаваў у Баранавічах, пазьней — кіраўнік 
Беларускай Самапомачы ў Менску: “Пад восень 1942 г. прышла ў 
Баранавічы кансьпірацыйная вестка, што ў адказ на нямецкую палітыку 
ў Беларусі, паўстае антынямецкі кансьпірацыйны рух пад провадам кс. 
Гадлеўскага і віленскі беларускі актыў улучыўся ў гэтую акцыю. 
Прапануецца Баранавічам уліцца ў гэты рух і дэлегаваць свайго 
зьвязоваго ў склад кіруючага штабу. Галоўная палітычная арыентацыя 
арганізацыі была ўвязка з Захадам і шуканьне там дапамогі ў справах 
беларускага вызваленьня, як ад папярэдніх, так і ад нямецкіх акупантаў. 
У прынцыпе праект да прыняцьця, але што да зрэалізаваньня, то 
паўсталівялізарныя засьцярогі і запытаньні, аднак вызначаецца 
прадстаўнік і ёнуваходзіць у безпасрэдныя зносіны з Менскам. Адбылося 
некалькі ўступных спатканьняў і дзьве арганізацыйныя канфэрэнцыі. З 
астатняе канфэрэнцыі наш зьвязовы прывёз вельмі непацяшаючыя 
весткі. Кс. Гадлеўскі быў нэрвова настроены і не патрафляў удаводніць 
сваіх поглядаў. Аб надзеях на падтрымку беларускага пытаньня праз 
дальшы Захад, менавіта праз Англію, даваў вельмі невыразныя 
тлумачэньні. Можна было разумець, што кантакт нібыта наладжаны, 
другі раз, што кантакт толькі шукаецца. Наш прадстаўнік гатоў быў 
думаць і дапушчаць, што ці не разьведка Андэрса [напэўна, аўтар меў на 
ўвазе Сікорскага — С. Ё.] з Лёндану шукае сабе дарог у беларускае 
серадовішча? У астатняй нарадзе бралі ўдзел асобы цесна зьвязаныя з 
нямецкімі палітычнымі ўстановамі і кансьпірацыя ад немцаў была 
ненадзейнай. Наш прадстаўнік з многімі выстаўлянымі на канфэрэнцыі 
пытаньнямі не пагадзіўся і заявіў абсваім выхадзе з арганізацыйнага 
цэнтру. Былі і іншыя меркаваньні закрытага зьместу… 
 
Наведваю Вільню. Там курсіравалі толькі чуткі аб тварэньні падпольля 
супроць немцаў з цэнтрам у Менску і віленскі беларускі актыў 
паўстрымаўсяад ангажаваньня ў гэтую акцыю. Дапушчаўся ўдзел недзе 
вельмі далёка польскага ПОВ [Польскай Арганізацыі Вайсковай. 
Насамрэч, у 1942 г. польскай кансьпірацыя ўжо мела назву Арміі 
Краёвай — С. Ё.], або можа — акружнаю дарогаю — і самых немцаў праз 
Бэрлін. Кідацца на супраціў Немцаў, Польшчы і Саветаў адначасова — 
будзе безразсуднасьцю, тым больш, што няма ніякае надзеі на 
падтрымку звонкі” (Сабалеўскі Ю. Мае ўспаміны аб сьв. памяці кс. В. 
Гадлеўскім // Незалежная Беларусь (Лянгэнфэльд, Зах.. Нямеччына), 
1953, № 1(7), студзень). 
 
На жаль, склад “арганізацыйнага цэнтру” нам невядомы. Але можна 
меркаваць, што фармаваўся ён пераважна з прадстаўнікоў гарадоў 
альбо акругаў. Такім чынам, В. Гадлеўскі імкнуўся не абапірацца на ўжо 
існуючыя падпольныя структуры, а стварыць новы ўзровень 
кансьпірацыі, уключаючы ў рух шмат новых людзей. Калі б ён пасьпеў 
закончыць гэтую працу, утварылася б падпольная структура зь некалькіх 
узроўняў: зьверху яе знаходзіўся б каардынацыйны цэнтар, які 
аб'ядноўваў прадстаўнікоў беларускіх асяродкаўз многіх рэгіёнаў 



Беларусі; паралельна магла існаваць рада кіраўнікоў незалежніцкіх 
арганізацый (В. Гадлеўскі — БНФ, Я. Станкевіч — АБН, Ус. Родзька — 
БНП, Ю. Саковіч — Беларуская Народная Грамада (БНГ). Узроўні гэтыя 
цесна перапляталіся, у чым былі свае плюсы і мінусы. Напрыклад, Юльян 
Саковіч, сябра ЦК Беларускай Незалежніцкай Партыі, увосень 1941-га 
стварыў падпольную групу з былых грамадоўцаў — Беларускую 
Народную Грамаду. Праўдападобна, гэты ягоны крок быў вынікам 
агульнай стратэгіі на ўзяцьце пад кантроль усіх сфэраў жыцьця 
грамадзтва. Грамадоўцы, “левыя” па перакананьнях, не ўвайшлі б у 
падпольную арганізацыю, якой кіраваў нацыяналіст і рыма-каталіцкі 
сьвятар Гадлеўскі. Але іх аб'яднаў былы грамадовец Саковіч,да якога 
яны мелі давер. У выніку, БНГ уваходзіла ў агульны падпольны фронт, 
пра што нават не здагадваліся сябры арганізацыі. Таму ня дзіўна, што 
калі С. Хмара ад імя Грамады прапаноўваў Гадлеўскаму супрацу ў 
змаганьні супраць немцаў, той не адазваўся (Беларускі голас, 1965, 
лістапад). І В. Гадлеўскіне баяўся іх, як палічылі грамадоўцы, а ўважаў 
дастатковым ужо тое, што іхкантраляваў Саковіч. Апошні ж перад 
сябрамі не раскрываў сапраўднага стану рэчаў. Адмоўным наступствам 
гэтага сталася тое, што, пасьля гібелі Саковіча ў чэрвені 1943-га, Ус. 
Родзька вымушаны быў аднаўляць страчаны кантакт, а кантроль над 
арганізацыяй быў згублены безнадзейна. Да новага кіраўніка БНГ Сяргея 
Хмары ў 1943 г. прысылаў сувязную з Бэрліна Мікола Абрамчык, які 
імкнуўся стварыць новы каардынацыйны цэнтар Супраціву. Акрамя 
таго, мы ўжо згадвалі Міколу Шкялёнка, які быў сябрам ЦК АБН, а па 
сьведчаньню Б. Рагулі ўваходзіў у кіраўніцтва БНП. І такіх прыкладаў 
шмат. 
 
Каардынацыйны цэнтар Супраціву зьбіраўся стварыць у другой палове 
1943-га,пры падтрымцы Ўс. Родзькі, старшыня Рады БНР Мікола 
Абрамчык. БНП прапанавала яму пераехаць з Бэрліну ў Беларусь, 
перайсьці на нелегальнае становішча і “абняць палітычнае кіраўніцтва й 
выдавецтва нелегальнай прэсы БНП” (Рыдлеўскі Л. З жыцьця й 
дзейнасьці М. Абрамчыка // З гісторыяй на “Вы”. Вып. 3. Менск, 1994, 
б. 129). У кастрычніку 1943 г. М. Абрамчык прыяжджае на Беларусь і 
“навязвае кантакты з мяйсцовымі беларускімі дзеячамі й правадырамі 
беларускага супраціву немцам. Ён прадстаўляеім паўнамоцтвы — 
тэстамэнт Захаркі” (Жук-Грышкевіч Р. Жыцьцё Вінцэнта Жук-
Грышкевіча. Таронта, 1993, б. 257). Аднак пераехаць “у лясы Беларусі” 
Абрамчыкне пасьпеў. 10 лістапада 1943 г. ён быў арыштаваны гэстапа ў 
Бэрліне і дэпартаваны ў Парыж, дзе ўтрымліваўся пад хатнім арыштам 
(Абрамчык М. Доктар Станіслаў Грынкевіч // Беларус (Нью-Ёрк), 1966, 
№ 110, травень). 
 
Ул. Сакалоўскі і Ўл. Ляхоўскі пішуць: “Такім чынам шэраг фактараў 
перашкаджаў беларускім нацыянальным дзеячам дабіцца істотных 
посьпехаў на шляху стварэньня моцнага аб'еднанага каардынацыйнага 
цэнтру. Галоўным-жафактарам тут была, якраз, пазыцыя саміх нямецкіх 
уладаў, якія былі яўна незацікаўлены ва ўзмацненьні беларускіх 
незалежніцкіх сілаў ды ўсё рабілі, каб разьбіць адзінства нацыянальнага 



лягеру беларусаў” (Bialoruskie Zeszyty Historyczne, 2000, № 13, бб. 19-20). 
 
Рэпрэсіі акупантаў 
 
Як бачым, падчас нямецкай акупацыі ў Беларусі існавалі ня толькі 
савецкае, польскае альбо ўкраінскае падпольлі, але і беларуская 
кансьпірацыя. Супраць усіх іх вялі барацьбу нямецкія карныя ворганы. 
Галіна Кнацько пісала, што “беларускае нацыянальнае падпольле 
знаходзілася ў найбольш уразьлівым стане. Нярэдка ягоныя лідары 
легалізаваліся, знаходзячыся на службе акупантаў, выношвалі ідэі 
барацьбы за незалежнасьць” (Кнатько Г. Листопадовцы // Народная 
газета, 1994, 25 жніўня). 
 
Уладзіслаў Завальнюк і Яўген Цумараў адзначаюць, што нямецкія 
спэцслужбы ў 1942 годзе “праз сваю агентуру нешта даведаліся пра 
дзейнасьць беларускага незалежніцкага падпольнага руху. Нацысты 
імкнуліся знайсьці ягоныя арганізацыйныя цэнтры, якія пакідалі свае 
“сьляды” ў антыфашыстоўскіх улётках і друках” (Завальнюк Ул., Цумараў 
Я. Ведаў, што ня вернецца // Наша ніва, 2002, № 47, 20 сьнежня). 
 
Беларускае нацыянальнае падпольле несла страты ад пачатку свайго 
стварэньня. І ня толькі ад нямецкіх акупантаў, але і ад бальшавіцкіх і 
польскіх дывэрсантаў, украінскіх і летувіскіх калябарантаў. Першыя 
весткі пра загінуўшых удзельнікаў Супраціву зьмясьціў № 1 “Бюлетэню 
Беларускай Незалежніцкай Партыі”: 
 
“Ч э с ь ц ь п а м я ц і з м а г а р о ў ! 
 
Дня 20 ліпеня мінулага году зьгінуў падступна замардаваны рукою 
бальшавіцкіх бандытаў ПЁТРА РАНДАРЭВІЧ, малады барацьбіт за 
Незалежную Беларусь. 
 
У сьнежні мінулага году быў расстраляны Немцамі сябра ЎЛАДЗІМІР 
ЛУБЧОНАК за сьмелае выступленьне ў абароне беларускіх правоў перад 
беспраўемакупантаў”. 
 
Пётра Рандарэвіч нарадзіўся ў 1921 г. у Мельках каля Ліды. Скончыў 
сельска-гаспадарчую школу, працаваў у Варшаве. Сябра Варшаўскага 
беларускага камітэту (Раніца (Бэрлін), 1942, 30 жніўня). Вярнуўся ў 
Лідчыну ў ліпені 1941 году для працы ў грамадзянскай адміністрацыі і 
школьніцтве. У 1942 г. ён узначальваў Беларускую Народную Самапомач 
у Шчучыне. Па вэрсіі Я. Жамойціна, Рандарэвіч у ліпені 1942-га быў 
затрыманы ў в. Ракевічы на Шчучыншчыне, праўдападобна, 
удзельнікамі польскага падпольля. Пасьля катаваньняў яго расстралялі 
(Лёс аднагопакаленьня. Беласток, 1996, б. 74). 
 
Што да Лубчонка, дык, магчыма, маецца на ўвазе камандант беларускай 
паліцыі ў м. Дзісна (Глыбоцкая акруга), якога М. Лапіцкі і І. Касяк у сваіх 
публікацыях называюць “Лупчонкам” (Протопрэсьвіцер Мікалай Лапіцкі. 



Праваслаўе ў Вялікім княстве Літоўскім за часоў панаваньня Ўладыслава 
Ягайлы. Нью-Ёрк, 1978, б. 9; Найдзюк Я., Касяк І. Беларусь учора і 
сяньня. Менск, 1993, б. 290). У жніўні 1941-га ён выратаваў ад сьмерці 
арыштаванага немцамі па польскім даносе праваслаўнага сьвятара 
Мікалая Лапіцкага, але неўзабаве і сам трапіў у падобную сытуацыю і 
быў расстраляны. 
 
У сьнежні 1941-га па даносе правакатара быў арыштаваны немцамі і 
расстраляны вядомы беларускі грамадзкі і культурны дзеяч Станіслаў 
Любіч-Маеўскі. Паводле Ўл. Ляхоўскага, Любіч-Маеўскі ў верасьні 1941 г. 
прыехаў у Менск, уладкаваўся на працу ў Інспэктарат беларускіх 
школаў, ды “супрацоўнічаў з беларускай незалежніцкай групай Я. 
Станкевіча і польскім антыфашыстоўскім падпольлем” (Энцыкляпэдыя 
гісторыі Беларусі, т. 4. Менск, 1997, б. 412). 
 
У адказ на гібель сваіх сяброў, на рэпрэсіі акупантаў супраць мірнага 
жыхарства, беларуская кансьпірацыя радыкалізуецца. Распачынаецца 
стварэньне нацыянальнага партызанскага руху, шукаюцца кантакты з 
заходнімі саюзьнікамі, наладжваецца супраца з украінскім Рухам 
Супраціву, вядуцца перамовы з прадстаўнікамі кіраўніцтва польскай 
Арміі Краёвай. І ў гэты момант нацысты наносяць удар па Гадлеўскаму. 
 
Палітычнае забойства 
 
Абставіны арышту і сьмерці Гадлеўскага доўгі час заставаліся 
невядомымі. Толькі ў 2001 г. дасьледчык Яўген Цумараў адшукаў 
матэрыялы пасьляваеннай крымінальнай справы былога начальніка 
паліцыі бясьпекі і СД Менску Г. Хойзэра, у якіх высьвятляўся і лёс В. 
Гадлеўскага. 
 
Гадлеўскі быў затрыманы асабіста начальнікам аддзела SSPF (паліцыі 
бясьпекі і СД) Менску Хойзэрам а 20 гадзіне 24 сьнежня 1942 году на 
сваёй кватэры. Яму было паведамлена, што ён мусіць ехаць у Бэрлін. 
Хойзэр прывёз Гадлеўскага ў касьцёл сьв. Сымона і Алены, дзе быў 
правераны ягоны сэйф. Ксяндзу Ігнатавічусу было паведамлена, што 
ксёндз Гадлеўскі ад'яжджае на два тыдні — такім чынам СД выйгравала 
час ды адтэрміноўвала магчымыя пратэсты з нагоды арышту 
беларускага палітыка і сьвятара. 
 
Пасьля гэтага Вінцэнт Гадлеўскі быў адвезены ў Трасьцянец, дзе ва 
ўрочышчы Благоўшчына расстраляны асабіста Хойзэрам. Там жа было 
пахавана й ягонае цела… 
 
Нешматлікія сьведкі тых падзеяў адзначаюць, што Гадлеўскі трымаўся 
надзвычай мужна, годна, дэманструючы ворагу сваю духовую перавагу 
(падрабязьней пра абставіны арышту і расстрэлу В. Гадлеўскага гл..: 
Наша ніва, 2002, 20 сьнежня). 
 
Чаму Вінцэнт Гадлеўскі быў расстраляны нацыстамі адразу пасьля 



арышту?Найбольш верагодная вэрсія — у СД ня было афіцыйных 
матэрыялаў, пераканаўчых доказаў прыналежнасьці Гадлеўскага да 
падпольля. Аднак у іх была інфармацыя, што менавіта ён — адзін з 
кіраўнікоў нацыянальнага Супраціву. Ягоны арышт мог выклікаць ня 
толькі пратэсты беларускіх легальных дзейнікаў (а, магчыма, і 
заступніцтва самога В. Кубэ), але і тэрарыстычныя актыз боку 
падпольля. У Бэрліне магло быць прынятае рашэньне арыштаваць 
Вінцэнта Гадлеўскага і адразу ж зьнішчыць, што і было выканана 
менскім СД з надзвычайнай сакрэтнасьцю. Гэта было палітычнае 
забойства, чымсьці падобнае да зьнікненьняў беларускіх палітыкаў у 
1999 годзе. Яны зьніклі бязсьледна, а пасьля распускаліся чуткі, што іх 
бачылі ў Латвіі, наЎкраіне, у Нямеччыне, хоць гэтых людзей ужо не было 
ўжывых. Так адбылося і з Гадлеўскім. Кіраўнікі Супраціву не адразу 
даведаліся, што адбылося зь іх лідэрам (паводле публікацыі “Кс. 
Вінцэнты Гадлеўскі, аснавапаложнік беларускага рэзістансу” (Беларускія 
навіны, 1945, 25 сьнежня), даведаліся толькі праз год). Ёсьць зьвесткі, 
што напачатку 1943-га невядомая група баевікоў-беларусаў напала на 
турму СД у Менску. Беларускі гісторык Алесь Гелагаеў адшукаў тэкст 
выступу кіраўніка СД у генэральным камісарыяце “Беларусь” 
обэрштурмбанфюрэра Штраўха на нарадзе 8-10 красавіка 1943 г. у 
Менску: “Я перажыў замах на менскую турму, калі ўзброеныя беларусы 
хацелі вызваліць злачынцаў” (РДАСПГ, ф. 625, в. 1, спр. 48, арк. 315). 
Невыключана, што гэта была спроба вызваліць Гадлеўскага, які, па 
зьвесткахпадпольля, мог знаходзіцца ў турме СД у Пішчалаўскім замку. 
Аднакяго ўжо не было ўжывых… 
 
Вэрсіі 
 
Варта згадаць пра шэраг вэрсіяў прычыны гібелі Вінцэнта Гадлеўскага, 
якія зьявіліся пераважна на эміграцыі. 
 
Існуе вэрсія, што Гадлеўскі быў зьнішчаны немцамі за сваю рэлігійную 
дзейнасьць, а менавіта за імкненьне ачоліць Рыма-каталіцкую Царкву ў 
Беларусі (на тэрыторыі генэральнага камісарыяту “Беларусь”). На 
нарадзе Цэнтралі Беларускай Народнай Самапомачы ў Менску 22 
верасьня 1942 г. Гадлеўскі прапанаваў заснаваць Беларускую 
каталіцкую мітраполію, наўпрост падпарадкаваную Рыму. 
Падрыхтаваны ім адпаведны мэмарандум на імя В. Кубэ быў прыняты 
нарадай і падпісаны старшынёй БНС Янам Ермачэнкам. Паводле гэтага 
дакумэнту, усе каталіцкія парафіі генэральнага камісарыяту “Беларусь” 
мусілі аб'яднацца ў адно біскупства, якое ўзначальваў бы Генэральны 
вікарны, і на гэтую пасаду прапаноўвалася кандыдатура В. Гадлеўскага. 
Аднак, нямецкія ўлады, праўдападобна, нэгатыўна ўспрынялі гэты 
праект (Гардзіенка А. Беларуская Народная Самапомач: ад пачаткаў да 
рэарганізацыі // Спадчына, 2002, № 1, бб. 49, 50, 61, 62). 
 
Цікава, што Слонімскі акруговы камітэт БНС яшчэ ў пачатку 1942 г. 
зьбіраўся прапанаваць на пасаду рыма-каталіцкага біскупа экзарха 
БГКЦ Антона Неманцэвіча (Хмара С. Пад гітляроўцамі // Беларускі голас 



(Таронта), 1969, № 175, жнівень). Менавіта ў пачатку 1942-га група 
беларускіх рыма-каталіцкіх сьвятароў зьвярнулася да нямецкіх 
акупацыйных уладаў з прапановай “афіцыяльна арганізаваць 
каталіцкую царкву ў Беларусі”. Яны прапаноўвалі стварыць аргкамітэт, 
“адпаведную царкоўную адміністрацыю на чале з епіскапам” і вызваліць 
каталіцкіх сьвятароў ад займаемых сьвецкіх пасадаў (Доктараў У. Пад 
гатычнымі скляпеньнямі касьцёлаў (палітыка каталіцызму ў БССР). 
Менск, 1975, бб. 33-34; Яго ж. Кроў на сутане. Каталіцызм і фашызм // 
Звязда, 1984, № 236, 16 кастрычніка). Магчыма, менавіта гэты 
мэмарыял мае на ўвазе дасьледчык Юры Шальц, якіпазначае яго ліпенем 
1942-га (Шальц Ю. “...на карысьць Нямеччыны й Беларусі” // Запісы 
(Нью-Ёрк—Менск, 2003, № 26, бб. 132-136). Сярод кандыдатаў на 
біскупаў у дакумэнце называліся Вінцэнт Гадлеўскі, Леў Гарошка, Адам 
Станкевіч ды Віталіс Хамёнак (Тамсама, б. 134). 
 
У 1943 годзе ў справе прызначэньня для беларускіх рыма-каталікоў 
біскупа пісаў у Рым да кардынала Яўгена Цісэрана ўкраінскі ўніяцкі 
мітрапаліт Андрэй Шаптыцкі (Митрополит Андрей Шептицький: Життя і 
Діяльність. Церква і Церковна едність. Документи і Матеріали. 1899—
1944. Т 1. Львоў, 1995, б. 460-465). Праўда, і Гадлеўскі,і Неманцэвіч у 
той час ужо былі закатаваныя нацыстамі. 
 
У адной з эміграцыйных публікацый Гадлеўскі паўстае як актыўны 
змагар супраць Уніі і ўводжаньня ў школах лацінкі: “Калі ён [Гадлеўскі] 
даведаўся, што немцы хочуць адмяняць кірыліцу, дык ёнусімі сіламі 
пратэставаў супроць гэтага. Ён рашуча ставіўся супроць вуніяцкай 
дзейнасьці езуіта Гарошкі, бо гэта раз'едзіняла Беларусаў — настраівала 
праваслаўных супроць каталікоў. На супроць разбуральнае дзейнасьці 
Гарошкі ён пачаў тварыць нацыянальны фронт, у які ўваходзілі 
Беларусы бяз розьніцы рэлігіі. Ён імкнуўся ўвайсьці ў кантакт з 
Ватыканам і адгаварыць яго ад авантураў, але гэта яму не ўдалося. 
Здрадзіў яго камуністКісель, аўтар ведамага дзіцячага падручніка пры 
немцах. Гадлеўскі быў арыштаваны і забіты, а трошкі пазьней быў 
забіты і Кісель, бо высьветлілася,што ён працуе па заданьню камуністаў” 
(Наш адказ езуітам // Беларуская воля (Зах. Нямеччына), 1948, № 13, 17 
ліпеня). 
 
Напэўна, маецца на ўвазе Пётра Кісель, дырэктар беларускай школы ў 
Траецкім прадмесьці Менску, аўтар падручніка “Bielaruski lemantar” 
(Менск, 1942). Ён сапраўды быўрасстраляны немцамі за сувязь з 
савецкімі партызанамі (Кіпель В. Зь менскага жыцьця // Наша ніва, 
1991, № 2, ліпень), але няясныя матывы ягонай “здрады” Гадлеўскага. 
 
У розных публікацыях высоўваюцца абвінавачаньні ў яго сьмерці ўадрас 
некалькіх асобаў. Акрамя згаданага Кісяля называюцца таксама Фабіян 
Акінчыц, Ян Ермачэнка і Іван Касяк. 
 
Лявон Рыдлеўскі пісаў, што “кс. Гадлеўскі... быў раскансьпіраваны... 
беларускім гэстапаўцам др. Ермачэнкам, за што і паплаціўся жыцьцём” 



(РыдлеўскіЛ. З жыцьця й дзейнасьці М. Абрамчыка // Бацькаўшчына 
(Мюнхэн), 1952, № 36-37, 7-14 верасьня). 
 
Вацлаў Пануцэвіч называе “маральным спраўцам трагэдыі кс. 
Гадлеўскага” Фабіяна Акінчыца. Таму супраць яго і была накіраваная 
“хуткая, якбыццам арганізованая рэакцыя незалежнікаў” — Акінчыц быў 
застрэлены (Беларуская царква, 1965, № 28, б. 124). 
 
Я. В-жан лічыў, што Гадлеўскага зьнішчылі за тое, “што ён быў ідэовы 
нацыяналіст, які расчараваўся ў сваёй супрацы з Немцамі... Шуканьне ў 
гэтым выпадку даношчыкаў — лішняе” (В-жан Я. Ці правадыр 
нацыяналістаў? // Беларускі голас (Таронта), 1965, лістапад). Згадаем і 
думку Ю. Туронка, што Гадлеўскі “парадаксальна загінуў як нежаданы 
саюзьнік [немцаў]” (Беларускі Гістарычны Агляд, Том 6, Сшыткі 1-2 (10-
11), 1999, сьнежань). 
 
Сэнсацыйную вэрсію прапанаваў Яўхім Кіпель, які пісаў у сваіх 
успамінах: “Мая асабістая думка ў гэтай справе такая: яшчэ з часоў 
свайго побыту ў Бэрліне айцец Гадлеўскі меў сувязі зь нямецкімі 
групоўкамі, апазыцыйнымі да нацыстаў, і гэта было выкрыта…” (Кіпель 
Я. Эпізоды. Нью-Ёрк, 1998, бб. 215-216). 
 
Гэтую тэму Кіпель разьвівае ў лісьце да Сяргея Хмары ад 30 сьнежня 
1963 г.: “У той час у Менску ня было тайнаю, за што растрэляны 
Гадлеўскі. Калі немцы на ўсходзе сталі мець паражэньне, дык сярод 
нацыскай партыі пачалі тварыццаапазіцыйныя Гітляру групоўкі. Адна 
такая групоўка ў Менску была выкрытаі 28 немцаў-нацыстаў з гэтае 
групоўкі былі разстрэляны ў раёне Віленскагавакзала. Гадлеўскі ж 
дастаўляў тайныя пратаколы гэтае групоўкі праз касьцёльнага кур'ера ў 
Коўну. Беларускі касьцёл быў тады падпарадкаваны літоўскаму біскупу. 
Па дазнаньні ўсё гэта высьвятлілася і за гэта Гадлеўскага і некалькі 
літоўскіх ксяндзоў разстралялі” (Разстрэл ксяндза Гадлеўскага // 
Беларускі голас (Таронта), 1980, № 288, лістапад). Аднак дакумэнтальна 
гэтая вэрсія пакуль не пацьверджаная. 
 
Дырэктар Беларускага інстытуту навукі й мастацтва ў Нью-Ёрку Вітаўт 
Кіпель падтрымлівае вэрсію свайго бацькі пра шырокія міжнародныя 
сувязі Гадлеўскага: “Ён быў фігурай значна большай, значна “большага 
палёту”, чым іншыя беларускія дзеячы. Гадлеўскі меў кантакты з такімі 
немцамі, зь якімі ня мелі кантакту Яўхім Кіпель і Мікола Шкялёнак. У яго 
былі сувязі з Рымам, да яго адтуль прыяжджалі нейкія людзі...” 
(паведамленьне аўтару ад 23 кастрычніка 2003 г.). 
 
У некаторых публікацыях Гадлеўскаму закідаецца супраца з польскай 
Арміяй Краёвай і яе выведкай. Напрыклад, у артыкуле Беластоцкага 
“Польскі веер над Менскам” (Беларускі голас, 1980, № 288) 
сьцьвярджалася, што В. Гадлеўскі дапамагаў польскім падпольшчыкам 
перавозіць у Коўну карэспандэнцыю. Зашто, пасьля правалу палякаў і іх 
паказаньняў, і быў зьнішчаны. Аднак ці даверылі б польскія выведнікі 



свае дакумэнты беларускаму нацыяналісту Гадлеўскаму? Наўрадці. Ды й 
зьвесткі польскае падпольле ў Менску перадавала не ў Коўну, а ў 
Варшаву. Спачатку праз кур'ераў, а пасьля — праз радыёперадатчык. 
 
Польская выведніца Гражына Ліпіньская, якая падчас нямецкай 
акупацыі дзейнічала ў Менску, у кнізе ўспамінаў “Jes'li zapomne o nich...” 
(Warszawa, 1990) падае асобу Гадлеўскага даволі нэгатыўна: “Немцы 
лічылі яго засвайго агента і такой жа думкі былі пра яго мясцовыя людзі. 
Цяпер жа гестапа выкрыла, што ён ёсьць на службе савецкай агентуры” 
(б. 240). Паводле Ліпіньскай, менскія палякі, ведаючы пра Гадлеўскага, 
як пра беларускага нацыяналіста, які за сваю беларушчыну сядзеў у 
польскай турме, не давяралі яму іне хацелі ў яго спавядацца. Нідзе яна 
ня згадвае, што Гадлеўскі дапамагаўпольскаму падпольлю. Піша толькі, 
што ягоная справа была прыкрыта немцамі вайсковай таямніцай, а 
польская кансьпірацыя ёй не цікавілася. Толькімелі інфармацыю, што В. 
Гадлеўскага вельмі хутка расстралялі (Тамсама). Таму выглядае так, што 
вэрсія пра супрацу Гадлеўскага з падпольлем АК яўнанадуманая. 
 
І ўсё ж ёсьць зьвесткі, што Гадлеўскі сапраўды меў сувязь зь Лёнданам. 
Прагэта згадвае Ю. Сабалеўскі. Пётра Рашэтнік, са слоў сябры БНП 
Усевалада Караля, сьцьвярджае, што В. Гадлеўскі і А. Станкевіч мелі 
сувязь з Лёнданам (Рашэтнік П. Успаміны з перажытага. Машынапіс. 
Архіў С. Ярша). Цяжка ўявіць, якяны яе маглі наладзіць, як не праз 
выведку АК (спробы стварыць у Швэцыі беларускае прадстаўніцтва і 
высылка туды некалькіх чалавек не прынесла жаданага выніку. Гл.: 
Дубноўскі В. Спроба ўтварэньня Беларускага Вызвольнага Цэнтру ў 
Швэдыі. 1943—1945 гг. // Дакуманты і факты (Таронта—Нью-Ёрк), 
1957, № 11, студзень-сакавік. Ацэнка гэтага эпізоду В. Пануцэвічам 
занадта аптымістычная: Беларуская царква, 1965, № 28, бб. 93-95). 
 
Як вядома, перамовы з АК на працягу 1941-43 гг. вёў Ян Станкевіч. Пра 
кантакты Гадлеўскага з палякамі згадвае Пануцэвіч, калі піша пра яго 
сустрэчу перад нямецка-савецкай вайной у Варшаве, пры пасярэдніцтве 
Вацлава Іваноўскага, з прадстаўніком ураду Сікорскага Гротам-Равэцкім 
(Беларуская царква, 1965, № 28, б. 75). 
 
Паводле таго ж Пануцэвіча, Гадлеўскі, падчас свайго знаходжаньня ў 
верасьні-кастрычніку 1940-га ў Коўне, “здаецца, навязаў кантакт з 
англа-амэрыканскім выведам з аднаго боку ў мэтах арганізацыі 
антынямецкага супраціву” (Беларуская царква, 1965, № 28, б. 58). Ці так 
гэта было, невядома. 
 
На нашую думку, галоўнай прычынай расстрэлу немцамі В. Гадлеўскага 
быланайперш ягоная дзейнасьць у беларускім нацыянальным 
антынацыскім руху Супраціву. Зусім магчыма, што ягоны арышт быў 
справакаваны нейкімі антыбеларускімі сіламі. Паводле інфармацыі 
кіраўніцтва польскага падпольля, арышт Гадлеўскага быў справакаваны 
савецкімі “утычкамі” у беларускім нацыяналістычным руху” (NKWD o 
polskim podziemiu. 1944—1948. Warszawa, 1997, s. 32). 



 
Палітычная дзейнасьць Вінцэнта Гадлеўскага 1940-42 гг. дала свойплён. 
Заснаваны пры ягоным актыўным удзеле беларускі нацыянальны 
антынацыскі рух Супраціву працягваў дзейнічаць і па ягонай сьмерці. 
Іншая справа, што вынікі гэтай дзейнасьці не былі такімі значнымі, як 
плянавалася. Тым ня менш, быў закладзены моцны падмурак, дзякуючы 
якому беларускі вызвольны рух працягваў барацьбу за волю і 
незалежнасьцьі пасьля заканчэньня Другой сусьветнай вайны: і на 
Бацькаўшчыне, і на эміграцыі. 
 
Жыцьцё і дзейнасьць Вінцэнта Гадлеўскага па-ранейшаму поўныя 
“белых плямаў”. Хочацца верыць, што часова, і беларускія дасьледчыкі 
яшчэ зацікавяцца асобай гэтага выдатнага палітычнага і рэлігійнага 
дзеяча. Застаецца спадзявацца, што, нарэшце, прыйдзе да чытача і 
багатая творчая спадчына Гадлеўскага, будуць надрукаваныя ўспаміны, 
якія ён пісаў у польскай турме. 
 
Важным ёсьць і прызнаньне актыўнага ўдзелу В. Гадлеўскага ў 
арганізацыібеларускага нацыянальнага антынацыскага руху Супраціву. 
Менавіта гэтая яго дзейнасьць, а не рэлігійная альбо якая іншая, сталася 
галоўнай прычынай расстрэлу Гадлеўскага нямецкімі акупантамі. 
 
І, нарэшце, паўстае патрэба ўвекавечаньня памяці Вінцэнта 
Гадлеўскага. Як пісалі Ўл. Завальнюк і Я. Цумараў, “беларускае 
каталіцкае духавенства пры ўдзеле Польскай каталіцкай царквы і 
Польскай дзяржавы, грамадзянінам якой быў Гадлеўскі, маюць падставы 
і маральны абавязак сказаць сваё слова дзеля ўвекавечаньня памяці 
сьвятара паводле грамадзянскага чыну ісьвятарскага стану” (Наша ніва, 
2002, 20 сьнежня).  

 



Публіцыстыка Вінцэнта Гадлеўскага 

Загадка “Беларускага фронту” 
 
“БЕЛАРУСКІ ФРОНТ”, незалежная народна-радыкальная газэта ў 
Заходняй Беларусі. Выдавалася з траўня 1936 да 1939 у Вільні на 
беларускай мове. Выходзіла штомесячна, з 1939 — 2 разы ў месяц. 
Адказны рэдактар В. Гадлеўскі. У склад рэдкалегіі ўваходзілі Гадлеўскі, 
Л. Дубейкаўскі, В. Пануцэвіч, М. Шкялёнак. Рэдакцыя “Беларускага 
фронту” падтрымлівала ідэі Беларускай Народнай Рэспублікі. Газэта 
ставіла сабе за мэты падтрымку незалежніцкай, вольнай ад чужых 
уплываў беларускай палітычнай лініі, абарону інтарэсаў беларускага 
народу і яго нацыянальных каштоўнасьцей, барацьбу за роўныя 
палітычныя, грамадзкія і культурныя правы беларусаў. Асьвятляла 
жыцьцё суайчыньнікаў у Польшчы і БССР, дзейнасьць беларускіх 
нацыянальных арганізацый, міжнародныя падзеі. Друкавала матэрыялы 
пра беларуска-польскія,беларуска-літоўскія і беларуска-ўкраінскія 
ўзаемаадносіны, ролю Беларусі ва Ўсх. Эўропе, жыцьцё беларускай 
эміграцыі ў Чэхаславакіі, Францыі, Канадзе, рабіла агляды беларускага 
друку. Асобныя нумары “Беларускага фронту” былі канфіскаваныя 
польскімі ўладамі. За публікацыю рэдакцыйнага артыкула “Залежнасьць 
ці незалежнасьць” (1936, № 3) Пануцэвіч быў асуджаны. 

Энцыкляпэдыя гісторыі Беларусі, т. 1, Менск, 1993, б. 456. 

Гэтая і іншыя публікацыі сьведчаць пра заснаваньне “Беларускага 
фронту” у 1936 годзе. “Беларуская энцыкляпэдыя” (т. 2, Менск, 1996, б.. 
460) падае, што “Беларускі фронт” пачаў выходзіць не з траўня, а з 
чэрвеня. І толькі адна крыніца прапануе іншую дату — 1933 год. 
Паводле дасьледчыка В. Амбрамавічуса (Амбрамавичус В. Библиография 
белорусских периодических изданий 1861 — 1944. Вільня, 1949; 
машынапіс // зборы Нацыянальнай бібліятэкі РБ), “Беларускі фронт” 
пачаў выходзіць яшчэ ў 1933 годзе. У “Библиографии...” пад № 375 
згадваецца “незалежны радыкальны часопіс” “Беларускі фронт”, 
рэдактарам-выдаўцом якога быў В. Гадлеўскі. Першы нумар ад 1933 г. 
быў аддрукаваны на пішучай машынцы (тамсама, б. 79). У 1934 г. 
пабачылі сьвет яшчэ два нумары: у сакавіку і чэрвені. Першы быў 
рататарны, другі — зроблены з друкарні Ляўковіча (тамсама, с. 80). 
Амбрамавічус згадваеі № 1 (6), але не падае даты (праўдападобна, ад 
1935 г.). Аддрукаваны ён быў у нейкагаДзялова (тамсама, б. 81). З 1936 
г. “Беларускі фронт” стаў выходзіць рэгулярна, толькі друкам. Пра гэты 
пэрыяд газэты больш вядома, але існаваньне “Беларускага фронту” ў 
1933-35 гг. пакуль застаецца малавывучанай старонкай у біяграфіі 
Гадлеўскага. 
 
Ніжэй зьмешчаны дзьве малавядомыя публікацыі В. Гадлеўскага з газэты 
“Беларускі фронт”. 
 
 



Патрэба новай грамадзка-палітычнай арганізацыі 
 
Закладаючы “Бел. Фронт” мы мелі на ўвазе змаганьне з рознымі 
чужацкімі фронтамі, якія раз'ядаюць наш народ. Проціўдзеючы гэным 
фронтам, мы заклікалі ўсё незалежніцкае беларускае грамадзянства да 
стварэньня свайго беларускага фронту, вольнага ад уплываў чужых і 
варожых нам сілаў і іх агентураў. У першым нумары нашай газэты мы 
паставілі сабегалоўную мэту: вырабляць і паддзержываць незалежніцкую 
лінію пасярод беларускага народу і гуртаваць каля сябе тых беларусаў, 
якія дзяржацца гэтай лініі... 
 
Мэту гэтую мы паводле магчымасьці споўнілі: мы выясьнілі шкоднасьць 
чужацкіх ар'ентацыяў — і ўсходніх, і заходніх; далі агляд беларускага 
палітычнага жыцьця ў мінуўшчыне і сучаснасьці; крытычна прагледзелі 
ўсе фактычныя і магчымыя беларускія ар'ентацыі, а так-жа згуртавалі 
каля сябе прыхільнікаў незалежнай беларускай думкі. А цяпер перад 
намі стаіць пытаньне, ці нам далей ісьці гэтым шляхам г. зн. гуртаваць 
каля сябе сваіх аднадумцаў бяз ніякіх арганізаваных форм, ці 
прыступіць да арганізаваньня новай грамадзка-палітычнай групы 
(партыі)? Пасьля ўсебаковага разгляду і абсуджэньня сучаснага 
беларускага жыцьця, мы прышлі да пракананьня, што выявілася 
патрэба стварыць новую палітычную групу, якая-б моцна дзяржала 
сьцяг, які ўжо некаторымі дзеячамі адкідаецца. 
 
Выдаючы паўгода таму назад першы нумар нашай газэты, мы пісалі, 
што ў будучыне пакажацца, ці наш кірунак выльецца ў нейкія 
арганізаваныя формы, ціне. Вось-жа гэта будучыня паказала, што такія 
арганізаваныя формы патрэбны. 
 
Але можа знойдуцца і такія, што скажуць, што і так ёсьць даволі ў 
беларускім руху партыяў легальных і нелегальных, дык нашто яшчэ адна 
партыя? На гэта адкажам, што ўсе існуючыя партыі не здавольваюць 
усіх беларусаў і ў беларускім палітычным жыцьці выяўляецца пустое 
месца, якое трэба запоўніць новай арганізацыяй. 
 
Каб пераканацца ў гэтым, мы коратка разгледзім усе існуючыя 
беларускія палітычныя партыі. Праўду кажучы, ёсьць іх ня так многа, бо 
толькі чатыры: тры легальных — Бел. Нар. Аб'еднаньне, Бел. Нац-
Сацыялісты і Бел. Сац. Рэвалюцыянэры — і адна нелегальная — КПЗБ. 
Пакідаючы ў старане апошнюю, мы разгледзім толькі тры першыя. 
 
Бел. Народн. Аб'еднаньне, якое паўстала з Бел. Хр. Дэмакрацыі, апошнім 
часам перажывала крызыс. Гэта партыя, называючыся яшчэ БХД, 
высоўвала на першае месца, побач з нацыянальнымі і рэлігійныя клічы. 
Аднак праканаўшыся, што рэлігійныя клічы ў беларускім народзе ня 
маюць належнага послуху, пашукала для сябе новай праграмы і новых 
дарог. Праграма гэтая, апроч стушаваньня рэлігійных мамэнтаў, болей 
улева не пайшла, а пад некаторым узглядам пайшла нават управа (зямля 
з дзяржаўным выкупам, што потым аднакбыло скасавана). Выбіўшыся з 



даўнейшай хадэцкай лініі, БНА ня ведала спачатку, чаго дзяржацца: 
папскіх энцыклік, саветызму (прынцыпу радаў) ці буржуазнага 
дэмократызму — і ў рэзультаце злучыла ўсе тры элемэнты разам. Але 
зараз пасьля апублікаваньня новай праграмы зьяўляюцца жаданьні 
паправак, асабліва ў справе зямельнай, што і было зроблена. Дык 
хістаньне ў праграме відавочнае. 
 
Яшчэ большае хістаньне праяўляецца ў тактыцы. Ужо мы ня раз пісалі, 
што БНА шукае новых дарог. Аб гэтым шуканьні гавораць усе... апроч 
толькі сяброўБНА, каторыя цьвердзяць, што аб гэтым нічога ня ведаюць. 
З усяго відаць, што партыя згубіла пэўны і правільны шлях, а да такой 
партыі, якая ня мае яснага для ўсіх і ведамага шляху, ня ўсе могуць 
належаць. 
 
Адносна двух другіх партыяў — бел. нац-сацыялістаў і бел. эсэраў — 
трэбасказаць тое, што з іх праграмай таксама ня ўсе годзяцца. Кажуць, 
што эсэрыслаўны сваей мінуўшчынай, а нац-сацыялісты сваей 
будучыняй. Усё магчыма— і мы з гэтым спрачацца ня будзем. Але факт 
астаецца фактам, што многія беларусы да гэтых партыяў маюць свае 
засьцярогі і мусіць дзеля гэтага, паміма ўсіх сымпатыяў да іх 
саматужнай працы, тыя партыі ня змаглі набрацьбольшага разгону ў бел. 
грамадзянстве. Орган нац-сацыялістаў — “Новы Шлях”, і орган эсэраў — 
“Золак” выходзяць вельмі рэдка. 
 
З гэтага ўсяго вывад, што патрэбна новая група, новая палітычная 
партыя, ілюдзі, якія групуюцца каля нашага часапісу, пастанавілі такую 
партыю стварыць. 
 
Якія-ж нашы галоўныя мэты? 
 
Першай нашай мэтай ёсьць вялікі Ідэал незалежнасьці Беларусі. 
Пачынаючы выдаваць “Беларускі Фронт”, мы пісалі, што “палітычнагаі 
грамадзкага ладу ня маюць права накінуць нам ані фашысты, ані 
камуністы, а павінен яго стварыць сам Беларускі народ. Але гэта 
залежыць ад увядзеньняў жыцьцё акту 25 сакавіка”. 
 
Дзеля гэтага мы адкідаем усе ар'ентацыі, якія ў цэласьці або ў частцы не 
вядуць да асягненьня гэтага найвышэйшага для кожнага народу Ідэалу. 
Тут сьцьвярджаем, што г. зв. Савецкая Беларусь ня мае ані 
сувэрэннасьці, ані незалежнасьці. 
 
Другой нашай мэтай ёсьць падняцьце нашага сялянства на магчыма 
найвышэйшую ступеню грамадзкага і культурнага жыцьця, з тым, каб 
яно было сапраўды рэзэрвуарам жывых беларускіх сіл. Паводле нашага 
пагляду сялянства ёсьць асноўнай базай і ядром кожнага народу. Няма 
сялянства — няма народу. Разглядаючы гістарычнае жыцьцё і грамадзкі 
склад народаў, мы прыходзім да пракананьня, што ядром народу ня 
ёсьць ані мяшчанства, ані пролетарыят, ані нават інтэлігенцыя, а ядром 
ёсьць толькі сялянства. Яно пераховывае народную мову, народную 



творчасьць, звычаі і ўсе народныя вартасьці. Гэтакай ролі не спаўняюць 
іншыя клясы народу.Яны болей інтэрнацыянальны, падобны да лётнага 
пяску, які сягоньні тут, заўтры там. Сялянства-ж астаецца на месцы пры 
кожнай нагодзе і выдае з сябемяшчанства, інтэлігэнцыю і пролетарыят. 
 
Трэцяй нашай мэтай ёсьць пашана да працы. Усё адно якой працы: 
земляробскай, фабрычнай ці “інтэлігенцкай”. Уважаем, што працай 
будуецца ўсё на сьвеце, а ў тым ліку і Беларусь. Чалавек не працоўны ў 
нашай партыі месца мець ня будзе. 
 
Гэта ёсьць тры галоўныя, фундамантальныя пункты нашай праграмы. У 
будучыне будзем гэтыя пункты разьвіваць. 
 
Адносна назову ёсьць праект такі: Беларуская Народна-Радыкальная 
Партыя (БНРП). Але справа назову будзе аканчальна вырашана на 
найбліжэйшай партыйнай канфэрэнцыі. 

Ані камунізм, ані фашызм 
 
Прыгледаючыся ўважна да сяньняшняга жыцьця, мы спасьцерагаем 
узрастаючае з кожным днём змаганьне двух кірункаў: фашыстоўскага і 
камуністычнага. Змаганьне гэтае дзеліць увесь сьвет на дзьве часьці, 
якія варожа выступаюць проціў сябе, хватаючыся нават за аружжа. 
Прыкладам гэтагаёсьць Гішпанія. Трэба прызнаць, што небясьпека 
пашырэньня гэтага змаганьня на іншыя краі (Бэльгія, Францыя і др.) 
нарастае з кожным днём. 
 
Камунізм і фашызм — гэта ёсьць ня толькі палітычныя, але і грамадзкія 
кірункі, якія імкнуцца да зрэфармаваньня дагэтуляшняга грамадзкага 
жыцьця ў яго найглыбейшых асновах: дзеля гэтага выклікаюць такое 
вялікае зацікаўленьне ў усіх думаючых адзінак. Ніводзен думаючы і 
дзейны чалавек ня можа прайсьці роўнадушна каля гэтых двух кірункаў. 
 
Мэты камунізму ведамы: пры помачы дыктатуры камуністычнай партыі 
дайсьці да магчымай роўнасьці грамадзян, да зьнішчэньня падзелу 
грамадзянства на клясы, да скасаваньня прыватнай уласнасьці, да 
зьнясеньня рэлігіі і ўсякага культу, да завядзеньня новага, безклясавага, 
пралетарскага грамадзянства. У гэтым грамадзянстве і вытворчасьць, і 
спажываньне было-б абапёрта на супольных, камуністычных асновах. 
 
А мэты фашызму такія: не касаваць клясаў і прыватнай уласнасьці, але 
ўзяць пад дзяржаўную кантролю прылады вытворчасьці (капітал)і 
абапёрці грамадзкі лад на салідарызьме клясаў, з тым, каб усе клясы 
былісалідарны ў агульнанацыянальных справах. Дабро нацыі для 
фашыстаў — гэта найвышэйшая мэта. Дзеля гэтага яны проціў барацьбы 
клясаў, якая аслабляе народ. Да сваіх мэтаў яны ідуць пры помачы 
дыктатуры фаш. партыі. 



 
Як бачым, рожніцы паміж камунізмам і фашызмам аграмадны. Фашызм 
нацыяналістычны, а камунізм інтэрнацыянальны; фашызм прызнае 
прыватную ўласнасьць, а камунізм у апошніх сваіх мэтах яе касуе; 
фашызм стаіць за салідарнасьць усіх клясаў у працы для агульнага дабра 
нацыі, а камунізм стаіць на грунце змаганьня кляс, з тым, каб 
зьнішчыць усе клясы і абярнуць усіх у пралетарыят і гэтым стварыць 
адну пралетарскую клясу. 
 
Ёсьць пашыраным пагляд, што наш народ знаходзіцца пад уплывам 
камунізмуі хоча яго. Аднак гэтакі пагляд ня зусім адказвае 
сапраўднасьці, бо камунізму, як формы жыцьця, у нас мала хто хоча. 
Імкненьні шырокіх народных масаў ня ідуць у кірунку камунізму, г. зн. 
супольнасьці маемасьці, вытворчасьці і спажыцьця, але ў кірунку 
здабыцьця ўласнага варштату працы (напр. кавалка зямлі), які мог-бы 
забясьпечыць існаваньне. Гэта ёсьцьнайбольшым ідэалам нашага 
працоўнага сялянства. А што датыча камунізму,дык калі некаторыя і 
жадаюць яго, то жадаюць як меншага зла, як выхаду з цяперашняга 
цяжкога палажэньня. Каб праканацца ў гэтым, мы разгледзім яшчэ 
прычыны, якія вядуць нашае сялянства да камуністычнае ар'ентацыі. 
Прычыны пашырэньня ў нас г. зв. палітычнага камунізму такія: 1) 
эканамічная бяда, беззямельле, безрабоцьце, цесната на вёсцы, 
немагчымасьць эміграцыі ў гарады і заграніцу, вялікія падаткі і інш. 
цяжары; 2) адносіны да беларусаў паліцыі, адміністрацыйных, школьных 
і самаўрадавых уладаў; 3) даўнейшая і цяперашняя польская палітыка, 
якая не забесьпячае беларускіх нац. жаданьняў. Прычыны, як бачым, 
“не камуністычныя”, а зусім іншага характару. Рэзультаты ведамы — і 
яны проста незразумелы: большасьцьнашага сялянства ар'ентуецца на 
камуністычны ўсход, не хочучы камунізму... Значыць, яны шукаюць 
камунізму з бяды, а гэта зусім ня тое, што каб даць нашаму народу 
лепшы быт, дык гэты “бядовы” камунізм згінуў-бы сам сабою... 
 
Каб памагчы бядзе, некаторыя беларусы, якія маюць засьцярогі да 
камунізму, пачалі ар'ентавацца на фашызм, чакаючы адтуль 
выбаўленьня. Але нам здаецца, што гэта надзея ня мае пад сабою 
рэальнага грунту, аб чым мы ўжо пісалі ў 9-ым н-ры нашага часапісу. 
Урэшце засьцярогі да фашызму і агітацыя супраць яго ў бел. народзе 
настолькі вялікія, што няма ніякай надзеі ані страху, каб ён скора 
прывіўся. 
 
Што другое камунізм, ён мае яшчэ дагэтуль нейкую вялікую 
прыцягваючую сілу. Тады калі на Захадзе і на ўсім сьвеце камунізм з 
наступаючых пазыцыяўпераходзіць на абаронныя, у нас дзеецца 
наадварот: камунізм у сваім наступе здабывае штораз новыя пазыцыі, 
так, як гэта было год таму ў Гішпаніі іФранцыі, дзе “людовыя” фронты 
дайшлі да ўлады... Там наступ камунізму выклікаў рэакцыю ў форме 
фашызму, і пачалася страшэннаябарацьба паміж гэтымі двама 
кірункамі... 
 



Беларускі народ апынуўся паміж двама вялікімі блёкамі: камуністычным 
іфашыстоўскім, якія рыхтуюцца да апошняга рашучага бою. У гэтай 
важнай гістарычнай часіне кожны сьведамы беларус сілай абставін 
пастаўлены перад важным пытаньнем: з кім ісьці — з фашызмам ці з 
камунізмам? Некаторыя кажуць здэцыдавана: з фашызмам, а 
некаторыя кажуць: з камунізмам. Мы-ж дзяржымся іншай тактыкі і 
іншага кірунку: мы заяўляем, што ў імя дабра Беларускага народу ня 
пойдзем ані за фашызмам, ані за камунізмам!  
 
Чаму мы гэтак робім? 
 
Бо як адзін, так і другі кірунак не нясе Бел. народу незалежнасьці і 
сувэрэннасьці, але нясе яму залежнасьць і палітычную, і эканамічную. 
 
Як адзін, так і другі кірунак імкнецца да фізычнага і духовага 
нішчэньняБел. народу. 
 
Як адзін, так і другі кірунак нясе няволю, перад якою гаснуць усе 
даўнейшыя няволі. А ў няволю мы самахоць ня пойдзем. Стаўшы на 
грунт незалежнасьці, мы адкідаем залежнасьць і ад камунізму, і ад 
фашызму. 

ІДЭОЛЁГІЧНЫ СТАТУТ БЕЛАРУСКАГА НАЦЫЯНАЛЬНАГА ФРОНТУ 

УСТУП 
 
Беларускі народ у апошніх дзесятках гадоў стаўцьвёрда і здэцыдавана 
на шлях будаўніцтва вольнае і незалежнае свае Бацькаўшчыны. Разам з 
гэтым прадстаўнікамі Беларускага народу былі пастаўлены на парадак 
дня пытаньні аб палітычным і грамадзкім ладзе ў вольнайі незалежнай 
Беларусі. Розныя кірункі беларускай палітычнай думкі розна разьвязвалі 
гэтыя пытаньні. БНФ разьвязвае беларускія палітычныя і грамадзкія 
праблемы, апіраючыся на псыхіцы, імкненьнях, жыцьцёвых варунках і 
патрэбах Беларускага народу. Дзеля гэтага Ідэолёгічны Статут БНФ ёсьць 
ідэолёгіяй Беларускае Нацыі. Гэты Ідэолёгічны Статут дзеля большае 
яснасьці ўняты ў паасобныя разьдзелы, у якіх пададзены ня толькі 
ідэолёгічныя тэзы, але часта і доказы гэтых тэзаў. 
 
I. МЭТЫ БНФ 
 
Галоўнай мэтай БНФ у сучаснасьці ёсьць здабыцьцё для Беларусі 
самастойнасьці і незалежнасьці. Да гэтай мэты павінны ісьці усе 
нацыянальныя беларускія сілы як у краі так і на эміграцыі, бо гэтая мэта 
ёсьць найвышэйшым ідэалам кожнае Нацыі, у тым ліку і Беларускае. 
Даўней ішло змаганьне за волю людзей, як адзінак, цяпер ідзе змаганьне 
за волю паасобных народаў або Нацыяў. Волі для кожнае Нацыі, таксама 
як і для кожнае чалавечае адзінкі, дамагаецца нацыянальны гонар 



кожнага народу, ягонае права быць не аб’ектам у міжнародным жыцьці, 
але суб’ектам, гэта значыць поўнапраўным сябрам у сям’і народаў. 
Гэтакай волі і гэтакіх правоў для кожнага народу дамагаецца так-жа 
агульначалавечаясправядлівасьць. Апіраючыся на гэтых агульна-
прынятых правох да самаазначэньня народаў, Беларуская Нацыя 
абвесьціла вуснамі сваей РАДЫ дня 25-га сакавіка 1918 году сваю 
самастойнасьць і незалежнасьць. Гэтае абвешчаньне самастойнасьці і 
незалежнасьці Беларусі мы называем Актам 25-га Сакавіка і гэты Акт 
уважаем за найвялікшае Слова Беларускае Нацыі ў апошніх часох. Да 
рэалізацыі гэтага Акту ідзе кожны беларускі нацыяналіст, кожны 
беларускі патрыёт. 
 
Што дае народу незалежнасьць? 
 
Незалежны народ можа устанавіць свой собскі палітычны лад у сваім 
Гаспадарстве, можа ўвесьці сваю Канстытуцыю /Дзяржаўны 
Статут/,можа выбраць свайго Прэзыдэнта /Гаспадара/, вызначыць свой 
урад, выдаць свае законы, устанавіць суды, армію і г. д. Апроч гэтага 
незалежны народ можа ўвесьці ў сябе свой собскі грамадзкі лад, 
выплываючы з ягонай псыхікі і датасаваны да ягоных жыцьцёвых 
варункаў і патрэбаў. Дагэтуль разам з палітычным ладам нам накідалі 
чужынцы так-жа свой грамадзкілад, ня лічачыся з волей Беларускага 
народу, з ягонымі патрэбамі і жыцьцёвымі варункамі. Польшч нясла нам 
свой шляхоцкі грамадзкі лад, абапёрты на вялікай уласнасьці польскае 
шляхты і магнатаў. Расея прынясла нам камуністычны лад, чужы і 
шкодны для Беларускага народу, так як і польскае абшарніцтва. Кожная 
з гэтых дзяржаў, устанаўляючы ў нашым краі свой палітычны лад /сваю 
дзяржаўнасьць/, устанаўляла разам з ім свой грамадзкі /сацыяльны/ 
лад. Як бачым, грамадзкі лад цесна зьвязаны з палітычным ладам. З 
гэтага вывад, што калі Беларускі народ хоча завесьці ў сябе свой собскі 
грамадзкі лад, ён павінен быць вольным і незалежным. 
 
Разам з палітычным і грамадзкім ладам вяжацца эканамічны дабрабыт 
народу, бо паўстаюць варштаты працы не для чужых, але для сваіх 
людзей: для беларускіх сялян даюцца надзелы зямлі, для беларускіх 
работнікаў работа ў фабрыках, для беларускіх рамесьнікаў іхныя 
варштаты працы,для беларускіх купцоў адчыняюцца магчымасьці 
гандлю, для людзей вольных прафэсіяў /дактароў, інжынераў, адвакатаў 
і іншых/ адкрываецца доступ да працы ў галіне іхнай спэцыяльнасьці, 
апроч гэтага беларусы займаюць усе становішчы ўрадавыя і 
самаўрадавыя /адміністрацыя, школьніцтва, суды,пошта, чыгунка, 
воласьць і г. д./. Усё гэта мае народ пры сваім собскім незалежным 
жыцьці. 
 
Але ня толькі эканамічны быт палепшаецца пры незалежнасьці народу, 
яшчэболей разьвіваецца і ўзвышаецца ягоная культура. Незалежны 
народ закладае свае ніжэйшыя, сярэднія і вышэйшыя школы, у каторых 
маладое пакаленьне здабывае для сябе патрэбную асьвету. Людзі, 
вучачыся і навучаючы ў роднай мове, разьвіваюць гэту мову, пішуць у 



ёй кнігі літаратурнага і навуковага зьместу, гэтым самым будуецца 
беларуская навука і літаратура. Разам з навукай і літаратурай 
разьвіваецца беларускае мастацтва ў іншых галінах жыцьця, як 
малярства, будаўніцтва і іншыя, закладаюцца акадэміі, бібліятэкі, музэі 
— словам, разам з незалежнасьцяй народ здабывае для сябе поўныя 
магчымасьці палітычнага, грамадзкага, эканамічнага, 
культурнагаразьвіцьця. Тады народ можа сказаць: маю свой собскі дом, 
у гэтым доме я ёсьць гаспадар і магу ў ім завадзіць такі парадак, які для 
мяне будзе карысны. 
 
Дзеля гэтага, маючы на ўвеце, што толькі собская 
гаспадарсьцьвеннасьць забесьпячае ўсебаковае разьвіцьцё народу, БНФ 
імкнецца да стварэньня з усіх беларускіх этнаграфічных земляў 
Незалежнага Беларускага Гаспадарства. 
 
Здабыцьцё незалежнасьці ёсьць першай і галоўнай мэтай БНФ. Але 
нятолькі трэба здабыць незалежнасьць, трэба яе так-жа ўтрымаць і 
абараніць як ад вонкавых так і нутраных ворагаў. А гэтых ворагаў, 
асабліва на пачатку тварэньня беларускае дзяржаўнасьці будзе многа. 
Магчыма, што гэтыя ворагі будуць мець вялікія матар’яльныя сродкі, 
якімі будуць карыстацца ў сваім змаганьні з Беларускім народам: з 
гэтымі ворагамі трэба будзе правесьці ў беларускіх масах здэцыдаванае і 
пераможнае змаганьне. Адначасна трэба будзе ўстанаўляць у Беларускім 
Гаспадарстве свой беларускі палітычны і грамадзкі лад, трэба будзе 
правесьці у беларускіх масах глыбокае нацыянальнае ўсьведамленьне, 
каб гэтыя масы зразумелі ўсю важнасьць незалежнасьці сваей 
Бацькаўшчыны і ў абароне гэтай незалежнасьці гатовы былі выступіць з 
цэлай самаахвярнасьцяй. Значыць, абарона незалежнасьці Беларусі, 
устанаўленьне ў ёй беларускага палітычнага і грамадзкага ладу, 
узгадаваньне беларускіх масаў у нацыянальным і патрыятычным кірунку 
— усё гэта ёсьць так-жа мэтамі “Беларускага Нацыянальнага Фронту”. 
 
II. ШЛЯХІ ДА МЭТАЎ. 
 
Каб дайсьці да гэтых мэтаў, БНФ арганізуе ўсе дзейныя беларускія 
нацыянальныя сілы, як у краі так і на эміграцыі, якія гатовы пасьвяціць 
сябе змаганьню за найвышэйшыя Ідэалы Беларускае Нацыі. 
 
БНФ у сваім змаганьні за незалежнасьць Беларусі апіраецца перш за ўсё 
на сілах свайго Беларускага народу. Дзеля гэтага імкнецца да 
паглыбленьня нацыянальнай сьведамасьці ўбеларускіх масах, да 
прабуджэньня у іх ахвоты да змаганьня і да выяўленьня сваей волі 
чынам тады, калі гэтага надыйдзе адпаведная часіна. Беларускі народ 
ня можа прапусьціць аказіі да здабыцьця незалежнасьці, бяз розніцы, ці 
гэтая аказія надарыцца з прычыны нутранога раскладу Савецкага 
Саюзу, ці з прычыны рэвалюцыйных выступленьняў прыгнечаных 
народаў, ці зпрычыны ваеннага канфлікту. На ўсякую магчымасьць 
Беларускі народ павінен быць прыгатаваны. 
 



Апіраючыся на свае ўласныя сілы, Беларускі народ можа і павінен, 
паводлеБНФ, выкарыстаць тое міжнароднае палажэньне, у якім ён 
апынецца ў часе рэалізацыі сваіх мэтаў. У сучаснасьці найбольшым 
ворагам Беларускага народу ёсьць Савецкі Саюз, які знаходзіцца пад 
дыктатурай камуністычнай партыі. Гэта партыя, хоць мае нібы 
інтэрнацыянальны характар, зьяўляецца ўсваей сутнасьці прыладай 
вялікадзяржаўніцкай расейскай палітыкі і імкнецца да маральнага і 
фізычнага зьнішчэньня Беларускага народу, як Нацыі. Дзеля гэтага 
кожны вораг расейскага камунізму ёсьць нашым прыяцелем.Усе тыя 
дзяржавы, якія імкнуцца да стварэньня вялікай Польшчы або вялікай 
Расеі коштам Беларусі, ёсьць нашымі натуральнымі ворагамі, з якімі мы 
павінны змагацца. 
 
III. АДНОСІНЫ ДА СУСЕДЗЯЎ. 
 
Свае адносіны да суседзяў Беларускі народ будуе на падставе ўзаемнай 
пашаны прыналежных кожнай Нацыі правоў і на падставе саюзаў з 
тымі народамі, з якімі Беларускі народ будзе зьвязаны супольнасьцю 
інтарэсаў. 
 
IV. ПАЛІТЫЧНЫ ЛАД. 
 
Распрацоўваючы праграму дзейнасьці ня толькіна бліжэйшую, але і на 
далейшую будучыню, трэба разьвязаць праблемы, якіястануць на 
парадку дня адначасна з рэалізацыяй незалежнасьці Беларусі.Наўперад 
стане перад намі пытаньне, які палітычны лад, побач з грамадзкім, маем 
завадзіць у самастойнай і незалежнай Беларусі? Гэтае пытаньне трэба 
разьвязаць цяпер, не адкладаючы яго на потым, каб адразу з гатовым 
плянам прыступіць да будаўніцтва Беларускае дзяржаўнасьці. 
 
Беларускае незалежнае Гаспадарства мае быць Рэспублікаю, у якой 
найвышэйшая ўлада будзе належаць да Беларускае Нацыі. Беларуская 
Нацыя праз сваіх прадстаўнікоў устанаўляе для сябе палітычны і 
грамадзкі лад. Беларуская Нацыя выконывае сваю ўладу праз 
Гаспадара, Раду Міністраў і Гаспадарскую Раду. 
 
Гаспадар ёсьць носьбітам найвышэйшай выканаўчай і судовай улады, 
перададзенай яму Беларускаю Нацыяй праз яе прадстаўнікоў і ёсьць 
перад Нацыяй адказным за сваю дзейнасьць. Гаспадар ад імя Нацыі 
выдае законы, ухваленыя Гаспадарскай Радай, вызначае ўрад і суды. 
 
Урад складаецца з прэм’ера і міністраў, вызначаных Гаспадаром і перад 
ім адказных. 
 
Гаспадарская Рада ёсьць законадаўчым органам Гаспадарства і 
складаецца: з Гаспадара, як старшыні, з сяброў ураду /міністраў/, з 
намесьнікаў усіх намесьніцтваў, з пакліканых Гаспадаром спэцыялістаў 
/з дарадчым голасам/і з дэлегатаў ад прафэсыянальных арганізацыяў, 
зтым, каб кожная прафэсія была прадстаўлена ў Радзе прапарцыянальна 



да колькасьці сваіх сяброў. У Радзе павінны быць прадстаўлены: 
сялянства, работніцтва, рамесьніцтва,промысел, гандаль і вольныя 
прафэсіі. Усе пастановы Рады маюць для Гаспадара забавязваючае 
значэньне. У Радзе кожны сябра мае права голасу і крытыкі. Гаспадар 
забавязаны склікаць Раду прынамся раз у год на звычайнаепаседжаньне 
для разгляду і прыняцьця гаспадарсьцьвеннага бюджэту, а так-жа перад 
выданьнем важнейшых законаў і пастановаў. Рада выбірае Гаспадара на 
5 гадоў. Калі-б Гаспадар ня мог спаўняць сваіх абавязкаў, яго заступае 
прэм’ер. Першую Раду выбірае Кангрэс БНФ. Гэтая Рада вызначае ўрад, 
ухваляе Канстытуцыю для Беларускага Гаспадарства і выбірае 
Гаспадара. 
 
БНФ проціў гэтак званага парлямэнтарнага дэмакратызму, даючага 
права голасу ўсім грамадзянам, бяз розьніцы нацыянальнасьці. Паводле 
БНФ устанаўляць у Беларусі як палітычны так і грамадзкі лад маюць 
права толькі прадстаўнікі Беларускае Нацыі. Іншыя нацыянальнасьці, як 
жыды, палякі, расейцы, якія выказалі столькі варожасьці да Беларускага 
народу ў найцяжэйшыя мамэнты ягонага існаваньня, ня могуць 
прыймаць удзелу ў палітычным і грамадзкім будаўніцтве Беларусі. 
 
Форма беларускага палітычнага ладу павінна быць сільнай, абапёртай на 
аўтарытэце Гаспадарскае Рады, Гаспадара, ураду і дзяржаўных законаў. 
Законам павінны падлягаць усе грамадзяне, пачынаючы ад Гаспадара і 
міністраў, а канчаючы на сялянах і работніках. Павінна быць роўнасьць 
усіх перад законам. Гэтакім парадкам забясьпечваецца кантроль над 
урадам, урадаўцамі і дзяржаўнымі ўстановамі. Аўтарытэтнасьць, 
злучаная з законнасьцю, павінна быць падставай урадаваньня кожнае 
беларускае дзяржаўнае ўстановы. 
 
БНФ, стоячы на грунце аўтарытэтнасьці і дапускаючы ў прыпадку 
канечнасьці дыктатуру, імкнецца праз нацыянальнае ўсьведамленьне і 
патрыятычнае ўзгадаваньне Нацыі да дэмакратызму нацыянальнага, 
зтым, каб кожны сябра Беларускае Нацыі меў права голасу. Ідэйныя 
працаўнікі БНФ, арганізуючы і ўзгадоўваючы беларускія масы ў кірунку 
нацыянальным, прыгатаўляюць іх гэтым самым да дэмакратызму 
нацыянальнага, паводле якога кожны беларус бярэ адказны ўдзел у 
жыцьці сваей Нацыі. Гэтак зразумелы нацыянальны дэмакратызм 
павінен быць лёгічнай і консэквэнтнай мэтай кожнага нацыяналіста, г. 
зн. працаўніка для Нацыі. Формы нацыянальнага дэмакратызму 
распрацоўваюцца і ўстанаўляюцца Гаспадарскай Радай. 
 
Беларускае Гаспадарства дзеліцца на намесьніцтвы, паветы, воласьці і 
грамады. Намесьніцтвы творацца на падставе адміністрацыйнай 
дагоднасьці, а так-жа на падставе спэцыяльнай зямельнай або 
прамысловай структуры краіны. Намесьніцтвы маюць налічваць меней-
болей каля аднаго мільёна насельніцтва, паветы — каля 100 тысяч, 
воласьці — каля 10 тысяч, а грамады — каля 1 тысячы. На належную 
арганізацыю гэтых адміністрацыйных адзінак БНФ будзе зварочваць 
асабліўшую ўвагу, прыгэтым грамада мае быць першай арганізацыйнай 



клеткай дзяржаўнага, а яшчэ болей нацыянальнага жыцьця. На грамады 
маюць быць падзелены ня толькі вясковыя адміністрацыйныя адзінкі 
/воласьці/, але і гарады. У кожным горадзе блёк дамоў, налічваючы 
меней-болей 1 тысячы душ, будзе станавіць грамаду. На чале грамады 
стаіць павадыр грамады, які зьяўляецца ня толькі сьведамым і 
выпрабаваным нацыяналістам, але ўзгадаваўцам і настаўнікам яе. Для 
правадыроў грамадаў патрэбны будуць спэцыяльныя курсы. У грамадзе 
праводзіцца ня толькі адміністрацыйная, але перш за ўсё ўзгадаваўчая 
праца ў кірунку палітычна-нацыянальным і грамадзка- маральным. 
 
V. ГРАМАДЗКІ ЛАД. 
 
1/ Агульныя прынцыпы. 
 
БНФ стаіць на грунце абмежаванай прыватнай уласнасьці і на гэтым 
грунце хоча абапёрці будаўніцтва грамадзкага ладу ў Беларусі. Гэтакі 
лад найболей адказвае жыцьцёвым варункам і патрэбам Беларускага 
народу і найболей адказвае беларускай псыхіцы. Трэба сьцьвердзіць, 
што беларус ня любіць працаваць на каго, але ён любіць працаваць на 
сябе, зтым, каб плады ягонай працы былі аддадзены яму. У гэтым ён 
відзіць пануку ў сваей працы. Апроч гэтага прыватная ўласнасьць дае 
магчымасьць грамадзкай ініцыятывы і свабоды, што вельмі карысна для 
гаспадарчага разьвіцьця народу. Урэшце палітычна-эканамічныя 
абставіны Беларускага народу такія, што вымагаюць не камуністычнага, 
а індывідуальнага гаспадарчага ладу. У Беларусі патрэбна жывая цяглая 
сіла, пры помачы якой можна было-б заараць поле, патрэбна гадоўля 
жывёлы і то ў вельмі шырокім маштабе, каб здаволіць патрэбы краю і 
мець што вывезьці заграніцу. БНФ уважае, што шырокая гадоўля 
жывёлы пры камуністычным грамадзкім ладзе немагчымая, бопры 
гадоўлі жывёлы дае найбольшыя рэзультаты не камуністычная, 
калектыўная безадказнасьць, але індывідуальная карысьць гаспадара. 
Гэтыя прычыны прымушаюць нас стаць на грунце прыватнай 
уласнасьці. 
 
Але гэтая прыватная ўласнасьць павінна мець іншыя формы, чым гэта 
было даўней. Усе капіталістычныя формы ўласнасьці, як абшарніцтва, 
прыватнае ўладаньне фабрыкамі або іншымі прыладамі вытворчасьці, 
зграмаджанымі ўадных руках з крыўдай для грамадзянства, у Беларусі 
будзе недапушчальна.. Прыгэтым кожная нерухомая прыватная 
ўласнасьць будзе разглядана не якабсалютная ўласнасьць адзінкі, але як 
уласнасьць з даручэньня Нацыі. Зверхнім і абсалютным ўласьнікам усіх 
багацьцяў і ўсяго дабра на беларускіх землях ёсьць Беларуская Нацыя, 
якая выконывае гэту зьверхнасьць пры пасярэдніцтве свайго 
Гаспадарства, Гаспадара і Нацыянальнага Трыбуналу.Кожная ўласнасьць 
на нярухомую маемасьць, ці гэта будзе ўласнасьць прыватных асоб ці 
юрыдычных адзінак, бярэ сваю праўную сілу з даручэньня абоінакш 
кажучы, з мандату Нацыі. 
 
Мандат на ўласнасьць выдае Беларускі Нацыянальны Трыбунал. Гэты 



мандататрымліваюць толькі грамадзяне Беларускага Гаспадарства і яны 
зьяўляюцца адказнымі за даручаную ім маёмасьць. У прыпадку дрэннага 
гаспадараваньня маемасьцяй, не прыносячага карысьці для Нацыі, 
мандат на ўласнасьць можа быць Нацыянальным Трыбуналам адняты. 
Грамадзяне, якія маюць мандат на ўласнасьць, пераказваюць яго свайму 
патомству правам спадкаемства.Усе даўнейшыя тытулы ўласнасьці на 
нерухомую маемасьць на прасторы Беларускага Гаспадарства касуюцца. 
 
Асабістаю ўласнасьцю кожнае адзінкі ёсьць тое, што чалавек здабыў 
сваеюфізычнаю або духоваю працаю і гэтаю ўласнасьцю можа 
распараджацца паводле сваей волі, з карысьцяй для Нацыі. 
 
2/ Зямля, лясы, воды. 
 
Зямля, лясы і воды на беларускай тэрыторыі зьяўляюцца ўласнасьцю 
Беларускае Нацыі і аддаюцца Нацыянальным Трыбуналам у вечнае і 
спадковае карыстаньне прыватным асобам або юрыдычным адзінкам. 
Уласьнікамі зямлі могуць быць толькі беларускія грамадзяне або 
залегалізаваныя ў дзяржаве юрыдычныя адзінкі. Надзелы зямлі даюцца 
тым грамадзянам, якія на ёй працуюць. Зямля, лясы і воды ў Беларускім 
Гаспадарствене зьяўляюцца таварам і прадметам вольнае куплі і 
прадажы. Атрыманая зямельная ўласнасьць можа быць прададзена 
толькі з дазволу дзяржаўных уладаў. 
 
Карыстаньне зямлёю, так як і ўласнасьць на яе, можа быць або 
паасобнае абокалектыўнае /каапэратыўнае/, згодна з жаданьнем 
працуючых на ёй і з угляду на карысьць Нацыі. Паасобным сем'ям або 
калектывам /каапэратывам/ даецца столькі зямлі, сколькі яны могуць 
сваімі сіламі абрабіць з карысьцяй для сябе і для Нацыі. Усякія 
зямельныя рэформы ў Беларускім Гаспадарствеправодзяцца згодна з 
інтарэсамі Беларускае Нацыі. 
 
Выконываючы сваё зьверхняе права, Беларуская Нацыя можа адабраць 
зямлюад адзінкі, якая марнуе гаспадарку. Адабраньне можа наступіць 
толькі нападставе судовае пастановы Нацыянальнага Трыбуналу. 
 
БНФ стаіць на тым становішчы, што Беларускае Гаспадарства павінна 
ўсебакова памагаць разьвіцьцю земляробства, агародніцтва, 
садоўніцтва, лесаводзтва і іншых галін, зьвязаных з зямельнай 
культурай. Такая пляновая іінтэнсыўная гаспадарка дасьць Беларускаму 
народу магчымасьць падняцьця свайго жыцьцёвага ўзроўню, 
пазваляючы прыгэтым на вываз большай колькасьці прадуктаў на 
загранічныя рынкі. Маючы загранічную валюту, Беларускае 
Гаспадарства зможа даставаць з заграніцы ўсе патрэбныя для 
насельніцтва тавары, прадукты, машыны і розныя фабрыкаты. Дбаючы 
аб разьвіцьціземляробскае культуры, Беларускае Гаспадарства павышае 
гэтым самым жывёлагадоўлю, што прыносіць яшчэ большую карысьць 
Нацыі і Гаспадарству. Каб падняць земляробства і гадоўлю жывёлы, 
улады павінны закладаць адпаведныя школы, курсы, прыкладныя 



гаспадаркі, дастаўляць новыя пароды скаціны, прадукаваць адпаведныя 
сарты збожа, фруктовых дрэваў і г. д. 
 
Праз разумную зямельную і гаспадарчую палітыку ўзмацняецца ня 
толькі сялянства, як стрыжэнь Нацыі, але і іншыя адламы насельніцтва, 
а гэтым самым узмацняецца ўся Беларуская Нацыя і Беларускае 
Гаспадарства. 
 
3/ Прамысловыя прадпрыемствы, фабрыкі і заводы. 
 
Усе вялікшыя прамысловыя прадпрыемствы, фабрыкі і заводы належаць 
да Нацыі і знаходзяцца пад кіраўніцтвам Гаспадарства /ураду/. 
Вялікшым прадпрыемствам лічыцца тое, у якім працуе болей як 10 
наёмнікаў. Імкненьнем БНФ ёсьць, каб усе прыватныя прадпрыемствы, у 
каторых працуюць наёмнікі, былі сарганізаваны на падставах 
каапэратывізму, паводле якога ўсе працуючыя ў прадпрыемстве былі-б 
уласьнікамі прадпрыемства. Гэтакі парадак з аднаго боку забясьпечаў-
бы індывідуальную ініцыятыву, а з другога — перашкаджаў-бы 
паўставаньню прыватных капіталістаў.. З прыватным капіталізмам, г. 
зн. з зграмаджаньнем вялікага капіталу ў руках прыватных асобаў, БНФ 
будзе весьці здэцыдаванае змаганьне, як з крыўдным для грамадзянства 
і Нацыі зьявішчам. БНФ проціў вытварэньня і змаганьня кляс у 
беларускім грамадзянстве, бо гэтакае змаганьне аслабляе сілыНацыі. 
 
Важныя для Гаспадарства галіны прамысловасьці, хоць-бы былі 
сарганізаваны на каапэратыўных асновах, павінны знаходзіцца пад 
гаспадарсьцьвенным наглядам. Беларускае Гаспадарства рупіцца аб 
разьвіцьці свайго промыслу, зтым, каб належна выкарыстаць усю 
краёвую сыравіну, даць працу і заработак беларускаму работніцтву і 
заспакоіць патрэбы насельніцтва ў краі. 
 
Беларускае Гаспадарства, паводле БНФ, павінна вырашыць у як 
найхутчэйшым часе з цэлай здэцыдаванасьцю работніцкае пытаньне, 
такяк і сялянскае. Першым варункам вырашэньня работніцкага 
пытаньня ёсьцьзабясьпечаньне работнікам працы, другім варункам — 
забясьпечаньне жыцьця і здароўя работнікаў. Дзеля правядзеньня ў 
жыцьцё гэтага апошняга варунку неабходнай зьяўляецца будова 
гігіенічных работніцкіх дамоў, закладаньне сталовак, утрымліваньне 
бальніці лекарскіх пунктаў, а так-жа шырокае сацыяльнае 
абясьпечаньне з боку Гаспадарства. Імкненьнем БНФ ёсьць, каб 
беларускі работнікбыў сьведамым і адказным працаўніком Беларускае 
Нацыі, так як і беларускі селянін. Беларускае работніцтва і беларускае 
сялянства павінны быць злучаны ў адну вялікую нацыянальную 
беларускую сям'ю, у якой не было-б ніякіх клясавых прывілеяў і падзелу 
паміж горадам і вёскай, паміж промысламі земляробствам. 
 
Праца, як жарало нацыянальнага багацьця, ставіцца вельмі высока ў 
Беларускім Гаспадарстве, а працаўнікі знаходзяцца пад абаронай 
гаспадарсьцьвенных законаў. Паводле БНФ, праца для Нацыі і 



Гаспадарства ёсьць жаралом усіх заслуг. 
 
Праца моладзі і жанчын рэгулюецца адпаведнымі законамі. 
 
Безрабоцьце, гэтая ганьба капіталістычных краін, у Беларусі існаваць 
непавінна. Клічам БНФ ёсьць: “Не дапамогі для безработных, але працы 
для іх”. 
 
4/ Нярухомасьць па гарадох. 
 
БНФ, стоячы на прынцыпе, што ня можа быць даходу бяз працы, і што 
ўсякая нярухомая маемасьць павінна быць у беларускіх руках, 
праводзіць нацыяналізацыю нярухомасьці па гарадох. Апроч 
зямельныхучасткаў абвяшчаюцца ўласнасьцю Нацыі ўсе дамы, маючыя 
большы лік кватэраў, празначаных унаймы. Далейшае будаўніцтва 
рэгулюецца адпаведнымі законамі. 
 
Зямельныя гаспадаркі, якія-б апынуліся ў межах гораду, або іншая 
нярухомая маемасьць, могуць быць астаўлены ў прыватным уладаньні 
беларускіх грамадзян на падставе мандату ўласнасьці, выданага 
Нацыянальным Трыбуналам. 
 
5/ Гандаль. 
 
Як усе іншыя галіны працы, так і гандаль у Беларусі павінен перайсьці ў 
беларускія рукі. Дробны гандаль або дробныя гандлёвыя прадпрыемствы 
дапушчаюцца на падставе агульных правіл для дробных прамысловых 
прадпрыемстваў. Вялікія гандлёвыя прадпрыемствы іогуць быць толькі 
гаспадарсьцьвенныя або каапэратыўныя. Замежны гандаль вядзецца 
гаспадарсьцьвеннымі, каапэратыўнымі і прыватнымі гандлёвымі 
прадпрыемствамі пад гаспадарсьцьвенным кантролем. 
 
Банкі дапушчаюцца гаспадарсьцьвенныя і каапэратыўныя. 
 
6/ Каапэратыўнае жыцьцё. 
 
БНФ стаіць за тое, каб Беларускае Гаспадарстваспагадала ўсімі 
магчымымі спосабамі разьвіцьцю вытворчай /зямельнай іпрамысловай/, 
гандлёвай, крэдытнай, спажывецкай і ўсякай іншай каапэрацыі, 
рэгулюючы яе адпаведнымі законамі. 
 
VI. АБАВЯЗАК ПРАЦЫ. 
 
Грамадзкі лад у Беларускім Гаспадарстве павінен апірацца на 
прынцыпе: “Дабро Нацыі вышэй за дабро адзінкі”, дзеля гэтага кожны 
беларус павіненаддаць сябе служэньню Нацыі. Служэньне Нацыі 
адбываецца праз: 1/ працу і 2/ ахвярнасьць з маемасьці і жыцьця. 
 
У Беларускім Гаспадарстве павінна існаваць ня толькі права да працы, 



але і абавязак працы. Кожны беларус, здольны да працы, 
павіненпрацаваць у выбранай сабою галіне, за дастатковую плату. Хто 
ня мае працы,той яе атрымлівае ад Гаспадарства. Для моладзі павінен 
быць уведзены спэцыяльны абавязак працы: для хлапцоў 2 гады перад 
вайсковаю службаю, для дзяўчат — ад 18 да 20 гадоў. Замужнія 
жанчыны ад гэтага абавязку звольнены. Якдля хлапцоў, так і для дзяўчат 
даецца адпаведная для іх веку, плоці і сілаў праца. Яны могуць адбыць 
свой абавязак працы на адпаведных для сябе курсах /зямельнай 
культуры, рамясла, ткацтва, гаспадарчых і хатніх работаў/ або пры 
іншых падобных занятках. Абавязак працы для студуючай моладзі 
рэгулюецца адпаведнымі правіламі. 
 
Абавязак працы мае вялікае ўзгадаваўчае значэньне: праз гэты абавязак 
моладзь узгадоўваецца ў нацыянальным духу, разьвіваюцца ў ёй 
пачуцьці нацыянальнай суспольнасьці і грамадзкай адказнасьці, 
прыгэтым моладзь навучаецца цаніць ня толькі духовую, але і фізычную 
працу, што для беларускае псыхікі мае асабліўшае значэньне. Моладзь 
прывыкае да грамадзкай дысцыпліны, вучыцца працаваць ня толькі для 
сябе, але так-жа для Нацыі і Гаспадарства. Абавязак працы павінен даць 
большае тэхнічнае вырабленьне для моладзі, працуючай ужо ў нейкім 
фаху, а пашану для працы кожнаму. Дзеля гэтага БНФ уважае, што 
добра сарганізаваны абавязак працы прыносіць шматкарысьці для 
грамадзянства. 
 
Рабочыя дружыны, зложаныя з моладзі, або з старэйшых безработных, 
працуюць пры зямельных мельярацыях, пры будове дамоў, 
праводжаньні дарог, капаньні каналаў, асушцы балот, рэгуляцыі рэк, 
саджэньні лясоў і пры іншых гаспадарсьцьвенных работах, а так-жа 
памагаюць сем'ям у гаспадарцы, асабліва тым, якія пацярпелі ад якога 
няшчасьця, пажару, паводкі і г. д. Моладзь магчыме так-жа працаваць 
пры Беларускім Чырвоным Крыжы. 
 
VII. САЦЫЯЛЬНАЕ АБЯСЬПЕЧАНЬНЕ. 
 
БНФ стаіць за тое, каб кожны беларускі грамадзянін, які супроць сваей 
волі, з прычыны калецтва, хваробы або старасьці, аказаўся няздольным 
да працы, атрымаў з боку Гаспадарства і грамадзянства дапамогу, якая-
б абясьпечывала ягонае жыцьцё. Сацыяльнае абясьпечаньне ўБеларускім 
Гаспадарстве павінна знаходзіцца ў руках гаспадарсьцьвенных уладаў. 
Гэтае абясьпечаньне датычыць усіх грамадзян, у першую чаргу тых, якія 
ня маюць зямельнай або якой іншай маемасьці. Складкі на сацыяльнае 
абясьпечаньне бярэ Гаспадарства ад усіх грамадзян у форме 
агульнагападатку. 
 
VIII. АСЬВЕТА І КУЛЬТУРА. 
 
Прыймаючы пад увагу, што розныя акупанты беларускіх земляў 
сумысьля і сьведама трымалі Беларускі народ у цемнаце, не даючы яму 
належнае асьветы,што вельмі шкодна адбівалася на ягоным 



асьведамленьні і разьвіцьці, БНФстаіць за тое, каб у Незалежнай 
Беларусі справа асьветы, як ніжэйшай так сярэдняй і вышэйшай, 
знайшлася пад асабліўшаю апекаю Гаспадарства. Толькі шляхам 
школьнае і зашкольнае асьветы Беларускі народ зможа дагнаць іншыя 
культурныя народы і належна арганізаваць усе галіны свайго жыцьця. 
 
Навучаньне ў пачаткавых школах абавязкавае і бясплатнае для ўсіх 
дзяцей ад 7-га году жыцьця. Для здольнай і стараннай моладзі далейшая 
навука адбываецца на кошт Гаспадарства. Гаспадарства рупіццааб 
адкрываньні рознаякіх школаў, патрэбных для Беларускага народу, як 
агульна-асьветных так і фаховых. Памагаючы вучыцца здольнай і 
стараннай моладзі, Беларускае Гаспадарства адкрывае таленты ў 
Беларускай Нацыі, павялічвае рады творчае інтэлігенцыі і прычыняецца 
да разьвіцьця беларускае культуры і навукі. 
 
БНФ стаіць за тое, каб у Беларускім Гаспадарстве было ўтворана 
адумысловае міністэрства Культуры, якое-б дбала аб усебаковым 
разьвіцьці беларускае культуры і аб кульутральным узгадаваньні Нацыі. 
 
Беларускае Гаспадарства рупіцца так-жа аб разьвіцьці фізычных сіл і 
фізычнай культуры Беларускае Нацыі і дзеля гэтага дбае аб фізычным 
узгадаваньні моладзі, апякуецца спартовымі таварыствамі і г. д. 
 
Кожны друк у Беларускім Гаспадарстве павінен быць скіраваны на 
дабро і на карысьць Беларускае Нацыі і яе культуры. Друкарні ў 
Беларускім Гаспадарстве пераходзяць на ўласнасьць Нацыі. 
 
IX. РЭЛІГІЙНЫЯ СПРАВЫ. 
 
Рэлігія, як вялікі духовы фактар, павінна служыць дабру і сіле 
Беларускае Нацыі. Дзеля гэтага праводзіцца плянова і кансэквэнтна 
беларусізацыя Царквы і Касьцёла на беларускіх землях, творыцца 
беларуская гіерархія як праваслаўная так і каталіцкая, 
уводзіццабеларускі нацыянальны дух у касьцельнае і царкоўнае жыцьцё. 
Касьцёл і Царква павінны перастаць быць прыладамі польскае і 
расейскае палітыкі набеларускіх землях. Палянізацыя Беларускае Нацыі 
праз Касьцёл і русыфікацыя праз Царкву павінны быць спынены самымі 
здэцыдаванымі спосабамі. 
 
Рэлігія, паколькі яна датычыць не Нацыі, але адзінак, павінна быць 
справай асабістых пракананьняў і сумленьня кожнага беларускага 
грамадзяніна.. Кожны грамадзянін у Беларускім Гаспадарстве можа 
належаць або не належаць да Касьцёла або Царквы. Усе грамадзяне, без 
угляду на іх прыналежнасьць ці непрыналежнасьць да рэлігійнага 
веравызнаньня, маюць поўныя палітычныя, грамадзкія і ўсякія іншыя 
правы ў Беларускім Гаспадарстве. На тэрыторыі Беларусі па гарадох і 
валасьцёх уводзяцца ўрады цывільнага стану, у якіх маюць быць 
рэестраваны абавязкава ўсе акты нарадзінаў, жанімстваў і сьмерці 
грамадзян. Гэтакія-ж акты могуць быць роблены духавенствам для 



рэлігійных мэтаў. 
 
Зямельных надзелаў духавенства не атрымлівае. Цэрквам і касьцёлам 
прызнаецца Нацыянальным Трыбуналам толькі зямлі, колькі зьяўляецца 
неабходным для выконываньня рэлігійнага культу /пляц пад сьвятыню, 
парахвіяльныя будынкі, магільнік і г. д./. Утрымліваньне сьвятынь і 
духавенства ляжыць на плячох вернікаў. Гаспадарства дае матар'яльную 
помач вышэйшай, як праваслаўнай так і каталіцкай, гіерархіі ў 
арганіз[а]ваньні беларускага рэлігійнага жыцьця, калі гэта будзе карысна 
для Нацыі. 
 
Навука рэлігіі ў ніжэйшых і сярэдніх школах адбываецца на жаданьне 
бацькоў. 
 
БНФ за поўную свабоду сумленьня і за поўную рэлігійную талеранцыю, 
паколькі яна ня шкодзіць інтарэсам Нацыі. БНФ проціў рэлігійнага 
змаганьня іваюючага сэктанства, аслабляючага сілы Нацыі. БНФ за 
згоднае супрацоўніцтва беларусаў праваслаўных і каталікоў для дабра 
Нацыі і Гаспадарства. 
 
X. СЯМ'Я І МАРАЛЬНАСЬЦЬ. 
 
Беларускае Гаспадарства апякуецца сям'ёю, як бацькамі так і дзяцьмі, 
прыгэтым дбае ня толькі аб матар'яльны, але і маральны дабрабыт 
беларускае сям'і, як першае арганічнае клетачкі Беларускае Нацыі. 
Маральнае і фізычнае здароўе сем'яўсьведчыць аб такім-жа здароўі 
Нацыі. Добрая беларуская маці, узгадавальніца дзяцей у духу беларускім 
і грамадзкім, павінна мець пашану у Беларускім Гаспадарстве. Сем'і, 
якія маюць шматлікае і добра гадаванае патомства, павінны 
атрымліваць помач ад Гаспадарства. Дзяцюкі, якія да 28 году не 
ажаніліся, плацяць прагрэсыўны з бегам часу падатак на карысьць 
шматлікіх, патрабуючых дапамогі сем'яў. 
 
XI. САМАЎРАДЫ, АРМІЯ, ВАЛЮТА ІПАДАТКІ. 
 
Самаўрады, якія маюць праяўляць сваю дзейнасьць галоўна на грунце 
гораду і воласьці, супрацоўнічаюць з Гаспадарствам у справе асьветы, 
дабрадзейнасьці і грамадзкай /сацыяльнай/ апекі, аховы здароўя, 
камунікацыі і іншых справах. Закладаньне і ўтрымліваньне прытулкаў 
для сіротаў, калекаў,бедных, бяздомных павінна ляжаць так-жа на 
плячох самаўрадаў. Утрыманьне такога прытулку на вёсцы, пры 
магчымасьці складак натураю, не павінна прадстаўляць большае 
труднасьці. Кіраўніцтва прытулкаў дбае аб працу для прытульных, 
паводле іх сіл і магчымасьці,а так-жа аб іх маральна-грамадзкае 
ўзгадаваньне. Самаўрады супрацоўнічаюць з Гаспадарствам так-жа ў 
справе аховы здароўя насельніцтва, пры закладаньні і ўтрымліваньні 
бальніц, лекарскіх пунктаў і г. д. 
 
Беларускае Гаспадарства творыць сваю нацыянальную армію. Да 



вайсковае службы забавязаны кожны беларускі грамадзянін. Войска, так 
як і рабочыя дружыны, паглыбляе ў маладым пакаленьні нацыянальнае 
пачуцьцё, абавязкавасьць і духа самаахвярнасьці. 
 
Беларускае Гаспадарства мае сваю валюту. 
 
Падаткі ў Беларускім Гаспадарстве плацяцца ад маемасьці і даходу. 
 
XII. АБАВЯЗКІ І ПРАВЫБЕЛАРУСКІХ ГРАМАДЗЯН. 
 
Першым і галоўным абавязкам кожнага беларускага грамадзяніна ёсьць 
творчая, фізычная або духовая праца на карысьць сваей і свайго 
Гаспадарства. Для могучых, але няхочучых працаваць уводзіцца 
азначаны законам прымус працы. 
 
Другім абавязкам ёсьць ахвярнасьць з маемасьці і жыцьця. Дагэтуль 
беларусы жылі ў чужых дзяржавах, дзе дамагаліся для сябе правоў, але 
не пачуваліся да абавязкаў адносна гэтых дзяржаў. З паўстаньнем 
незалежнае Беларусі паўстануць так-жа абавязкі адносна свайго 
гаспадарства. Трэба будзе гэтае Гаспадарства ўтрымаць і абараніць. 
Баронячы і ўзмацоўваючы сваё ўласнае Гаспадарства, беларусы 
бароняць і ўзмацоўваюць сваю Нацыю, бо Нацыі могуць нармальна 
разьвівацца толькі ў сваіх собскіх дзяржавах. 
 
Побач з абавязкамі беларусы маюць у сваім Гаспадарстве поўныя 
палітычныя, грамадзкія, эканамічныя і ўсе іншыя правы. Беларусы 
займаюць у сваім Гаспадарстве ўсе кіруючыя і ўрадавыя мясцы, маюць у 
сваім уладаньні зямлю, промысел, гандаль і ўсе прыродныя багацьці 
краю, маюць доступ да навукі і культуры, беларусы маюць голас у 
справах Беларускае Нацыі і Беларускага Гаспадарства на выпадак 
народнага плебісцыту, выбараў у самаўрады і г. д.Словам, Беларусы ў 
сваім Гаспадарстве атрымліваюць усе магчымасьці фізычнага і духовага 
разьвіцьця. Поруч з гэтакімі правамі ідуць ня меншыя абавязкі адносна 
свайго Гаспадарства. 
 
Праступкі грамадзян проціў Нацыі і Гаспадарства цяжэй караюцца, 
чы[м] праступкі проціў адзінкі. Шкоды, зробленыя Нацыі або 
Гаспадарству, напраўляюцца ня так карай, як працай для дабра Нацыі і 
Гаспадарства. Статут Законаў Беларускага Гаспадарства будуецца на 
прынцыпе пашаны Нацыі, Гаспадарства, сям'і і адзінкі. 
 
Усе даўнейшыя князёўскія, графскія, шляхоцкія і іншыя падобныя 
тытулы іпрывілеі касуюцца, а ўводзяцца новыя, абапёртыя на заслугах, 
на працы і ахвярнасьці для Беларускае Нацыі і Беларускага 
Гаспадарства. 
 
XIII. АСАДНІЦТВА І ЧУЖЫЯ ЭЛЕМЭНТЫ. 
 
Усе чужыя для Беларускае Нацыі элемэнты, як жыды, цыганы, 



стараверы /расейцы/, польскія, расейскія і ўсякія іншыя асаднікі і 
каляністы прымушаны будуць на працягу азначанага законам часу з 
Беларусі выехаць. На іх месца павінны вярнуцца беларускія эмігранты, 
якім гразіць дэнацыяналізацыя ўчужых краёх і якія яшчэ не парвалі 
сувязі з сваею Нацыяй. 
 
Масонства і іншыя тайныя арганізацыі ў Беларусі забаронены. 
 
XIV. АЎТАРЫТЭТНАСЬЦЬ БЕЛАРУСКАГА ЎРАДУ. 
 
Дзеля таго, што тварэньне Беларускага Гаспадарства будзе адбывацца ў 
вельмі трудных вонкавых і нутраных абставінах, БНФ стаіць за сільны і 
аўтарытэтны Беларускі Ўрад, які мог-бы правесьці пастуляты Беларускае 
Нацыі.. Усе нацыянальныя беларускія элемэнты павінны прыйсьці з 
помачай свайму Ўраду ў будаўніцтве новае Беларусі на беларускіх 
нацыянальных асновах. Беларускі Ўрад павінен складацца з чэсных і 
ідэйных беларускіх нацыяналістаў і добрых патрыётаў, для якіх дабро 
Нацыі і Гаспадарства будзе вышэй за ўсе асабістыя карысьці. 
 
Бяручы пад увагу, што Беларускае Гаспадарства будзе служыць 
разьвіцьцюдуховых, фізычных і матар'яльных сіл Беларускае Нацыі, 
сябры БНФ аддадуць усе свае сілы будаўніцтву Беларускага 
Гаспадарства. 
 
ЖЫВЕ БЕЛАРУСЬ! 
 
Друкуецца паводле асобніка, які захоўваецца ўзборах Навуковай 
бібліятэкі імя Якуба Коласа Акадэміі навук Беларусі. Уарыгінале — на 
лацінцы. Месца і час выданьня не пазначаныя. Паводле кнігі “Беларускі й 
беларусаведны друк на Захадзе. Асобныя выданьні. Бібліяграфія” 
(складальнікі Зора і Вітаўт Кіпел. БіНіМ, Нью-Ёрк — Менск, 
2003),“Ідэолёгічны Статут БНФ” выйшаў кірыліцай у 1941 г. на 11 
балёнках у Бэрлінеі Ліцманшафце, яго выданьне на лацінцы (ужо на 12 
бал.) пабачыла сьвет у тым жа 1941 г., праўдападобна, у Бэрліне. У 
1956 г. статут перавыдаваўся ў скароце на эміграцыі, верагодна, 
бэцээраўцамі (бал. 29, 30, 172, 173) 

Працаваць для дабра нацыі 
 
З выступу В. Гадлеўскага на курсах для менскіх настаўнікаў 10 студзеня 
1942 г.: 
 
“Галоўная мэта курсаў — гэта будаўніцтва нацыянальнай школы. Гэтая 
школа павінна выхоўваць беларускую моладзь у нацыянальным 
беларускім духу. Гэта значыць, што беларуская моладзь павінна 
адчуваць у сабе кроўную сувязь са сваім народам, са сваёй нацыяй. 
Нацыя — гэта вялікая сям'я, якая мае адну агульную мову, адныя звычаі, 
адну псыхіку, адну тэрыторыю, — сям'я,якая сьвядома адносіцца да 
свайго жыцьця, да сваіх правоў. 



 
Моладзь абавязана ведаць, што яна належыць гэтай сям'і-нацыі. Моладзь 
павінна любіць свой народ-нацыю таксама, як яна павінна любіць і сваю 
ўласную сям'ю, і сваю мову, і песьню, і нацыянальнае адзеньне, і свой 
край. І ўсё гэта абавязана ўнушыць і прывіць ёй нацыянальная 
беларуская школа. 
 
Беларуская моладзь не павінна быць толькі пасыўным назіральнікам 
свайго народу, — яна павінна быць дзейным творчым элемэнтам гэтага 
народу. Інакш кажучы, яна абавязана працаваць для матэрыяльнага й 
духоўнага дабра нацыі… 
 
Да гэтага часу беларускай нацыянальнай школы ў поўным значэньні 
гэтагаслова ня было, і ня было дзе даць дзецям поўнае нацыянальнае 
выхаваньне. Цяпер магчымасьць гэтая відавочная. 
 
Так будзем жа будаваць сваю нацыянальную школу, сваю нацыянальную 
Беларусь…”. 

Белорусская школа (Менск), № 1-2, студзень-сакавік 1942, с. 16. 

Падпольная публікацыя 
 
Зьмяшчаем малавядомы тэкст Вінцэнта Гадлеўскага з падпольнай 
пэрыёдыкі часоў нямецкай акупацыі. Артыкул “Апошнія гады” быў 
зьмешчаны ўнелегальным “Бюлетэні Беларускай Незалежніцкай Партыі”. 
Ён падпісаныкрыптанімам “с.”, але аўтарства артыкула “Апошнія гады” 
намі вызначаецца з дапамогай аналізу тэксту. 
 
Аўтар дае параўнальны аналіз немцаў 1941-га і 1917-га гадоў, што мог 
зрабіць хтосьці з старэйшых дзеячоў, але не рэдактар Міхась Рагуля, ні 
Ўсевалад Родзька, якім было крыху больш за 20 гадоў. Немцаў 1917-га 
памяталі незалежнікі Аляхновіч, Гелда, Шкялёнак, але яны ня мелі 
дачыненьня да беларускага школьніцтва ў “генэральным камісарыяце 
“Беларусь”, да таго ж жылі па-за яго межамі (у Вільні, Беластоку, 
Бэрліне). Наадварот, непасрэдна школьнымі справамі займаўся галоўны 
школьны інспэктар камісарыяту, былы дзеяч БНР Гадлеўскі. Таму ня 
дзіўна, што ў артыкуле ня добрым словам згадваецца непасрэдны 
начальнік Гадлеўскага “поўпаляк, поўчэх Сівіца”, выказваецца 
занепакоенасьць адсутнасьцю дазволу немцаў на арганізацыю сярэдняга 
і вышэйшага школьніцтва. Найбольш гэта балела Вінцэнту Гадлеўскаму. 
Так балела, што ён не стрымаўся і ўставіў гэтыя радкі ў падпольны 
артыкул, што магло яго раскансьпіраваць. У іншым месцы ён, 
наадварот, маскіруецца, калі піша пра аўтараў адозвы да беларускага 
народу з заклікам уступаць у шэрагі Беларускай самааховы, якія не 
пратэставалі супраць “нямецкага ашуканства”. Сярод іншых тую адозву 
падпісваў і Гадлеўскі. 
 
Фактычна, артыкул “Апошнія гады” быў праграмнай публікацыяй 



Беларускага Руху Супраціву. Гадлеўскі адзначае, што адна толькі 
моладзь цьвёрда трымаецца незалежніцкіх ідэалаў і рыхтуецца да 
барацьбы за незалежную Беларусь. Ён акрэсьліваў сваё бачаньне 
пэрспэктываў нямецка-савецкай вайны. Абодва ворагі мусілі аслабець, а 
беларускі народ узмацніцца, арганізавацца, узброіцца і чакаць сыгналу 
да выступленьня. “Нам даволі вызваліцеляў і апекунства, нам ня трэба 
нацыянальнай ласкі ад чужынцаў— мы самые здабудзем сабе 
нацыянальные правы”, — пісаў В. Гадлеўскі. 

А П О Ш Н І Я   Г А Д Ы 
 
1939 год на Беларусі быў поўны тайнага чаканьня некіх вялікіх 
пераменаў, некай рашучай разьвязкі напружанага соцыяльнага і 
палітычнага жыцьця абапал польска-савецкай мяжы. 
 
У Захадняй Беларусі польская акупацыя прыбірала што раз 
найастрэйшыя формы, сьпіхаючы беларусаў маною і тэрорам на самы 
ніз соцыяльнай і культурнай драбіны і выразна імкнучыся затапіць 
беларускую праблему хваляю асадніцтва, абшарніцтва і рознай 
“стшэльцкай” ці “КОП-аўскай” ваеншчыны. Гэта кінуло ўжо раней 
пазбаўлены сваіх павадыроў народу капцюры бальшавіцкай 
прапаганды, альбо зацятай пасыўнасьці, будзячы адначасова глыбокую, 
заядлую ненавісьць да акупанта. 
 
У гэтым самым часе БССР не магла яшчэ апомніцца ад жахаў 1937 году, 
калі рэшткі беларускае інтэлігэнцыі апынуліся ў камэрах НКВД сярод 
дзесяткаў тысячаў падобных сабе з усяго СССР. Выкарыстаны да 
апошніх межаў народ, аддаўшы ўсю маёмасьць і ўсе сілы на ўзбраеньне 
10-мільённай арміі, баяўся думаць аб якіх небудзь зьменах, але 
падсьведама чакаў іх як збаўленьня. 
 
Зьмены прыйшлі. Захаднюю Беларусь “вызвалілі” бальшавікі ад 
“белапольскага іга”, а інсцэніраванай на хуткую руку камэдыяй 
народнага плебісцыту далучылі яе да СССР. Аднак за “вызваленьне” 
прыйшлося дорага плаціць— спачатку эканамічна, бо галодныя 
“вызваліцелі” з нечаканай хуткасьцю выелі і выкупілі ўсе 
“предразсудочные блага гнілого капіталістіческого запада”, а, пазьней 
жывою народнаю сілаю — тысячамі вывезеных, арыштованых, 
загінуўшых на фінскім фронце. Усходняя Беларусь крыху 
свабаднейдыхнула, паколькі апека НКВД сканцэнтравалася на нова 
занятых абшарах. 
 
Вайну 1941 году народ спаткаў са страхам і радасьцяй адначасова. 
Аднак каліпрайшла першая хваля зьнішчэньня, страх мінуў і народ 
радасна кінуўся да супрацоўніцтва з новым “вызваліцелям”. Паверыўшы 
абяцаньням нямецкайпрапаганды ўвесь актыў чэсна прыступіў да 
“адбудовы бацькаўшчыны”. 
 
Прыйшлі першыя разчараваньні. Немцы 41 году ня былі немцамі 17 году 



— не адзначаліся ня толькі гуманнасьцю, але нават мінімальнаю дозаю 
здаровага палітычнага розуму. Пьяныя перамогамі папярэдніх гадоў і 
хворыя маніяй свае надчалавечнасьці, упоенай недарэчнасьцямі расавай 
тэорыі — разглядалі прасторы ўсходня-славянскіх народаў як 
новаздабыты каляньяльны абшар. Аўтарам гэтае думкі быў партыйны 
ідэолёг — Розэнбэрг, тэорыі каторага можа нават часам і гэніяльныя на 
першы пагляд у практыцы аказваліся бязглуздымі і нерэальнымі. 
 
Беларусь апынулася ў асяродзьдзі ўсходнекаляніяльнай нямецкай 
палітыкі. На месца праўна існуючай беларускай дзяржавы — БССР 
твораць нейкуюдзяржаўную пародыю: “Генэральны камісарыят 
Беларусі”, каторы нават не зьяўляецца самастойнай адміністрацыйнай 
адзінкай, бо ўваходзіць у склад “Усходняга краю — “Остлянду”. 
 
Пачынаюць у новаздабытай калёніі сваю працу нямецкія псэўда-
палітыкі. Пад акампаньямэнт казкі аб новай Эўропе і яе “штурмовым 
батальёне — Беларусі” пачынаецца паступовая эксплёатацыя беларускіх 
белых нэграў. Ідучы за славамі Кубэ, што “беларусы — народ мужыкоў”, 
адзін зь яго памочнікаў — поўпаляк, поўчэх — Сівіца заяўляе, што 
асьвета мужыкам не патрэбная — хопіць пачатковых чатырохгодак, у 
рэдкіх выпадках сямігодак, а далей хай вучацца рабіць боты альбо 
стругаць дзерава — рамесьнікі немцам патрэбныя. Аб сярэднім і 
вышэйшым школьніцтве няма і гутаркі. 
 
Але затое калгасы зьмяняюцца ў “абшчыны” і польскіх абшарнікаў не 
дапускаецца на Беларусь. Цікавасьць якая ў гэтым розьніца — хіба тая, 
што з калгасу браў бальшавік, а з абшчыны немец і што на месца 
польскага пана сядзіць грубы нямецкі мужык з польскім лісьлівым 
поўпанкам за памочніка. 
 
Мужыку можна ня толькі адмяраць 10 ці 20 палак як кару, але і не 
афіцыяльналупіць пры кожнай нагодзе нагайкаю ці то ў вёсцы, ці нават 
калі ён служыць у самаахове ці “ахране”. 
 
Трэба нямецкаму мужыку парабкаў — праводзіцца “дабравольны набор” 
пры помачы жандармаў і паліцыі і едуць у Нямеччыну эшалоны 
“дабравольцаў”працаваць за 30 фэнігаў у дзень. Адначасова нямецкія 
ўрадаўцы і каляністыза дзесяткі тысячаў рублёў наладжваюць 
разкошныя памешканьні, праядаюць па меншай меры 10% пастаўленых 
для арміі прадуктаў, пьюць і бавяцца. Што здабыў сваёю крывёю і сваім 
жыцьцём нямецкі салдат — тое нішчыць дурноюпалітыкай банда 
апранутых у жоўты мундзір чыноўнікаў — недарма названая беларускім 
селянінам “жоўтай заразай”. 
 
Нажаль у гэтакім палітычным разладзе апынулася і беларускае 
грамадзянства. Частка кар'ерыстаў і амбіцыянэраў верачы ў нямецкую 
перамогу ня можа адарвацца ад нямецкага бота. З пародыяй павадыра 
— умеючага толькі публічна біць брава і складаць голд сваім панам — 
Ермачэнкай на чале забаўляюцца ў народнае прадстаўніцтво альбо 



спэкулююць грамадзкай справай. Ім на забаву кінулі немцы БНС — калі 
ж арганізацыя гэтая выказала па акругах нечаканы ўздым — агранічылі 
яе правы. 
 
Ім і частцы інтэлігэнцыі заінсцэніраваў благі палітык Юрда тварэньне 
беларускай праваслаўнай аўтакефальнай царквы: царквы са 
зьняволеным у манастыры мітрапалітам і некананічным саборам. 
Адначасова каталіцкіх беларускіх сьвятароў разстрэльваюць альбо 
вывозяць, пакідаючы частку народу на ахвяру польскай 
ксяндзоўшчыны. 
 
Другая частка грамадзянства, пераважна моладзь з радоў ахраны і 
паліцыі, ідучы ў сьляды сваіх “апекуноў” занялася пьянствам і грабяжом, 
настройваючы гэтым самым народ варожа да сябе. Трэба аднак 
памятаць, што толькі немцы здольныя падтрымоўваць падобнае 
сваявольле сярод службы парадку— у беларускай дзяржаве было-б яно 
найгоршаю ганьбаю і каралася-б як бандытызм. 
 
Нялюдзкае абыходжаньне з палоннымі на пачатку вайны было аснаўною 
прычынаю паўстаньня партызаншчыны, а пазьнейшыя аблавы дзеля 
здабыцьця рабочай сілы ці ліквідацыі “камуністычнага актыву” 
колькасьць партызанаў усё зьвялічвалі, выганяючы ў лес тысячы нашае 
моладзі. 
 
Гэтая моладзь, ідучы часта за фальшывымі бальшавіцкімі лёзунгамі, 
безадказна нішчыла свой-жа ўласны актыў нібыта супрацоўнічаючы з 
немцамі не разумеючы, што ў гэтакі спосаб ідзе толькі ўсім нашым 
ворагам на руку — аслабляючы сілы народу. Нямецкія ліквідацыйныя 
акцыі супроць партызанаў,праводжаныя пры помачы літвіноў, 
украінцаў, казакаў, латышоў ці нават самых беларусаў аранічваліся 
пераважна да паленьня вёсак і разстрэлаў цывільнага жыхарства. 
 
І гэтае вынішчэньне ня выклікало ніводнага пратэсту з боку 
“прадстаўнікоў народу” ў Менску — наадварот, розныя Казлоўскія з 
“Беларускай Газэты” хвалілі яго пад нямецкую дыктоўку. І калі народ сам 
захацеў справу вырашыць радасна вітаючы вестку аб стварэньні 
самааховы, дык немцы падразьніўшыся ашукалі народ, а нашыя дзеячы 
падпісаўшыя “гарачую” адозву да народу не здабыліся нават на 
найменшы пратэст супраць нямецкага ашуканства. 
 
Бязумоўна, што ў гэтакіх абставінах аснаўная маса народу пахіснулася ў 
сваёй веры ў будучыню Беларусі. Пачалі вяртацца розныя сымпатыі да 
таго ці іншаго з нашых даўных “апекуноў”. Адным заімпанавала казка аб 
арміі Сікорскага і Польшчы “од можа до можа”, другія пачалі дароўваць 
усе віны і праступкі савецкаму НКВД, трэція паверылі ў нямецкую казку 
аб павароце царскіх залатых пагонаў. 
 
Што казаць — нават партызаны з пад знаку чырвонае зьвязды паверылі 
ў нямецкі прапагандовы “трук” і пачалі прапаганду на карысьць 



“русской народной арміі”, увялі ў сябе афіцэрскае “благородіе” і пачалі 
купляць у насельніцтва заплесьнеўшыя царскія эпалеты. Нажаль усё гэта 
казкаю пана Гэббэльса толькі і застанецца, а чырвоны сьцяг будзе і 
далей крывава панаваць над савецкай рэчаістасьцяй. 
 
І адзіная можа толькі моладзь не вярнулася лёгкаверна ў службу нашых 
даўных, як-жа нешчасьлівых для народу “-фільстваў”, трымаючы стойка 
фронт супраць польскай, бальшавіцкай ці расейскай прапагандзе і 
чакаючы баявога кліча — за Незалежную Беларусь. 
 
Ад гэтага палітычнага хаосу ў народзе мы мусім сёньня вызваліцца. 
 
Ня будзем гаварыць аб нашых адносінах да немцаў, бо іх дыктуе 
кожнаму нацыянальнае пачуцьцё і нацыянальная гордасьць. Сёньня 
перад намі заданьне важнейшае — адзіночыць народ, не даваць яму 
разваліцца і зброіць маральна і фізычна на змаганьне, каторае 
надыходзіць. 
 
Нам даволі вызваліцеляў і апекунства, н а м н я т р э б а н а ц ы я н а л ь 
н а й ла с к і а д ч у ж ы н ц а ў — м ы с а м ы е з д а б у д з е м с а б е н а 
ц ы я н а л ь н ы е пр а в ы. А каб іх здабыць мусім зарганізавацца. 
 
Мы ня маем права прымаць удзелу ў самазьнішчэньні альбо дапусьціць 
да яго, да барадзьбы беларуса-партызана з беларусам-валасным 
старшынёй, беларуса-паліцыянта з беларусам-партызанам. Сёньня мы 
ўсе беларусы зпад аднаго бела-чырвона-белага сьцягу, злучаныя адною 
ідэяю барадзьбы за незалежную Бацькаўшчыну, а кожная стрэльба ў 
беларускіх руках — гэта адзін козыр болей у вырашаючым розыгрышу. 
 
А гэты розыгрыш ужо блізка. Нашыя ворагі змагаюцца між сабою і 
слабеюць зкожным днём — мы, гуртуючы свае сілы, мацнеем. Ні 
Нямеччына ні бальшавікіўжо ня будуць у сілах вырашыць аб нашай 
будучыні — аб гэтым вырашыць самузброены, зарганізаваны народ. Аб 
гэтым павінен ведаць кожны і паліцыянт і партызан і кожны цывільны 
жыхар — здольны трымаць стрэльбу у руках. 
 
Надыходзіць апошняе змаганьне, каторае вырашыць нашым і 
наступных пакаленьняў Беларусі. Мы спаткаем яго ў шчыльных радах, з 
паднятаю галавою, моцныя воляю перамогі — бо толькі моцныя могуць 
існаваць. 

- с. [ГАДЛЕЎСКІ] 
- Бюлетэнь БНП, № 2, [1942 г.]. 

Апошні артыкул 
 
23 сьнежня 1942 году менская “Беларуская газэта” надрукавала 
вялікіяўспаміны Вінцэнта Гадлеўскага пра Першы Ўсебеларускі Кангрэс. 
На першай старонцы гэтага нумару газэты — непадпісаная зацемка 



“Менск адзначыў 25-я ўгодкі адчыненьня Ўсебеларускага Кангрэсу”. У ёй 
чытаем: 
 
“25-я ўгодкі адчыненьня Ўсебеларускага Кангрэсу ў 1917 годзе, якія 
прыпадаліна 20 сьнежня сёлета, хоць і сьціпла, былі адзначаныя ў 
Менску. 
 
Удзень, а 1-й гадзіне, у памешканьні Менскага гарадзкога тэатру — 
тымсамым, у якім 25 год таму адчыніўся Кангрэс — перад канцэртам 
для работнікаў чатырох менскіх заводаў мела месца невялікая прамова, 
прысьвечаная слаўным угодкам. Зала тэатру ўвесь дзень была 
ўпрыгожаная беларускімі й нямецкімі нацыянальнымі сьцягамі. 
 
А 3-й гадзіне дня адбылося адмысловае паседжаньне Рады Беларускае 
Народнае Самапомачы, на якім з рэфэратам-успамінамі аб Кангрэсе 
выступіў удзельнік Кангрэсу сп. В. Гадлеўскі”. 
 
Артыкул, а дакладней успаміны Гадлеўскага пра Кангрэс друкаваліся на 
другой старонцы “Беларускай газэты”. Яны наскрозь пранятыя сьветлым 
патрыятызмам. Аўтар шчыра і эмацыйна распавядаў чытачам пра адзін 
з найважнейшых эпізодаў беларускага вызвольнага змаганьня ў ХХ 
стагодзьдзі, нібыта будзячы ў іх душах прагу да барацьбы супраць 
ворага-акупанта. І зусім невыпадкова ў артыкул В. Гадлеўскага быў 
завярстаны баявы й сьмелы верш Натальлі Арсеньневай “Годзе!”: 

“/.../ 
Годзе! 
Годзе нарэшце, 
годзе 
чарвякамі зьвівацца, поўзаць! 
Хоць нас доля й дагэтуль зводзіць, 
хоць ісьці нам парой і коўзка, — 
насьмяёмся яшчэ і з ліха! 
Досыць падаць прад кажным ніцма! 
Лепш на момант 
                            агнём успыхнуць, 
Чымся літасьцяй век давіцца! 
Што далі нам калі чужыя? 
Ці калі хто — наш плач усьцішыў? 
Дось! 
        Напружым пастронкі жылаў, 
самі злыбеды нашы скрышым! /.../”. 

Гэта быў апошні артыкул Гадлеўскага. На наступны дзень ён будзе 
арыштаваны СД і расстраляны ў Трасьцянцы... 

У 25-я ўгодкі скліканьня Ўсебеларускага Кангрэсу 
 
Сёлета ў сьнежні мінае 25 гадоў ад часу скліканьня 



ЎсебеларускагаКангрэсу. Гэты гістарычны Кангрэс быў ня толькі 
выяўленьнем волі ўсяго беларускага народу, але ён даў кірунак усёй 
пазьнейшай беларускай палітыцы, ён стварыў Раду Беларускай 
Народнай Рэспублікі і ён урэшце палажыў асновы беларускай 
дзяржаўнасьці. Дарма, што ён быў разагнаны бальшавікамі — гэты факт 
ня толькі не паменшыў ягонага значэньня, але йшчэ ўзвысіў. Дзеля ўсяго 
гэтага беларускае грамадзянства, абходзячы сёлета, ізноў-жа ў гэтакіх 
важных гістарычных часінах, памяць скліканьня свайго нацыянальнага 
Сходу, павінна прысьвяціць гэтаму Сходу, як найбольш увагі, зразумела, 
наколькі гэта магчыма ў сёньняшнія ваенныя часы. Як навочны 
сьведкападзеяў з 1917-18 году, я пачуваюся да абавязку падзяліцца з 
беларускім грамадзянствам сваймі ўспамінамі аб скліканьні й аб 
адчыненьні гэтага гістарычнага Кангрэсу. 
 
Перш-на-перш — трэба дасьледзіць генэтычныя вытокі й прычыны, а 
таксамамэты скліканьня Кангрэсу. 
 
Беларускі рух, які гэтак буйна расьцьвіў пасьля лютаўскае рэвалюцыі 
1917 году, прайшоў на працягу аднаго году аж колькі фазаў. Зараз 
пасьля рэвалюцыі і зрынуцьця царызму быў скліканы ў Менск на 
25.III.17 г.зьезд беларускіх дзеячоў, рассыпаных ваеннымі падзеямі ня 
толькі па Беларусі, але і па ўсёй Расеі. На зьезд прыехалі ўсе беларускія 
нацыянальныя працаўнікі, хто толькі мог. Зьезд трываў два дні (25—
26.III) і выбраў Беларускі Нацыянальны Камітэт у складзе 18-цёх асоб. 
Гэты Камітэт выдаў адмысловую палітычную дэклярацыю і быў цэнтрам, 
каля якога гуртаваліся ўсе беларускія партыі і арганізацыі. 
 
Жыцьцё тады йшло наперад шпаркім тэмпам. Праз колькі месяцаў 
утварыласяпа розных гарадох шмат палітычна-грамадзкіх арганізацыяў і 
настала патрэба скліканьня ўжо ня зьезду паасобных дзеячоў, а 
прадстаўнікоў беларускіх партыяў і арганізацыяў. 
 
Гэткі зьезд быў скліканы на 8 ліпеня 1917 году і на гэтым зьезьдзе была 
выбраная Цэнтральная Рада беларускіх арганізацыяў і партыяў. З 
паўстаньнем Цэнтральнае Рады пачаўся новы этап у беларускім жыцьці. 
Гэтая Рада пераймае ужо ня так кіраўніцтва беларускім палітычым 
жыцьцём, якрабіў Беларускі Нацыянальны Камітэт, але рэпрэзэнтацыю 
беларускага народу. Разам із гэтым гэта былі пачаткі заканадаўнага 
органу беларускаганароду. 
 
Але побач із Цэнтральнай Радай беларускіх арганізацыяў і партыяў 
творыцца другая Цэнтральная Рада, — Цэнтральная Вайсковая Рада. 
Справа ў тым, што ўвосень 1917 году адбываюцца зьезды беларускіх 
ваякаў усіх чатырох фронтаў: Паўночнага, Заходняга, Паўдзённа-
Заходняга й Румынскага. Кажны зьезд выбірае сваю раду, а дэлегаты 
гэтых Франтовых Радаў ствараюць у Менску Цэнтральную Вайсковую 
Раду. Каб усьцерагчыся ў будучыні блытаніны ў назове й кампэтэнцыі 
дзьвюх цэнтральных радаў, цывільнай і вайсковай, была ўтвораная ў 
кастрычніку месяцы на другой сэсіі Цэнтральнай Рады беларускіх 



арганізацыяў і партыяў адна рада, якая прыняла назоў Вялікае 
Беларускае Рады. Выканальны Камітэт гэтае рады называўся часам 
“Малой Радай”. Вялікая Беларуская Рада існавала ня доўга,усяго паўтара 
месяца і на ейную долю выпала скліканьне Ўсебеларускага Кангрэсу. 
 
Ідэя скліканьня Ўсебеларускага Кангрэсу паўстала ўжо на другой сэсіі 
Цэнтральнае Рады, — але тады йшчэ яна ня была аформленая юрыдычна 
й фактычна. Дый урэшце беларускія дзеячы баяліся склікаць агульны 
сход, каб ня трапілі туды варожыя дзейнікі, якія маглі выкарыстаць гэты 
сход дзеля сваіх мэтаў. А гэтых варожых дзейнікаў было шмат. Наўперад 
бальшавікі, якія яўна й скрыта выступалі проці беларускага руху, 
распушчаючы аб ім розныянебывалыя чуткі. Далей выступалі расейцы 
розных палітычных кірункаў, пачынаючы ад эсэраў, а канчаючы на 
“чорнай сотні” — усе яны стаялі на грунце “единой и неделимой”, 
заяўляючы, што ніякай Беларусіняма й быць ня можа. Проці Беларускае 
Рады выступалі таксама польскія арганізацыі, якія разьвівалі шырокую 
дзейнасьць, асабліва пасярод беларусаў-каталікоў, цягнучы іх на свой 
бок. На Беларусі паўстаюць нават польскія вайсковыя фармацыі. Усе 
гэтыя дзейнікі, разам узятыя, былі запраўды грозныя для маладога 
беларускага руху, пры гэтым цікавая рэч, што проці беларусаў усе яны 
выступалі адзіным фронтам. 
 
І вось, калі на другой сэсіі Цэнтральнае Рады беларускіх арганізацыяў 
іпартыяў, беларускія дзеячы выказвалі свае сумлевы й страхі перад 
гэтымісупольнымі ворагамі, дык сталася тое, чаго чакалі ўжо здаўных 
усе беларусы: прабуджэньня беларускае вайсковае сілы. На гэнай сэсіі 
выступіла першы раз у вабарону Беларусі шэрая беларуская жаўнерская 
маса. Памятаю, якцяпер, тую часіну, калі адбываліся на сэсіі доўгія 
дыскусіі над тагачасным палажэньнем беларускага народу і ня можна 
было знайсьці з гэтага палажэньня жаданага выхаду, выступіў з шэрае 
жаўнерскай масы, якая была на паседжаньні Рады, адзін жаўнер і, 
падышоўшы да прэзыдыяльнага стала, прамовіў менш-больш гэтымі 
словамі: “Браты, я прыехаў сюды з фронту ад сваіх таварышоў 
беларусаў, якія сядзяць у вакопах. Яны мне сказалі: едзь у Менск, у 
Беларускую Раду і скажы там, каб яны будавалі Беларусь чым-хутчэй, бо 
ворагі разьдзяруць яе. Я прыехаў. І вось тут чую толькі гутаркі і страх 
перад ворагамі. Дык я вам кажу, што мне мае таварышы, якія мяне 
сюды паслалі, заявілі, што яны гатовы із зброяй у руках прыйсьці ў 
Менск і змагацца з ворагаміБеларусі, усё адно, якія яны будуць”. Пры 
гэтым салдат, скончыўшы сваю гарачую прамову, стукнуў здаровым 
жаўнерскім кулаком па прэзыдыяльным стале. 
 
Гэтая простая, кароткая, а разам з гэтым шчырая й моцная прамова 
зрабіла на ўсіх вялізарнае ўражаньне. Некаторыя жанчыны, у тым ліку 
ведамая Палута Бадунова, пачалі плакаць ад радасьці, што ўрэшце 
знайшлася беларускаясіла, якая здолеець адбудаваць Беларусь і бараніць 
яе ад ворагаў. Для ўсіх гэтыя словы былі навукай, што пара скончыць ізь 
лішнімі гутаркамі, а ўзяцца за рэальную работу. За такую рэальную 
работу ўважалі тварэньне беларускіх вайсковых аддзелаў і скліканьне 



Ўсебеларускага Кангрэсу. “Няхайсам народ скажа, — гаварылі ў Радзе, — 
чаго ён хоча і няхай дасьць для выкананьня свае волі сваю народную 
сілу”. 
 
Паседжаньні Рады адбываліся ў даўнейшым губэрнатарскім доме, што 
пры Пляцы Волі. Гэты дом быў зарэквізаваны беларускімі вайскоўцамі 
для патрэбаў Беларускае Рады. 
 
Ад тае другое сэсіі Беларускае Цэнтральнае Рады (сэсія адбывалася ад 15 
да 24 кастрычніка 1917 году) пачынаюцца падрыхтоўныя захады да 
скліканьня Ўсебеларускага Кангрэсу. Справа гэта была ня так лёгкая, як 
із фармальнага, так і із практычнага боку. Перш-наперш трэба было 
паставіць ясна мэту зьезду, а гэтай мэтай было стварэньне Беларускае 
Краёвае ўлады; трэ было выпрацаваць дакладны парадак дня Кангрэсу; 
трэ было ўстанавіць лік прадстаўнікоў ад беларускіх арганізацыяў і 
партыяў, а таксама ад гарадоў і воласьцяў. Было пастаноўлена, што 
беларускі арганізацыі й партыі высылаюць прадстаўнікоў паводле ліку 
сваіх сяброў, гарады таксама паводле ліку свайго жыхарства, а воласьці 
— па два прадстаўнікі ад кажнае. Кангрэс быў вызначаны на 5-га 
сьнежня 1917 году (старога стылю) з такім парадкамдня: 
 
1. Міжнароднае становішча Беларусі (вайна й мір). 
2. Зямельная справа. 
3. Палітычны лад на Беларусі. 
4. Стварэньне органаў Краёвай Улады. 
  
Тымчасам ужо на самым пачатку здарыліся перашкоды, якія адбіліся на 
даце адчыненьня Кангрэсу. Справа ў тым, што ў Петраградзе ў той час 
стварыўся пры Ўсерасейскім Савеце Сялянскіх Дэпутатаў гэтак званы 
Беларускі Абласны Камітэт, які хацеў стаць канкурэнтам Беларускае 
Вялікае Рады ў кіраўніцтве беларускай справай. Ня трэба хіба 
ўспамінаць, што гэны “Беларускі Абласны Камітэт” быў яўна 
русафільскім і цягнуў у “единую и неделимую”. Гэты, толькі зь імя 
беларускі, Камітэт выдаў адозву, у якой заклікаў таксама на Ўсебеларускі 
зьезд, толькі не на 5-га, а на 15-га сьнежня. Паўстала блытаніна. 
Беларускія воласьці й гарады, атрымаўшы дзьве запросіны з рознымі 
датамі, ня ведалі, шторабіць і накалі ехаць у Менск. Трэба было 
рассылаць спэцыяльныя паведамленьні, што зьезд, вызначаны Вялікай 
Беларускай Радай, адбудзецца не 15-га, а пятага сьнежня. 
 
Аказалася, што аўтарытэт Вялікае Беларускае Рады ў беларускім народзе 
быў мацнейшым за аўтарытэт “Абласьнікоў”, як мы іх называлі, — і 
дэлегатыз усіх канцоў Беларусі пачалі зьяжджацца ў Менск на 5-га 
сьнежня. Але ня ўсе — некаторыя ўсё йшчэ думалі, што зьезд адложаны 
на 15-га сьнежня. Пачакаўшы два дні (наколькі мне помніцца), дня 7-га 
сьнежня 1917 году (старога стылю, а новага 20-га сьнежня), Кангрэс быў 
урачыста адчынены ў Менскім Гарадзкім Тэатры. Тэатар быў поўны — 
паўнюсенькі, набіты народам ад нізу аж да верху, кажны хацеў быць на 
гэткай урачыстасьці, як адчыненьне Ўсеагульнага Беларускага Сходу. 



Кажу “Усеагульнага”, бо землі, якія былі адрэзаныя фронтам 
(Гродзеншчына, Наваградчына, часткава Віленшчына) былі 
рэпрэзэнтаваныя беларускімі ўцякацкімі арганізацыямі. 
 
А каторай гадзіне быў адчынены сход, добра ня помню. Здаецца, пад 
вечар. Адчыніў Кангрэс Старшыня Беларускае Вайсковае Рады ад імя 
Вялікай Беларускай Рады Сымон Рак-Міхайлоўскі, пазьнейшы пасол у 
польскі сойм, пазьней“грамадавец”, засуджаны польскім судом на 10 
гадоў катаргі, а пазьней выменены й зьліквідаваны бальшавікамі. У 
сваёй прамове Рак-Міхайлоўскі прадставіў тагачаснае, як вонкавае, так і 
нутраное, палажэньне Беларусі, даў агульны нарыс патрэбаў беларускага 
народу, азначыў мэты Кангрэсу і заклікаў да працы. Пасьля прамовы 
Рак-Міхайлоўскага пачаліся прывітаньні ад розных партыяў і 
арганізацыяў, як беларускіх, так і расейскіх, украінскіхі іншых. 
Прывітаньняў было гэтулькі, што здавалася ім і канца ня будзе. Усіх іх ня 
помню. Ды ўрэшце, кажны прамоўца хацеў паказаць у даўгой прамове 
сваё красамоўнае мастацтва. Прывітаньні, агулам кажучы, усе былі 
спрыяльныя для Беларускага Кангрэсу. Усе пажаданьні былі скіраваныя 
на карысьць беларускага народу, толькі адно прывітаньне ўнесла вялікі 
дысананс у вадчыненьне Кангрэсу — прывітаньне нейкага бальшавіка. 
Выступіў ён ад нейкай бальшавізуючай арганізацыі і ў сваёй прамове 
кідаў бальшавіцкія інтэрнацыянальныя клічы. Пры канцы свайго 
“прывітаньня” ён паказаў пальцам на беларускі нацыянальны сьцяг і 
заявіў, “нашто тут вісіць гэтая ануча (тряпка)?” Пасьля гэтых словаў у 
тэатры ўзьнялася фармальная бура пратэсту. Ужо перад гэтым у часе 
ягонае прамовы чуваць былі ўвагі на ягоныя некаторыя сказы, але цяпер 
што пачало тварыцца, дык запраўды і апісаць цяжка.Увесь тэатр 
крычэў: “вон яго, прыйшоў прывітаць Беларускі Кангрэс, а зьневажае 
беларусаў, ганеце яго вон і г. д.”. Пасыпаліся вельмі няпрыемныя словы 
на адрыс бальшавіка, і той прымушаны быў скончыць сваё 
“прывітаньне”. Атады ўстае з-за прэзыдыяльнага стала гэнэрал 
Аляксееўскі, які прыехаў на Кангрэс, як дэлегат ад жаўнераў 
Гэльсынгфорскага гарнізону (Фінляндыя),падыходзіць да беларускага 
нацыянальнага сьцягу й заяўляе: “Адзін нядобры чалавек абразіў нас і 
нашую сьвятасьць, наш сьцяг. Я зробленую крыўдуі абразу хачу 
нагарадзіць і цалую гэты сьцяг”. І тут беларускі гэнэрал пры бурных 
воплесках усяго тэатру маніфэстацыйна пацалаваў беларускі сьцяг... 
Доўга пасьля гэтага грымелі авацыі й воплескі на чэсьць беларускага 
нацыянальнага сьцягу, гэнэрала Аляксееўскага й прадстаўнікоў 
беларускага ваяцтва. 
 
Пасьля гэтага інцыдэнту беларускія нацыянальныя сілы, якія склікалі 
Кангрэс, зразумелі, што Кангрэс пайшоў правільнай беларускай дарогай і 
што ніякія варожыя сілы для яго ня страшныя. 
 
З прывітаньняў, якія былі сказаныя на адчыненьні Кангрэсу, я 
запамятаваў добра стройную прамову аднаго настаўніка, які, 
навязваючы да першых дзён тварэньня сусьвету, калі Бог сказаў, каб 
сталася сьвятло, заявіў, што пры тварэньні Беларусі патрэбнае першым 



чынам сьвятло, а гэтае сьвятло даешкола і настаўніцтва... 
 
Запраўды, сьвятыя былі словы таго настаўніка! Як-жа яны актуальныя ў 
кажную часіну бытаваньня народу! 
 
Пасьля сканчэньня прывітаньняў пачалася штодзённая праца Кангрэсу. 
Кангрэс перанёс сваю працу ў будынак даўнейшага “Дваранскага 
сабраньня”,што наўпроць тэатру (гэты будынак цяпер спалены), выбраў 
сэньёрэн-конвэнт і Раду зьезду дзеля кіраўніцтва ўсёй працай Кангрэсу. 
Былі выбраныя таксама адпаведныя камісіі, якія прыступілі да 
апрацоўваньня рэзалюцыяў. 
 
У тым часе, калі працавалі камісіі, маса дэлегатаў Кангрэсу слухала 
адмысловых рэфэратаў, якія былі ладжаныя Радай Кангрэсу, каб 
пазнаёміць дэлегатаў з рознымі галінамі беларускага жыцьця, зь 
беларускай гісторыяй, мовай, літаратурай і зь іншымі пытаньнямі 
беларусаведы. Адзін такі рэфэрат на тэму “Беларускае самаазначэньне” 
прачытаў дня 13.XII і ніжэй падпісаны. Справаздачу аб гэтым рэфэраце 
П. Крычэўскі зьмясьціў у “Беларускай Радзе” (№ 10, 1917 г.), органе 
Беларускай Вайсковай Рады. 
 
Усіх дэлегатаў, якія прыехалі на Кангрэс і якія зарэгістраваліся ў 
мандатнай камісіі Кангрэсу, было 1872 асобы, з гэтых 1167 з 
пастанаўляючым голасам, а 705 з дарадным. Ня ўсе яны былі на 
паседжаньнях Кангрэсу і ня ўсе яны прабывалі праз ўвесь час трываньня 
Кангрэсу ў Менску, некаторыя выяжджалі на правінцыю, каб там 
падзяліцца весткамі й атрымаць інструкцыі. У кажным выпадку на 
паседжаньнях Кангрэсу было заўсёды па колькі сот чалавек. Найбольш 
працавалі камісіі, якія апрацоўвалі рэзалюцыі. Там ішлі гарачыя 
змаганьні за кажны сказ, за кажнае слова. 
 
У ноч з дня 17 на 18 сьнежня (старога стылю), калі былі пастаўленыя на 
галасаваньне апрацаваныя Камісіямі рэзалюцыі й была прынятая 
першая рэзылюцыяаб утварэньні Беларускае Краёвае Ўлады, Кангрэс 
быў разагнаны бальшавіцкай збройнай сілай. 

Беларуская газэта, 1942, № 96, 23 сьнежня.  



Выбраныя публікацыі пра Гадлеўскага 

Кс. Вінцэнты Гадлеўскі, аснавапаложнік беларускага рэзістансу 
(Да 3-ціх угодкаў Ягонае сьмерці) 
 
Люты віхор апошніх гадоў вырваў столькі перадавых дзеячоў з шарэгаў 
нашага Вызвольнага Руху, столькі падала ясных постацяў, што мы 
замест уладжываньня ім заслужаных нацыянальных хаўтураў, заледзьве 
спраўляліся адзначаць аб іх сьмерці ў рубрыцы сумнай хронікі... а часамі 
на'т абставіны не дазвалялі і гэтага. 
 
Да аднэй з такіх ахвяраў, паўшых гэройскай сьмерцю на полі змаганьня 
за Волю Бацькаўшчыны, належыць, Вечнай Памяці, і Ксёндз Вінцэнты 
Гадлеўскі. 
 
Аб сьмерці Гадлеўскага, Якога нямецкія каты замардавалі на Каляды 
1942 г., Беларусы даведаліся толькі праз год. Да гэтага часу хадзілі 
розныя чуткі, анемцы ўпорыста пашыралі весткі, што Гадлеўскі дзесь у 
канцлагеры, што мае на'т быць звольнены. 
 
Толькі потым выяснілася, як гэстапа замардавала яго ў падвале менскага 
СД. 
 
Вінцэнты Гадлеўскі — гэта адна з бліскучэйшых постацяў, змагара за 
ідэю Незалежнасьці Беларусі. 
 
Усё Ягонае жыцьцё — гэта няўпынная барацьба за лепшую долю 
БеларускагаНароду. Яшчэ будучы студэнтам Духоўнае Акадэміі ў 
Петраградзе, імя Яго было шырака ведамае ў беларускім нацыянальна-
адраджэнчым руху. Вярнуўшыся на Бацькаўшчыну маладым ксяндзом, 
сваёй адданасьцю службе Богу і Народу, цудоўны прамоўца, гарачы 
патрыёт, здабыў хутка вялікую папулярнасьць, як у самых народных 
гушчах, так і сярод інтэлігэнцыі. За сваю адвагу, цьвёрдасьць — 
давялося Яму пабываць неаднойчы ў турмах — але нічога Яго немагло 
спыніць, застрашыць. 
 
Падчас выбуху нямецка-савецкай вайны Гадлеўскі апынуўся ў Варшаве, 
ды быў аддзелены ад Роднага Краю, які Ён так бязьмерна любіў сваім 
гарачым сэрцам вялікага патрыёты. 
 
З заняцьцем Беларусі немцамі Ён прабіраецца нелегальна ў Беларусь і 
аб'яжджае Яе амаль усю. Быстрае, дасьведчанае вока хутка Яго 
зар'ентавала ў тым, што нясе Беларусі гэты новы “вызваліцель”. Па 
некулькі тыдняў аб'езду Беларусі Ён прыйшоў да выснаўку ў 
неабходнасьці канспіратыўнае арганізацыі для барацьбы з акупантам. 
Дзеля гэтага Ён склікае ў верасьні 1941 г. нелегальны зьезд 
выдатнейшых беларускіх палітычных дзеячаў, якім Ён запрапанаваў ужо 
разроблены шырака праект праграмы канспіратыўнай працы. У адным 
із пунктаў Ягонага праекту былі прадбачаныя вайсковыя фармацыі 



беларускай партызанкі. Праект Гадлеўскага быў прыняты амаль 
поўнасьцю. Зайшлі былі толькі спрэчкі адносна кандыдата, 
праектаванага Гадлеўскім, якдэлегата на выезд заграніцу. 
 
Дэлегаты зьезду настаевалі, каб выехаў Гадлеўскі, нашто Ён быў 
спачаткуі згадзіўся, але потым выпрасіў згоды вярнуцца яшчэ на 
Беларусь, “хоць нанекулькі месяцаў”, бо ад'езд такі заграніцу Ён рахаваў 
прадчасным. 
 
І так зрабіў. Зноў-жа дабраўшыся на Беларусь нелегальна, Ён 
рэвалюцыйнымшляхом захоплівае ў свае рукі кіраўніцтва па арганізацыі 
беларускага школьніцтва. Не зар'ентаваўшыся спачатку, немцы 
прызначаюць Яго Гэнэральным Інспэктарам Беларускага Школьніцтва. 
 
Атрымаўшы такім чынам магчымасьць шырэйшага кантакту із 
падуладнымі Яму інспэктарамі, настаўнікамі, народам, Ён прыступае 
адразу да рэалізацыі свае праграмы. 
 
У многіх пунктах Беларусі паўсталі заканспіраваныя асяродкі, 
лучнікамдля якіх быў Гадлеўскі. 
 
Акупанты аднак хутка зар'ентаваліся ў небясьпечнасьці Яго асобы, і на 
3-цім месяцы Яго інспэктарства — ўсунулі. 
 
Гадлеўскі тагды павяртае да свайго духоўнага чыну і бярэ ў свае рукі 
Менскі Катэдральны Касьцёл. 
 
Але акупанты заўважылі, што гэтая сьвятая будова з тысячамі 
веруючых, з такім прапаведнікам, як Гадлеўскі, вельмі небясьпечная для 
іх хіжацкіх плянаў у Беларусі. 
 
Схапіўшы Яго якраз у Калядныя Сьвяты на прыватным памешканьні, 
доўга Яго мучылі, дабіваючыся выдачы кіраўнікоў правінцыянальных 
групаў, якія ўжо актыўна дзеялі супроць акупанта. 
 
Але дарма! Гадлеўскі памёр так, як паміраюць вялікія змагары, як памёр 
Кастусь Каліноўскі. 
 
Сваім жыцьцём Ён прыкрыў усе сьляды і ніткі канспіратыўнай 
арганізацыі.Кінутая Ім ідэя — заснаваная Ім БНП (Беларуская 
Народніцкая Партыя) — разгортывала сваю працу ад Смаленску аж да 
Бэрліну, і акупанты ня выкрыліяе кіраўнікоў, аж да свайго собскага 
скананьня. 
 
Постаць Гадлеўскага застанецца ў Беларускім Вызвольным Руху як адна 
з бліскучайшых постацяў — нязломнага барацьбіта, Вялікага Патрыёта і 
Вялікага Мучаніка за Волю свайго Народу, за Волю Беларусі. 
 
Вечная Яму Памяць! 



Беларускія навіны (Парыж), 1945, № 1, 25 сьнежня. Артыкул не 
падпісаны, алеяго аўтарам мог быць выдавец газэты, прэзыдэнт 

Рады БНР Мікола Абрамчык. 

Пра кс. Гадлеўскага 
 
Кс. Вінцэсь Гадлеўскі нарадзіўся [ў] 6 км ад Поразава ў вёсцы Сурычы 
[трэба — Шурычы]. Гэта вялікая вёска, налічвала больш за сто нумароў 
(дамоў — С. Ё.). Імёны яго бацькоў мне ня ведамы. Вінцэсь быў 
найстарэйшым сынам, меў дзьве сёстры: старэйшая Броня, малодшая — 
Пэля. Малодшы брат быў глуханямы. Ён цэлы час быў пры старэйшай 
сястры Броні. Абедзьве сёстры былі замужнія. Бацька меў маленькую 
гаспадарку, ня болей за 2 га, але шырока й далёка быў ведамы як 
мастак-майстра столяр-стэльмах. Выконваў пакасьцёлах аўтары, 
амбоны, спавядніцы і іншыя работы. 
 
Працаваў таксама па маёнтках. Добра зарабляючы вучыў сына. Ведаю, 
што пачаткавую школу [Вінцэсь] скончыў у Поразаве, а дзе далей 
вучыўся — ня ведаю.. Будучы сьвятаром да роднага дому рэдка 
заглядаў. У Сурычах [Шурычах] зарганізаваў беларускую бібліятэку ды 
прысылаўгазэты. Калі быў у Поразаве і гаварыў казаньні, заўсёды хоць 
некалькі слоў казаў пабеларуску... “Я вось ваш, з вашай крыві й косьці...” 
 
Першы раз я спаткаўся з кс. Гадлеўскім у Менску коратка пасьля 
арышту кс. Глякоўскага (можа [праз] два тыдні). Гэта была нядзеля. 
Народу зыбралася поўная сьвятыня — катэдра. Распытаўшы ў мяне аб 
усім, што здарылася з нашыміксяндзамі, ён стаў на каленьні, памаліўся і 
так да мяне гаварыў: “Шыкуй, братка, усё да сьв. Імшы. Хоць гэта рыск, 
але нічога не парадзіш: калі ўзяўся за гуж, ні кажы, што ні дуж”. Адзеўся 
і пайшоў правіць суму. І так штораз часьцей, штораз сьмялей, хоць без 
спэцыяльнага дазволу акупацыйных уладаў, адпраўляў набажэнствы, 
спавядаў ды выконваў пастырскія павіннасьці. Рабіў,што толькі мог у 
касьцёле міма сваіх цывільных абавязкаў. 
 
У той час былі дзейныя 2 касьцёлы: катэдра і сьв. Сымона й Гэлены. Кс. 
Ігнатовіч, які быў капалянам пры летувіскім войску ў Менску, ня ў сілах 
быў абслужыць абодвыя. Дзеля гэтага працы было шмат... 
 
Прыблізна позьняй восеняй 1942 г. вечарам а гадз[іне] 5-й быў 
арыштованы кс. Гадлеўскі. Помню той дзень, як пад'ехаў пад клябанію 
“віліс”, кс. Гадлеўскі ў асысьце двух гэстапоўцаў (латышоў) увайшоў у 
клябанію. Быў перапалоханы й бледны. Ён гэтак да мяне адазваўся: 
“Стаська, япрыехаў разьвітацца з табою, я арыштаваны. Павязуць мяне 
праз Вільню, Коўну, Рыгу ў Эстонію, бо ўважаюць, што я не магу тут 
быць”. Адзін з гэстапаўцаўза плячыма ксяндза шыдэрча скрывіўся ды 
паківаў галавой, быццам хацеў сказаць: дарэмная твая надзея быць 
жывым! Кс. Гадлеўскі далей сказаў мне: “Стаська, дай мне ключы ад 
катэдры, зараз іх прывязу”. Я даў ключы ад катэдры іўкленчыў, ксёндз 
мяне пабаславіў, мы пацалаваліся, і зы сьлязьмі ў вачох ксёндз пайшоў 



да самаходу, а за ім двух здаравенных латышоў... 
 
Перад сваім адыходам кс. Гадлеўскі яшчэ мне сказаў: “Стаська, завязеш 
маевалізкі маме і маю сутану — бывай з Богам!” За 15 мінут зноў заехаў 
той самаход, гэстапавец аддаў мне ключы, і я больш кс. Гадлеўскага ня 
бачыў. 
 
Кс. Гадлеўскі на клябаніі ня жыў. Некаторыя свае рэчы й сутану меў у 
катэдры ў захрыстыі. Сутану адзяваў толькі ў нядзелю ў касьцёле. У час 
арышту быў у сьвецкім адзеньні: чаравікі шнурованыя, пальто зімовае, 
чорнае, шапка цёплая хутраная. Ня было чуваць, каб яго адзеньне каму 
вярнулі. Стараліся мы, стараўся й кс. Ігнатовіч, летувіскі капалян, 
штоколечы даведацца аб лёсе арыштованага, але надарма. Нават немец, 
што працаваў у Гэстапо пісарам (вельмі добры каталік, родам зь Менску 
— “Volgadeutsch”; *Ці гэты “немец зь Менску” ня ёсьць агент СД — 
Федотаў? — Рэд.), ён стараўся штось даведацца, і ня да[ў] рады. Казаў 
толькі, што калі толькі яго забіралі латышы, то напэўна адразу на 
сьмерць. Такіх паважных людзей растрэльвалі ў турме ў ночы, а рана 
вывозілі й закопвалі за горадам. За каталіцкімі могілкамі “Кальварыя”, 
або каля пасёлка Дварышча... 
 
Бацька кс. В. Гадлеўскага памёр па першай вайне ў 1918 г. Матка, 
старэнькая, была пры ксяндзу ў Менску. Калі я даставіў ёй ксяндза 
валізку й сутану, ламала рукі, потым кінулася мне на шыю й стала 
галасіць... “Скажы, скажы, дзе мой сынок!”... Потым часта да нас 
 
прыходзіла, маіх бацькоў вельмі палюбіла, няраз была ў нас цэлы дзень, 
начавала, тужыла й плакала па сыне. Памерла маючы блізу 85 год у 1950 
ці 1952 годзе. Ці сёстры ксяндза яшчэ жывуць і дзе — ня ведаю. 
 
2 лютага 1966 г. Ст. Васюкевіч 

LITVA (Чыкага), 1969, № 3, студзень—ліпень, с. 260-262; у 
арыгінале — на лацінцы. 

Волат-мучанік 
 
На разьвітаньне зь Менскам [у канцы 1942-га году] яадведаў кс. В. 
Гадлеўскага, які меў сваю рэзыдэнцыю Галоўнага Школьнага Інспэктара 
ў маленькім пакоіку Самапомачы. Быў цёмны вечар, кс. Гадлеўскі чытаў 
часапіс пры сьвечцы. 
 
— Як маецеся, войча — Вінцэнты? — пытаюся,вітаючыся. 
  
— Ну што-ж, даражэнькі, сяджу адсунуты ад усяго, нат электрыкі мне не 
даюць, адрэзаў Ермачэнка. 
  
— Няўжо на гэта ўсё пайшоў Сівіца? 
  



— Пайшоў, а свае яму дапамаглі. 
  
— Няўжо свае? 
  
— Так. Сам Фішар паказаў мне даносы, пісаныя Ермачэнкам і Касяком, 
ды й Янка Станкевіч праз сваю заўзятасьць лётаў да Сівіцы йбалтаў пра 
нашыя справы непатрэбна. 
  
Я жахнуўся ад гэткіх ведамак, а ксёндз гаварыў далей: 
 
— Так, гэта праўда. Пару дзён таму я меў гутарку зь Немцамі, хіба 
апошнюю, і сказаў ім адкрыта, што Немцы абяцалі Беларусам перад 
вайной, а што далі ў ходзе вайны? Вы, казаў я, разьвязваючы 
Самаахову, абяззброілі беларускі народ, мардуючы-ж ваеннапалонных 
ды палячы вёскі, стварылі партызаншчыну. Мы вас віталі з кветкамі, як 
вызвольнікаў, а вы як нас патрактавалі? Цяпер я палітычны труп і не 
магу выступаць больш адмайго й вашага імя да беларускага народу! Яны 
ўськінулі мне, што мая дзейнасьць ідзе ў разрэз зь нямецкімі інтарэсамі 
на ўсходзе. Рассталіся мы дужа халодна, цяпер чакаю майго арышту. 
  
— Мо трэба дзе схавацца, Войча? — сказаў я, узрушаны. 
  
— Нікуды не зварухнуся. Божая воля, што будзе, тое будзе, — закончыў 
кс. Гадлеўскі. 
  
Тут я прыпомніў, што час хадзьбы ў Менску абмежаваны й я зь сьлёзамі 
разьвітаўся з нашым народным змагаром, абяцаючы, што будзем 
падымаць усю грамадзкасьць у яго абароне. 
 
Назаўтра я запытаўся др. Ермачэнку: 
 
— Як вы гэта маглі дапусьціць да такіх сварак і да даносаў на кс. 
Гадлеўскага? 
  
— Я асабіста не настаўлены варожа да Генэральнага Інспэктара, але кс. 
Гадлеўскі мае непаразуменьні зь Сівіцай і іншымі Немцамі, а я на гэта ня 
маю ніякага ўплыву, — адказаў Ермачэнка. 
  
Два дні пасьля маіх наведзінаў, цібо на Каляды 1942 году, кс. В. 
Гадлеўскі быў арыштаваны менскім СД і, паводле навочных сьветкаў, 
таго самага дня вывезены да Рыгі, у галоўнае СД на тэрыторыю 
Остлянду, дзе знаходзіўся Райхскамісар Лёзэ. Там, відавочна, ён і быў 
замучаны. 
 
Кс. В. Гадлеўскі быў вялікай ахвярай на нашым нацыянальным аўтары, 
ня толькі як мучанік, але й як змагар вялікага стылю за вызваленьне 
беларускаганароду. Таму тыя, на чыім сумленьні ёсьць хоць кропля віны 
ў ягонай сьмерці, хай каюцца перад Богам і перад сваім народам. Благое 



часам можа пайсьціў забыцьцё, але гераічная пастава волата-мучаніка 
В. Гадлеўскага будзе нам сьвяціць вечна.  

З кнігі Язэпа Малецкага “Пад знакам Пагоні (успаміны)”. Таронта, 
1976,с. 93-94. 

Загінуў, каб жыла Беларусь 
 
Амаль 50 гадоў таму з рук нямецкіх акупантаў сьмерцю мучаніка загінуў 
адзін з найлепшых сыноў беларускага народу, няўтомны змагар за 
лепшую ягоную долю, глыбокай вартасьці публіцысты і дзяржаўны муж, 
Сьветлай памяці ксёндз Вінцэнт Гадлеўскі. 
 
Расстралялі Яго немцы нізка-подла за Ягоныя вялікія духовыя вартасьці, 
за глыбокі беларускі патрыятызм і бязьмежную волю й здольнасьці да 
змаганьня за прыроджаныя правы беларускага народу за аднаўленьне 
свайго вольнага і незалежнага палітычнага жыцьця. 
 
Сьмерцю мучаніка Ён даказаў, што ў сэнсе духовых вартасьцяў Ён 
стаіць далёка вышэй ад тых, хто фізычнаю сілаю забраў Ягонае жыцьцё. 
 
Памяць аб ім будзе вечна жыць у гісторыі Беларускае Нацыі! 
 
Пралітаю крывёю Ён заслужана і бяссумліўна заняў пазыцыю 
беларускага гэроя. Беларускі Народ мае бяссумніўнае права Ім 
ганарыцца і шанаваць Ягоную памяць. [...] 
 
У сваёй нацыянальна-грамадзкай працы кіраваўся вылучна дабром 
інацыянальным гонарам свайго народу. 
 
Няхай дазволена будзе нам нізка схіліць голаў перад няведамай магілай 
гэтага гэроя — змагара. 
 
М[ікола] Ш[чорс] 

Беларуская думка (ЗША), 1992, № 37, с. 30. 

Ксёндз-дэмакрат 
 
24 сьнежня ў касьцёле сьв. Сымона і Алены ўпершыню будзе адслужаны 
рэквіем сьвятой памяці ксяндза Вінцэнта Гадлеўскага. Гэты чалавек быў 
адной з самых значных постацяў беларускага нацыянальнага руху. Яго 
забіліза некалькі гадзінаў да Калядаў 1942 году. Дакумэнты, якія 
высьвятляюць абставіны апошніх гадзінаў жыцьця Вінцэнта 
Гадлеўскага, знайшліся ў нямецкіх архівах у гэтым годзе дзякуючы 
высілкам Гісторыка-мэмарыяльнага фонду “Трасьцянец”. Цяпер Ватыкан 
разглядае пытаньне пра кананізацыю беларускага ксяндза Вінцэнта 
Гадлеўскага. 
 



[...] Соф'я Сакалоўская ў гады вайны была пеўчай у Катэдральным 
касьцёле, які ў 1941 годзе асьвячаў Вінцэнт Гадлеўскі. Яна добра 
памятае першы хросны ход вакол храма. Было столькі народу, што 
ксяндза ледзьве не заціснулі. Сьвятар блаславіў людзей і сказаў: “Няхай 
крыж паганства зьнікне”. Яго словы падхапілі пеўчыя, а за імі і ўвесь 
народ. Многія не маглі стрымаць сьлёзаў. 
 
Соф'я Сакалоўская прыгадвае, што ксёндз ня быў падобны да іншых 
сьвятароў. Гаварыў па-беларуску, часта хадзіў без сутаны, так як 
прыходзіў у касьцёл пасьля сваёй “грамадзянскай” працы. Аднойчы 
моладзь сабралася ў касьцёле сьв. Сымона і Алены, каб адзначыць 
чыісьці імяніны. Зь імі быў ВінцэнтГадлеўскі. Засядзеліся да позьняга 
вечара, таму давялося застацца начаваць у касьцёле — у горадзе быў 
камэнданцкі час. Каб неяк бавіць час, моладзь наладзіла танцы. Соф'я 
Сакалоўская саромелася танчыць пры сьвятары інават схавалася ад 
нейкага настойлівага кавалера. А Вінцэнт Гадлеўскі заўважыў ласкава: 
“Ну што ты, Соф'я, сьвятары ж таксама людзі...” Відавочцы гавораць, 
што толькі зьнешне ксёндз рабіў уражаньне суворага і закрытага 
чалавека. Пры больш цесным знаёмстве адкрывалася яго добрае, 
спагадліваесэрца. Яшчэ Соф'я Сакалоўская прыгадвае, што Вінцэнт 
Гадлеўскі неяк выпадкова сказаў, што яму рыхтуюць у падарунак 
сапраўдную беларускую кашулю, расшытую прыгожым узорам. Было 
гэта за некалькі тыдняў да канца 1942 году, уякім ксёндз Вінцэнт 
Гадлеўскі так і не пасьпеў адслужыць Калядную месу... 

Белорусская деловая газета (Менск), 2001, 21 сьнежня (пераклад у 
скароце з расейскай). 

Вінцэнт Гадлеўскі: крыжовым шляхам 
 
Напрыканцы мінулага году сталі вядомыя абставіны сьмерці Вінцэнта 
Гадлеўскага, ідэоляга й правадыра беларускага нацыяналістычнага руху 
ў 1930-40-ыя гады. Ён быў расстраляны фашыстамі ўвечары 24 сьнежня 
1942 году ў Трасьцянцы… 
 
Вінцэнт Гадлеўскі — асоба легендарная й таямнічая. Рыма-каталіцкі 
сьвятар, які ўводзіў у касьцёл беларускае слова, за што цярпеў перасьлед 
ад польскай акупацыйнай улады. Палітык-нацыяналіст, які адрадзіў 
беларускі нацыяналістычны рух, узначаліў Беларускі антыфашыстоўскі 
Супраціў. Выдавец, перакладчык на родную мову “Новага запавету”. 
 
Ён быў выдатным кансьпіратарам. Яшчэ польскі паліцыйны ўрадовец у 
1926 годзе даносіў свайму начальству, што ксёндз Гадлеўскі ў Жодзішках 
на Вялейшчыне, дзе быў пробашчам, стварыў тайную беларускую 
арганізацыю й яна на той час дзейнічала ўжо тры гады. А польская 
паліцыя нічога не магла даведацца пра яе, бо яе ўдзельнікі ня здраджвалі 
свайго кіраўніка. Пра самаго Гадлеўскага палякі пісалі, што ён “ёсьць 
вельмі асьцярожным у сваёй дзейнасьці”. Яшчэ больш асьцярожна 
Вінцэнт Гадлеўскі працаваў падчас Другой сусьветнай вайны, калі пад 



нямецкай акупацыяй ствараў беларускае нацыянальнае 
антыфашыстоўскае падпольле. Аж дагэтуль афіцыйна не прызнана роля 
Гадлеўскага ў антыфашыстоўскім змаганьні. Бо прызнаць яе, значыць 
пацьвердзіць, што беларускія нацыяналісты не супрацоўнічалі з 
фашыстамі, а змагаліся супраць іх акупацыйнага рэжыму, несьлі цяжкія 
страты. 
 
Вінцэнт Гадлеўскі нарадзіўся 16 лістапада 1888 году (па іншых зьвестках 
— 16 сьнежня) ў мястэчку Поразава (па іншых зьвестках — у вёсцы 
Шурычы цяперашняга Сьвіслацкага раёну) Ваўкавыскага павету. Яшчэ 
юнаком ён вырашыў прысьвяціць сваё жыцьцё служэньню Богу. 
Гадлеўскі скончыў каталіцкую духоўную сэмінарыю ў Вільні, а пасьля 
духоўную акадэмію ў Пецярбургу. 
 
Апынуўшыся ў Расеі, ён на свае вочы бачыў, як развальваецца 
расейская імпэрыя, усьвядоміў, што ён, як беларус, у гэтай сытуацыі 
мусіць быць бліжэй да свайго народу, дапамагчы яму вызваліцца з-пад 
маскоўскага прыгнёту. Ёнапынуўся ў Менску, служыў вікарыем у 
катэдральным касьцёле. У 1917 годзе Вінцэнт Гадлеўскі актыўна 
ўключаецца й у беларускі нацыянальна-вызвольнырух. Ён — актыўны 
ўдзельнік Першага Ўсебеларускага кангрэсу, сябра Рады БНР і ўдзельнік 
абвяшчэньня 25 сакавіка 1918 году дзяржаўнай незалежнасьці 
Беларускай Народнай Рэспублікі. 
 
Параза беларускіх вызвольных сілаў і падзел Бацькаўшчыны паміж 
акупантамі не зламілі волі да барацьбы й служэньня свайму народу 
Вінцэнта Гадлеўскага. У Заходняй Беларусі ён становіцца адным з 
правадыроў нацыянальнай партыі “Беларуская Хрысьціянская 
Дэмакратыя”. Гадлеўскі змагаецца за пашырэньне беларускай мовы ў 
касьцёле ды неаднаразова арыштоўваецца за сваю патрыятычную 
дзейнасьць польскімі ўладамі. Два гады ён правёўу варшаўскай турме. 
 
Аўтарытэт Вінцэнта Гадлеўскага ў беларускім грамадзтве імкліва рос. 
Ёнва ўмовах, калі большасьць беларускіх арганізацый у Заходняй 
Беларусі былі левага кірунку й арыентаваліся на БССР, выпрацоўваў 
беларускую незалежніцкую праграму. У 1928 годзе ён пісаў: “Увесь час 
існаваў і існуе адзіны сапраўдны шлях, ідучы якім мы можам дабіцца 
зьдзейсьненьня Ідэалаў Беларускага Народу, — гэта самастойны 
незалежніцкі шлях. Барацьбіты, што трымаюцца гэтага шляху, 
збаўленьне Беларускага Народу бачаць ня ў вонкавай усходняй ці 
заходняй помачы, а сіле самога Народу. Толькі сам Народ можа здабыць 
сабе лепшую долю, але для гэтага патрэбна, каб ён палітычна й 
культурна быў зусім сьпелы, каб ён быў добра арганізаваны”. 
 
Вінцэнт Гадлеўскі й займаўся выхаваньнем народу для будучай 
барацьбы за волю й незалежнасьць. Ён гуртаваў вакол сябе аднадумцаў, 
актыўна працаваў з моладзьдзю й знаходзіў сярод яе гарачых 
прыхільнікаў. На сьвяткаваньнях 25 Сакавіка Беларускім Студэнцкім 
Саюзам у Вільні выступаў Гадлеўскі. Ён распавядаў моладзі пра тыя 



часы, калі іх папярэднікі са зброяй у руках змагаліся за незалежнасьць 
Беларусі, расказваў пра гісторыю зацьверджаньня Радай БНР узору 
нацыянальнага сьцягу: “Было некалькі прапановаў, але найбольш 
папулярныя — дзьве: чыста белы сьцяг і бел-чырвона-белы. Многія 
схіляліся да думкі, што беларусы мусяць мець белы сьцяг, які паказваў-
бы духовую белізну нашага народу. Іншыя-ж пярэчылі гэтаму, бо, на іх 
думку, белы сьцяг у гісторыі заўсёды азначаў капітуляцыю ворагу, 
паражэньне, а таму для нацыянальнага ён не падыходзіць. Прапаноўвалі 
дадаць да белага сьцягу чырвоную палоску, палоску крыві тысячаў 
беларусаў, што змагаліся за Бацькаўшчыну і ляглі за яе. Гэта толькі 
ўзмацняла сымбалічнасьць сьцягу, падкрэсьлівала чысьціню імкненьняў 
ягонага народу…” 
 
У 1936 годзе Гадлеўскі выходзіцьз БХД, не пагадзіўшыся з палітыкай 
партыі, накіраванай на збліжэньне з КПЗБ. У адказ на “палявеньне” 
хадэкаў, Вінцэнт Гадлеўскі стварае ўласную нацыяналістычную 
арганізацыю “Беларускі Фронт” з аднайменным друкаваным ворганам, 
які ён рэдагаваў і ў якім выступаў, як публіцыст. Ад гэтага часу 
Гадлеўскі й ягоныя бліжэйшыя памочнікі (Мікола Шкялёнак, Лявон 
Вітан-Дубейкаўскі, Мікола Шчорс, Вацлаў Папуцэвіч ды іншыя) 
распачынаюць стварэньне новай палітычнай сілы ў беларускім 
нацыянальна-вызвольным руху, працуюць над яе ідэалёгіяй, займаюцца 
прапагандысцкай дзейнасьцю ня толькі сярод інтэлігенцыі, але й сярод 
работнікаў і сялянаў. 
 
Гадлеўскі ў той час пісаўна балонках “Беларускага Фронту”: 
“Нацыянальная ідэя лучыць усіх сяброў нацыі: і тых, што жывуць за 
граніцамі, і тых, што разьдзелены часам. Нацыянальная ідэя лучыць 
паміж сабой тыя пакаленьні, якія ўжо адышлі, з тымі, якія маюць 
прыйсьці, а злучвом ёсьць жывучае пакаленьне… Нацыянальная ідэя 
прабуджае да вялікіх чынаў тых людзей, якія ў іншых умовах вялі-б 
бескарыснае жыцьцё. Пад уплывам нацыянальнай ідэі прабуджаецца ў 
іх ахвота да працы, да ахвярнасьці, а часам нават да геройства!” 
 
Час геройства й ахвярнасьці надыходзіў. Другая сусьветная вайна 
ўспрымалася беларускімі нацыяналістамі ня толькі, як барацьба 
бальшавіцкай і фашыстоўскай імпэрый, а таксама заходніх дэмакратый, 
але й як шанс для беларусаў здабыць незалежнасьць. Уся папярэдняя 
дзейнасьць Вінцэнта Гадлеўскага была падрыхтоўкай маладога 
нацыянальнага актыву да дзейснай і бескампраміснай барацьбы заволю 
Айчыны. 
 
Вінцэнт Гадлеўскі дзейнічае, як мудры палітык і добры кансьпіратар. У 
1940-41 гадах у акупаванай немцамі Варшаве ён засноўвае падпольную 
Беларускую Незалежніцкую Партыю. Гадлеўскі далучае да кансьпірацыі 
шмат маладых нацыяналістаў, а сярод іх і Ўсевалада Родзьку, які пасьля 
ачоліць БНП. Ён распрацоўвае праграму падпольнай працы. 
Праўдападобна, яна ўключала ў сябе стварэньне шэрагу падпольных 
арганізацый, якія працавалі б у сваіх кірунках, аледля адной мэты — 



здабыцьця незалежнай Беларускай Дзяржавы. Яны мусілі кіравацца з 
аднаго цэнтру, яны павінны былі ахапіць сваім уплывам усю краіну й усе 
сфэры грамадзка-палітычнага, культурнага, эканамічнага жыцьця, 
апанаваць беларускія вайсковыя й партызанскія аддзелы, маладзёвыя 
арганізацыі. 
 
Для выкананьня гэтага пляну падчас нямецкай акупацыі многія 
беларускія падпольшчыкі пайшлі працаваць на легальныя пасады. 
Вінцэнт Гадлеўскіў верасьні 1941-га становіцца галоўным школьным 
інспэктарам у генэральнымкамісарыяце “Беларусь”. Ён арганізуе 
беларускае школьніцтва, адкрываешколы, выдае падручнікі, дамагаецца 
саступак ад немцаў. Адначасова шматнастаўнікаў ён уцягнуў у 
дзейнасьць створанай ім тайнай арганізацыі “Беларускі Народны (або 
Цэнтральны) Фронт”. 
 
Фашыстоўскія рэпрэсіі супраць мірнага беларускага жыхарства, падзел 
краіны акупантамі, абмежаваньне ўплыву нацыянальнага актыву на 
сытуацыю ў краіне — усё гэта радыкалізавала Беларускі нацыянальны 
Рух Супраціву. Як сьведчыць вядомы беларускі дзеяч Юры Сабалеўскі, 
восеньню 1942 году Вінцэнт Гадлеўскі актыўна пашыраў шэрагі 
падпольля й імкнуўся стварыцькіруючы ворган Супраціву. Ужо пачалася 
праца па стварэньню нацыянальнага партызанскага руху, якая была 
даручана БНП. Пачаў выдавацца падпольны “Бюлетэнь БНП”, куды пісаў 
артыкулы й Гадлеўскі. Шукаліся сувязі з заходнімі саюзьнікамі. 
 
Усё гэта не магло не застацца без увагі бальшавіцкай і фашыстоўскай 
агентуры. На Вінцэнта Гадлеўскага пасыпаліся даносы, ён трапляе пад 
пільны нагляд СД. Фашысты ня мелі доказаў ягонай падпольнай 
дзейнасьці, але адчувалі, што Гадлеўскі — адзін з лідараў беларускіх 
нацыяналістаў — ня будзе спакойна глядзець на іхнія зьдзекі над 
беларускім народам. 24 сьнежня 1942 году Вінцэнт Гадлеўскі быў 
арыштаваны СД і ў той жа вечар расстраляны ва ўрочышчы 
Благоўшчына, ў Трасьцянцы. Ён спакойна й годна прыняў пакутніцкую 
сьмерць, ведаючы, што памірае не дарма. Што справа, якую ён пачаў, 
адроджаны ім нацыяналістычны рух, створанае антыфашыстоўскае 
падпольле, незагіне, а будзе дзейнічаць далей. Што калісьці беларускія 
нацыяналістычныя сілы вызваляць сваю Бацькаўшчыну й усталююць у 
ёй сапраўдную Беларускую Ўладу. 
 
Забіўшы Гадлеўскага, абезгаловіўшы Беларускі Рух Супраціву, фашысты 
няздолелі яго зьнішчыць. Беларускія нацыяналісты помсьцілі акупантам 
засьмерць свайго правадыра, ліквідуючы фашыстоўскіх катаў і іхніх 
прыслужнікаў. Беларускі Рух Супраціву пашыраўся па ўсіх абшарах 
краіны, а з 1944 году распачаў змаганьне супраць новага акупанта — 
бальшавіцкага. Мэта была тая самая, што акрэсьліў Вінцэнт Гадлеўскі — 
бескампраміснае змаганьне з ворагам за незалежную Беларускую 
Дзяржаву. 
 
Жыцьцё і дзейнасьць Вялікага Беларуса, сьвятара і палітыка Вінцэнта 



Гадлеўскага — гэта ўзор для кожнага беларускага нацыяналіста. Ён 
пайшоў на вялікую ахвяру, каб паказаць прыклад сваім пасьлядоўнікам, 
каб натхніць нас на вялікія подзьвігі й барацьбу. Барацьбу з бачным і 
нябачным ворагам. Пад сьвятым сьцягам Хрыста. 
 
Ян Каваль 

